
ᐃᓅᓪᓗᑕ, ᓇᔅᓴᖃᑦᑕᕋᑦᑕ ᐅᖃᐅᓯᔅᓴᑦᑎᓐᓂᒃ ᓱᕋᐃᕐᔪᐊᕐᓂᖓᓂᒃ  
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᖏᕐᕋᕆᔭᑦᑎᓐᓂᒃ ᐊᒻᒪᓗ ᓴᙱᓂᕆᔭᖏᓐᓂᒃ  
ᓄᓇᓕᒋᔭᑦᑕ ᑕᐃᒪᙵᓂᑦ ᕆᐅᒥ ᑲᑎᒪᓂᐅᓚᐅᖅᑎᓪᓗᒍ 1992-ᒥ-ᓯᓚᐅᑉ  
ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᕕᔾᔪᐊᕐᓂᕐᒥ ᐱᕙᓪᓕᐊᓂᐅᔪᖅ ᐱᒋᐊᓚᐅᖅᓯᒪᖕᒪᑦ. 

ᐊᖓᔪᖅᑳᑉ ᐅᖃᐅᓯᖏᑦ

ᒫᓂᑲ ᐃᐅᓪ-ᑲᓇᔪᖅ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᕐᔪᐊᖏᑦ (ᑲᓇᑕᒥ) 
Monica Ell‐Kanayuk, ICC Canada President

ᑕᒪᓐᓇ ᐊᔅᓱᐊᓗᒃ ᐊᔅᓱᕈᕐᓇᕋᑖᖅᑐᖅ ᐊᕐᕌᒎᕋᑖᖅᑐᖅ ᑕᒪᐃᓐᓄᑦ ᐅᕙᑦᑎᓐᓄᑦ, ᑲᔪᓰᓐᓇᖅᑎᓪᓗᒍ ᓄᕙᒡᔪᐊᕐᓇᕐᒧᑦ 

ᖃᓂᒪᓐᓇᐅᔪᖅ ᒪᑐᓯᒪᑎᑦᑎᕙᑦᑐᓂ ᑎᑎᕋᕝᕕᑦᑎᓐᓂᒃ ᑕᐃᒪᙵᓕᒫᐸᓗᒃ, ᐊᒻᒪᓱᓕ ᐱᓕᕇᓐᓇᖅᑐᑕ ᐊᔅᓱᕈᖅᑐᑕ 

ᐊᔾᔨᒌᖏᑦᑐᓂᑦ ᐊᒥᓱᓂᑦ ᐃᓂᐅᔪᓂᑦ. ᐅᓇᑕᖅᑐᑦ ᔫᑯᕋᐃᓐᒥ ᐃᓚᒋᐊᕈᑕᐅᓚᐅᕐᒪᑦ ᐊᔅᓱᕈᑎᒋᔭᑦᑎᓐᓄᑦ, ᐊᒻᒪᑦᑕᐅᖅ 

ᓄᓇᕐᔪᐊᕐᒥᐅᑦ ᐱᖓᖕᓇᖓᓂᕐᒥᐅᓄᑦ. ᓴᑯᑦᑲᓐ ᐃᓚᒋᔭᕗᑦ, ᑕᐃᒪᙵᓕᒫᖅ, ᐃᓱᒪᒋᔭᕗᑦ.

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᖏᕐᕋᕆᔭᑦᑎᓐᓂᒃ ᐊᒻᒪᓗ ᓴᙱᓂᕆᔭᖏᓐᓂᒃ 
ᓄᓇᓕᒋᔭᑦᑕ ᑕᐃᒪᙵᓂᑦ ᕆᐅᒥ ᑲᑎᒪᓂᐅᓚᐅᖅᑎᓪᓗᒍ 1992-ᒥ-ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᕕᔾᔪᐊᕐᓂᕐᒥ ᐱᕙᓪᓕᐊᓂᐅᔪᖅ ᐱᒋᐊᓚᐅᖅᓯᒪᖕᒪᑦ. 
ᒫᓐᓇᐅᔪᖅ, ᓄᓇᕐᔪᐊᕐᒥᐅᑦ ᓈᓚᓕᖅᑐᑦ, ᐃᓱᒪᒋᓪᓗᒍ ᓯᐊᒻᒪᑉᐸᓪᓕᐊᓂᖓᓄᑦ 
ᐱᒻᒪᕆᐅᔪᒃᑯᑦ ᓯᓚᐅᑉ ᐊᐅᓚᓂᖏᑦ ᓇᓂᑐᐃᓐᓇᖅ ᓄᓇᖃᕝᕕᐅᔪᓂ 
ᐊᕕᑦᑐᖅᓯᒪᔪᓂ. ᓱᓕ, ᐅᑭᐅᖅᑕᖅᑐᖅ ᐅᖅᑰᓯᕙᓪᓕᐊᓂᖅᓴᐅᔪᖅ ᓇᓂᑐᐃᓐᓇᖅ 
ᓄᓇᕐᔪᐊᕐᒥᐅᓂᑦ. ᑲᔪᓯᖏᑦᑐᓐᓇᖏᑦᑐᒍᑦ ᑲᑐᔾᔨᖃᑎᒌᑦᑐᑕ ᐃᒡᓗᐊᓄᑦ 
ᓵᑎᓐᓇᓱᓪᓗᑎᒍᑦ ᑕᒪᓐᓇ ᓄᓇᕐᔪᐊᓕᒫᒥ ᓱᕋᐃᑲᐅᑎᒋᔪᖅ. 

ᐃᓄᖁᑎᕗᑦ ᑲᑎᒪᔭᖅᑐᖅᓯᒪᑎᓪᓗᒋᑦ ᓯᑳᑦᓚᓐᒧᑦ ᑐᓴᓚᐅᖅᑐᒍᑦ 
ᑐᓴᕈᒥᓇᖅᑐᒥᒃ ᑐᔅᓯᕋᐅᑎᒋᔭᕗᑦ ᖃᐅᔨᓴᖅᑎᐅᓂᕐᒧᑦ ᑕᐃᔭᐅᓂᕐᒥᒃ ᓄᓇᕐᔪᐊᕐᒥ 
ᑲᑐᔾᔨᖃᑎᒌᖏᑕ ᓄᓇᕐᔪᐊᓕᒫᒥ ᐃᒪᕐᒥᐅᑕᓕᕆᓂᕐᒧᑦ ᑎᒥᖓᓄᑦ ᑲᔪᓯᓚᐅᖅᑐᖅ. 
ᓯᕗᓪᓕᖅᐹᖅᓯᐅᑕᐅᓚᐅᖅᑐᖅ ᓯᕗᓪᓕᖅᐹᖑᓚᐅᕋᑦᑕ ᓄᓇᖃᖅᑳᖅᓯᒪᓪᓗᑕ 
ᑎᒥᐅᓪᓗᑕ ᐱᑎᑕᐅᔭᕆᐊᔅᓴᖅ ᑕᐃᒪᐃᑦᑐᒥᒃ ᑕᐃᒎᓯᒻᒥᒃ. ᐅᐱᒋᕙᕋ ᑐᖓᓕᖅ 
ᐊᖓᔪᖅᑳᕐᒧᑦ ᑐᖓᓕᖅ ᓖᓴ ᖁᐱᕐᕈᐊᓗᒃ ᐊᔅᓱᕉᓴᓚᐅᕐᓂᖓᓄᑦ ᓵᓚᖃᕋᓱ -
ᐊᖅᑐᓂ ᑕᒪᑐᒧᖓ ᑕᒪᐃᓐᓄᑦ ᐃᓄᓐᓄᑦ ᐱᓕᕆᖃᑎᒋᓪᓗᒍ ᐃᔅᓯᕙᐅᑕᑦᑎᓐᓄᑦ 
ᑐᖏᓕᕐᒧᑦ ᑖᓖ ᓴᒻᐳ ᑐᐊᕈᒧᑦ. ᐃᓄᐃᑦ “ᐊᑐᖅᑐᐊᖃᑦᑕᕈᓐᓃᕐᓂᐊᓕᖅᑐᑦ 

ᐊᐃᕙᔾᔪᑕᐅᔪᓐᓇᖅᑐᖅ ᐊᖏᓂᖅᐹᖑᔪᖅ ᐊᑦᑐᐃᓯᒪᔪᖅ ᐅᕙᑦᑎᓐᓂᒃ 
ᐅᖃᐅᔾ ᔭᐅᓯᒪᓂᕗᑦ ᐱᓕᕆᖁᔭᐅᓇᑕ ᐅᑭᐅᖅᑕᖅᑐᒥ ᑲᑎᒪᔨᐅᔪᑦ ᐱᓪᓕᕆᐊ -
ᖏᓐᓂᒃ 7-ᖑᔪᓂᑦ ᑕᒪᕐᒥᒃ 8-ᖑᔪᓂᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ 
ᐃᓚᒋᔭᐅᔪᓂᑦ, ᐊᒻᒪᓗ ᓈᒻᒪᒋᔭᐅᓪᓗᓂ ᕌᓯᐊᒃᑯᓐᓂᑦ, ᐃᔅᓯᕙᐅᑕᕆᔭᐅᖕᒪᑕ ᒪᐃ 
2023 ᑎᑭᓐᓇᓱᐊᕐᓂᖓᓂ. ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ 
ᐊᖏᖅᓯᒪᐃᓐᓇᖅᐳᑦ ᓴᐃᒪᖃᑎᒌᖕᓂᒃᑯᑦ ᐱᓕᕆᖃᑎᖃᕐᓂᕐᒥᒃ ᐅᑭᐅᖅᑕᖅᑐᒥ 
ᐊᒻᒪᓗ ᐱᓕᕆᐊᕗᑦ ᑲᓱᔨᓯᑎᓪᓗᒍ ᐊᓯᖏᓐᓂ ᐃᓂᐅᔪᓂ, ᐃᓚᒋᓪᓗᒍ ᓄᓇᕐᔪ -
ᐊᓕᒫᒥ ᐃᒪᕐᒥᐅᑕᓕᕆᓂᕐᒧᑦ ᑎᒥᖓᑦ, ᐱᔾᔪᑎᖃᖅᑐᖅ ᕿᑎᖕᒐᓂ ᐅᑭᐅᖅᑕᖅᑑᑉ 
ᑕᕆᐅᖓᑕ ᐊᖏᖃᑎᒌᒍᑎᖓᓂᒃ, ᒐᕙᒪᐅᖃᑎᒌᑦ ᑲᑎᒪᔩᑦ ᓯᓚᐅᑉ ᐊᓯᔾᔨᖅᐸᓪ -
ᓕᐊᓂᖓᓄᑦ ᐊᒻᒪᓗ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐋᖅᑭᔅᓯᒪᓂᖓᓄᑦ ᑲᑎᒪᕕᔾ -
ᔪᐊᕐᓂᖅ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᕕᔾᔪᐊᕐᓂᖅ, ᑲᑎᒪᕕᔾᔪᐊᕐᓂᖅ 
ᐆᒪᓂᖃᖃᑎᒌᑦᑐᑦ ᐊᔾᔨᒌᖏᓐᓂᖏᓐᓄᑦ, ᓯᑖᒃHᐆᒻᒥ ᐱᑕᖃᐃᓐᓇᖅᑐᑦ 
ᐱᕈᖅᑐᕕᓃᑦ ᓱᕈᕐᓇᖅᑐᓄᑦ ᐊᖏᖃᑎᒌᒍᑎ ᐊᒻᒪᓗ ᒪᐃᓇᒫᑕᒥ ᑲᑎᒪᕕᔾᔪ -
ᐊᕐᓂᖅ ᓱᕈᕐᓇᖅᑐᒧᑦ ᒨᑯᕆᒧᑦ,ᐃᓄᓐᓂᑦ ᓯᕗᓕᖅᑕᐅᔪᓂᒃ ᐃᒪᕐᒥᐅᑕᕐᓄᑦ 
ᓄᖑᑎᑦᑎᑦᑕᐃᓕᒪᓂᕐᒥᒃ, ᐱᒻᒪᕆᐅᔪᖅ ᓂᕿᖃᑦᑎᐊᕆᐊᖃᕐᓂᕐᒧᑦ ᐊᓐᓂᐊᖃᕐ -
ᓇᖓᐃᓐᓂᕐᒧᑦ ᐊᒻᒪᓗ ᓯᕗᓂᔅᓴᑦᑎᐊᕙᓕᕆᓂᕐᒧᑦ ᐊᑦᑐᐊᔪᓄᑦ ᐱᓕᕆᐊᓄᑦ 
ᐊᒻᒪᓗ ᐊᒥᓱᓂ ᐊᓯᖏᓐᓂ. 

ᐱᒻᒪᕆᐅᔪᖅ ᑲᔪᓯᕙᕗᑦ ᓇᑭᑐᐃᓐᓇᖅᓯᒪᔪᓂᒃ ᑲᑎᒪᕕᔾᔪᐊᖅᑎᑦᑎᓂᕐᒧᑦ 
ᐸᕐᓇᐃᓂᕆᔭᕗᑦ ᑲᔪᓯᒐᔭᖅᑐᖅ ᔪᓚᐃ 2022-ᒥ ᑲᓇᑕᒥᐅᑦ ᐃᖑᖏᑦ ᑲᑎᓛᕐᒪᑕ 
ᑰᔾᔪᐊᒥ ᐊᒻᒪᓗ ᐊᑦᑐᐊᖃᑎᖃᓕᕐᓂᐊᖅᐳᒍᑦ ᐃᓛᒃᑯᑦ ᐱᖓᓱᓂᒃ ᑎᑎᕋᕝᕕᑦ -
ᑎᓐᓂᒃ ᓱᒃᑦᑲᒥ, ᐊᓛᔅᑲ ᐊᒻᒪᓗ ᑲᓛᖦᖠᑦ ᓄᓈᓐᓂ. ᓇᔪᖅᑎᒌᓪᓗᑎᒃ 
ᖁᕕᐊᓲᑎᖃᓛᖅᑐᑦ ᐃᓄᐃᑦ ᐊᑕᐅᓯᐅᖃᑎᒌᖕᓂᖏᓐᓄᑦ ᑲᔪᓯᓛᖅᑐᖅ 2023-ᒥ 
ᑲᓛᖦᖡᑦ ᓄᓇᖓᓐᓂ. 

ᑖᒃᑯᐊᖑᒐᓗᐊᖅᑎᓪᓗᒋᑦ ᐊᕝᕕᐊᕈᑎᔅᓴᐃᑦ ᐃᕐᐱᒍᓱᑦᑎᐊᖅᐳᒍᑦ ᐱᓕᕆᐊᑦ -
ᑎᓐᓂᒃ. ᐅᐱᒍᓱᑉᐳᖓ ᐅᖃᐅᓯᖃᕆᐊᔅᓴᖅ ᐅᔾᔨᕐᓇᖅᑐᒃᑯᑦ ᐱᕚᓪᓕᖅᓯᒪᖕᒪᑕ 
ᐊᑕᐅᓯᐅᖏᑦᑐᒃᑯᑦ ᐱᓕᕆᐊᑎᒍᑦ ᐊᑦᑐᐊᔪᓂᒃ 2018-ᒥ ᐅᑦᕿᐊᒡᕕᒃ 
ᑎᑎᕋᖅᓯᒪᔪᒥ ᑲᔪᓯᑎᓚᐅᖅᑕᕗᑦ ᑕᒪᐃᑎᒍᑦ ᐊᓛᔅᑲᒥ.  

ᓄᕕᐱᕆ 2021-ᒥ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᐃᓚᐅᑎᑦ -
ᑎᓚᐅᒻᒪᑕ ᐱᓕᕆᔪᓐᓇᑦᑎᐊᖅᑐᓂᒃ ᑲᑎᒪᔭᖅᑐᖅᑐᓂᒃ ᐃᓄᐃᑦ ᓯᕗᓕᖅᑎ -
ᖏᓐᓂᒃ, ᐃᓅᓱᒃᑐᓂᒃ, ᐊᒻᒪᓗ ᐃᓄᑐᖃᕐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᑎᒪᕕᔾᔪᐊᕐᓂᖅ 26 ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᕕᔾᔪᐊᕐᓂᕐᒧᑦ ᒐᓛᔅᑯ, 
ᓯᑲᑦᓚᓐᒥ. ᐃᓅᓪᓗᑕ, ᓇᔅᓴᖃᑦᑕᕋᑦᑕ ᐅᖃᐅᓯᔅᓴᑦᑎᓐᓂᒃ ᓱᕋᐃᕐᔪᐊᕐᓂᖓᓂᒃ 

ᑐᓴᒐᔅᓴᒃᑯᑦ, “ᑎᒃᑯᐊᖅᑕᐅᓂᕆᔭᖓ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑕ 
ᐃᔅᓯᕙᐅᑕᕆᓚᐅᖅᓯᒪᔭᖓ ᒥᐊᓕ ᓴᐃᒪᓐ ᑲᓇᑕᒥ 30-ᒋᔭᐅᓪᓗᓂ  ᑯᐃᑉ 
ᑭᒡᒐᖅᑐᐃᔨᑖᖓ ᐊᖏᔪᒻᒪᕆᒃᑯᑦ ᐊᓪᓗᕆᐊᕈᑕᐅᖕᒪᑦ ᐱᓕᕆᖃᑎᒌᖕᓂᖏᓐᓂ 
ᒐᕙᒪᑐᖃᒃᑯᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓄᖏᑦ ᑲᓇᑕᒥ ᐊᒻᒪᓗ ᓄᓇᔪᐊᓕᒫᒥ. 
ᓴᐃᒪᓐ ᓯᕗᓪᓕᖅᐹᖑᔪᖅ ᐃᓅᓪᓗᓂ ᐃᓕᔭᐅᔪᖅ ᐃᓂᐅᔪᒧᑦ ᑕᐃᒪᙵᑦ ᑲᓇᑕ 
ᐱᑕᖃᓕᕐᓂᖓᓂᑦ, ᐊᒻᒪᓗ ᑲᓇᑕᐅᑉ ᓯᕗᓪᓕᖅᐹᖑᓪᓗᓂ ᓄᓇᖃᖅᑳᖅᓯᒪᔪᖅ 
ᑯᐃᑉ ᑭᒡᒐᖅᑐᖅᑐᐃᔨᖓ.” 

ᐃᓄᐃᑦ ᑲᑎᒪᔭᖅᑐᖅᓯᒪᔪᑦ ᑎᓴᒪᓂᑦ ᓄᓇᓕᐅᔪᓂᑦ-ᑲᓇᑕ, ᐊᓛᔅᑲ, ᑲᓛᖦᖡᑦ 
ᓄᓈᑦ ᐊᒻᒪᓗ ᓱᑯᑦᑲ-ᑲᑎᓚᐅᖅᑐᑦ ᖃᕆᑕᐅᔭᒃᑯᑦ 2021 ᐅᑭᐊᖓᓂ ᑲᑎᒪᕙᑦᑐᑎᒃ 
ᑭᖑᓕᕇᓂᒃ ᐅᖃᒪᔭᖃᑎᒌᑦᑐᑎᒃ, ᐊᒻᒪᓗ ᓴᖅᑭᑦᑎᓗᑎᒃ ᑕᐃᓲᑦᑎᓐᓂᒃ ᐱᖓᓱᑦ 
“ᐃ” ᖃᓪᓗᓈᑎᑐᑦ. ᑐᑭᖃᖅᑐᖅ ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ ᐱᓇᓱᐊᑦᑎᐊᕐᓂᒃᑯᑦ 
ᐃᓚᐅᑎᑕᐅᓂᖏᓐᓂᒃ ᐃᓄᐃᑦ ᓄᓇᓕᒋᔭᖏᑦ ᖃᐅᔨᓴᕐᓂᐅᔪᓂ, ᑐᓴᕋᓱᐊᕐ -
ᓂᐅᔪᓂ, ᐊᒻᒪᓗ ᑕᒪᐃᓐᓂ ᐃᓱᒪᓕᐅᕆᓂᐅᔪᓂ ᐊᑦᑐᐃᔪᓂᒃ ᐃᓄᐃᑦ 
ᓄᓇᖓᓐᓂᒃ. ᑲᑎᒪᓂᐅᔪᑦ ᑲᔪᓯᓚᐅᖅᑐᑦ ᓴᖅᑭᑕᐅᓂᖏᓐᓄᑦ ᒪᓕᑦᑕᐅᔪᔅᓴᐃᑦ, 
ᐃᓂᖃᖅᑐᑦ ᑭᖑᓪᓕᖅᐹᖅᓯᐅᑎᒥ ᐅᓂᒃᑳᒥ, ᐸᕐᓇᔅᓯᒪᔪᖅ ᐊᑐᐃᓐᓇᕈᖅ -
ᑕᐅᓛᕐᓂᖏᓐᓂᒃ ᔫᓂ 3, 2022-ᒥ. ᑖᒃᑯᐊ ᒪᓕᑦᑕᐅᔪᔅᓴᐃᑦ ᐊᑐᓪᓗᐊᑕᒻᒪᑕ 
ᓯᕗᒧᐊᕈᓐᓇᖁᓪᓗᒍ ᐊᐅᓚᑦᑎᓂᕆᔭᕗᑦ ᐊᒻᒪᓗ ᓯᕗᓂᔅᓴᒥ ᐃᓚᐅᖃᑕᐅᓂᕗᑦ 
ᓄᓇᕐᔪᐊᓕᒫᒥ ᑲᑎᒪᕝᕕᓐᓄᑦ. 

ᓱᕈᕐᓇᖅᑐᑦ ᐅᑭᐅᖅᑕᖅᑐᒧᐊᖃᑦᑕᖅᓯᒪᒻᒪᑕ ᐊᕐᕌᒍᓄᑦ ᐊᒥᓱᓄᑦ. ᐃᓄᐃᑦ 
ᐊᑭᕋᖅᑐᖅᓯᒪᔪᑦ ᑕᒪᒃᑯᓂᖓ ᐃᓄᖕᒥᑦ-ᓴᓇᔭᐅᓂᑯᓂᒃ ᐃᓚᐅᕈᑎᔅᓴᓂᒃ ᑎᑭᑉᐸᓪ -
ᓕᐊᔪᓂᒃ ᓂᑲᓇᖅᑐᖁᑎᑦᑎᓐᓄᑦ ᐅᑭᐅᖅᑕᖅᑐᒧᑦ ᑕᐃᒪᓐᓇᑦᑕᐅᖅ ᐊᑯᓂᐅᑎ -
ᒋᔪᒥᒃ. 2022 ᐱᒋᐊᕋᑖᖅᑎᓪᓗᒍ ᖁᕕᐊᓱᓚᐅᖅᑐᒍᑦ ᐃᓚᐅᖃᑕᐅᔭᕆᐊᒥᒃ 
ᒪᕐᕈᐃᓂ ᐱᒻᒪᕆᐅᔫᓐᓂ ᓄᓇᕐᔪᐊᓕᒫᒥ ᑲᑎᒪᓂᐅᔪᓂ ᐃᓱᒪᓕᐅᕈᑎᖃᖅᑐᑎᒃ 
ᐊᕕᑦᑐᖅᓯᒪᔪᓂᒃ ᓱᕈᕐᓇᖅᑐᓂᒃ ᐅᑭᐅᖅᑕᖅᑐᒥ, ᐊᒻᒪᓗ ᐊᐅᑦᑕᔫᑦ ᓱᕈᕐᓇᖅᑐᑦ.  

ᓯᕗᓪᓕᐅᓚᐅᖅᑐᖅ ᐃᓱᒪᓕᐊᖑᔪᖅ ᕿᒥᕐᕈᔭᐅᓗᑎᒃ ᐊᕕᑦᑐᖅᓯᒪᒃᑲᓐᓂᖅᑐᑦ 
4,700 ᐅᖓᑖᓃᑦᑐᑦ “ᐃᓱᖃᖏᑦᑐᒧᑦ ᐃᓚᐅᕈᑎᔅᓴᐃᑦ”, ᓂᕈᐊᒐᔅᓴᙳᖅᑎᑕᐅᔪᑦ 
ᑲᓇᑕᒥᐅᓂᑦ, 17-ᖓᓐᓂ ᐊᕐᕌᒍᑕᒫᖅᓯᐅᑎᓂ ᕿᒥᕐᕈᓂᕐᒧᑦ ᑲᑎᒪᔨᕋᓛᖏᑦ 
ᑲᑎᒪᓂᖓᓂ ᓯᑖᒃHᐆᒻᒥ ᑲᑎᒪᕕᔾᔪᐊᕐᓂᕐᒥ ᐱᔾᔪᑎᖃᖅᑐᓂᒃ ᐱᑕᖃᐃᓐᓇᖅᑐᓂᒃ 
ᐱᕈᖅᑐᕕᓂᕐᓂᒃ ᓱᕈᕐᓇᖅᑐᓂᒃ. ᑲᑎᒪᓚᐅᖅᑐᑦ ᔨᓃᕙ ᓴᕆᑦᓱᓚᓐᒥ, ᔮᓐᓄᐊᕆ 
ᐱᓇᓱᐊᕈᓯᖓᑕ ᑭᖑᓪᓕᖅᐹᖓᓂ. ᐱᒻᒪᕆᐅᓚᐅᖅᑐᖅ ᓴᓚᖃᕐᓂᐅᔪᖅ ᑖᒃᑯᐊ 
ᐊᕕᑦᑐᖅᓯᒪᔪᑦ “ᐃᓱᖃᖏᑦᑐᒧᑦ ᐃᓚᐅᕈᑎᔅᓴᐃᑦ” ᕿᒥᕐᕈᔭᐅᓂᐊᒻᒪᑕ ᐃᓚᒋᔭᐅ -
ᓗᑎᒃ ᓯᑖᒃHᐆᒻᒥ ᑲᑎᒪᕕᔾᔪᐊᕐᓂᕐᒥ ᑕᒃᑯᓄᖓ ᐱᑕᖃᐃᓐᓇᖅᑐᓄᑦ ᐱᕈᖅᑐ -
ᕕᓂᕐᓄᑦ ᓱᕈᕐᓇᖅᑐᓄᑦ, ᐃᓕᔭᐅᑐᐃᓐᓇᕆᐊᓖᑉᐸᕐᓇᔅᓯᒪᔪᓄᑦ ᐊᓯᐅᑎᑕᐅ -
ᖁᓪᓗᒋᑦ. ᐅᑭᐅᒐᓴᓐᓂᒃ ᕿᒥᕐᕈᔭᐅᔪᓐᓇᖅᑐᑦ, ᐊᒻᒪᓗ ᒪᓕᒐᓕᐅᕈᑕᐅᑉᐸᑕ, ᓱᓕ 
ᐅᑭᐅᓂᒃᑲᓐᓂᖅ ᐊᒥᓱᓂᒃ ᐊᓯᐅᑎᑕᐅᓇᓱᒃᑲᔭᖅᑐᑦ, ᐊᒻᒪᓗ ᑭᖑᕝᕕᕐᓗᒋᑦ 
ᐊᑦᑕᕐᓇᖏᓐᓂᖅᓴᐅᔪᓄᓂᒃ, ᑭᓯᐊᓂ ᑕᒪᓐᓇ ᐱᒻᒪᕆᐅᓪᓗᓂ ᐱᒋᐊᕈᑕᐅᔪᖅ. 
ᑖᒃᑯᐊ ᐱᓕᕆᐊᑦ ᐱᔭᕐᓂᖏᑦᑐᐊᓘᖅᑯᐃᔨᔪᑦ ᐊᒻᒪᓗ ᐊᑯᓂᐊᓘᖅᑐᑎᒃ ᑭᓯᐊᓂ 
ᑭᖑᓂᐊᒍᑦ ᓴᐳᒻᒥᑦᑎᓛᖅᑐᑦ ᑭᖑᕚᔅᓴᑦᑎᓐᓂᒃ ᓄᓇᒋᔭᑦᑎᓐᓂ. 

ᑭᖑᓂᐊᒍᑦ, ᕖᕝᕗᐊᕆᒥ ᐊᒻᒪᓗ ᒫᔾᔨᒥ, ᑕᓪᓕᒪᒋᓕᖅᑕᖓᓂ ᑲᑎᒪᓂᖓᓐᓂ 
ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦ ᐊᕙᑎᓕᕆᓂᕐᒧᑦ ᑲᑎᒪᕕᔾᔪᐊᕐᓂᖓ ᑲᔪᓯᓚᐅᖅᑐᖅ 
ᓇᐃᕉᐱ, ᑭᐊᓐᔨᐊᒥ ᐊᒻᒪᓗ ᖃᕆᑕᐅᔭᒃᑯᑦ. ᐱᖁᔨᕗᖔᕈᑎ ᐃᓱᓕᑎᑕᐅᖁᓪᓗᒋᑦ 
ᐊᐅᑦᑕᔫᑦ ᓱᕈᕐᓇᖅᑐᑦ ᐊᑕᐅᓯᐅᓚᐅᖅᑐᖅ 14-ᖑᔪᓂᑦ ᑲᔪᓯᑎᑕᐅᔪᑦ ᓄᓇᕐᔪᐊᕐᒥ 
ᑲᑐᔾᔨᖃᑎᒌᖏᑦ ᐊᕙᑎᓕᕆᓂᕐᒧᑦ ᑲᑎᒪᕕᔾᔪᐊᕐᓂᖓᓂ. ᐱᖁᔨᕗᖔᕈᑎ 
ᐱᒋᐊᖅᑎᑦᑎᓂᐊᖅᑐᖅ ᐋᔩᖃᑎᒌᓐᓂᐅᔪᓂᒃ ᓴᖅᑭᑦᑐᖃᖁᓪᓗᒍ ᒪᓕᒐᑎᒍᑦ-
ᑐᙵᕕᖃᖅᑐᒥᒃ ᐊᖏᖃᑎᒌᒍᑎᒥᒃ ᓇᓗᓇᐃᓯᔾᔪᑕᐅᔪᓐᓇᕋᔭᖅᑐᒥᒃ ᑕᒪᐃᓐᓂᒃ 
ᐱᑕᖃᐃᓐᓇᖃᑦᑕᕐᓂᖏᓐᓂᒃ ᐊᐅᑦᑕᔫᑦ ᐊᒻᒪᓗ ᓂᕆᐅᓇᖅᐳᖅ ᒥᑭᓪᓕᒋᐊᕐᓗᒋᑦ 
ᐊᐅᑦᑕᔫᕕᓃᑦ ᐊᒻᒪᓗ ᒥᑭᑦᑐᐊᓗᐃᑦ ᐊᐅᑦᑕᔫᕋᓛᓂᑦ ᓱᕈᕐᓇᖅᑐᑦ ᐅᑭᐅᖅᑕᖅ -
ᑐᑦᑎᓐᓂ, ᓂᕐᔪᑎᖁᑎᑦᑎᓐᓂ ᐊᒻᒪᓗ, ᐄ, ᑎᒥᑦᑎᓐᓂ. 

ᖃᓂᙴᑎᒥᒃ” ᐅᖃᓪᓚᒍᒪᒍᑎᒃ, ᑐᙵᓇᖅᑐᒥᑦ ᓄᓇᓕᐅᔪᒥᑦ, ᐱᕕᔅᓴᐅᖃᑦᑕᕐ -
ᓂᐊᕐᒪᑦ ᕿᓚᒥᑯᓗᒃ ᐅᖃᐅᓯᕆᔪᓐᓇᕐᓗᒋᑦ ᐱᔾᔪᑎᒋᔭᕗᑦ ᓇᒻᒥᓂᖅ ᐅᖃᐅᓯᕗᑦ 
ᐊᑐᕐᓗᒋᑦ. ᖃᓂᙴᑎᖃᓕᖅᐳᒍᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓂᒃ 
ᐊᑎᖅᓯᒪᓪᓗᓂ. ᐅᒥᐊᕐᔪᐊᑦ ᓄᑦᑕᕐᓂᖏᑦ ᐅᑭᐅᖅᑕᖅᑐᒥ ᐱᒻᒪᕆᐅᒻᒪᑦ 
ᐱᖁᑎᕐᔪᐊᖑᔪᖅ, ᐊᒻᒪᓗ ᐱᓕᕆᐊᖃᕐᓂᐊᖅᐳᒍᑦ ᐊᑭᓕᒐᔅᓴᐅᒻᒪᖔᑦ, ᐊᑦᑕᕐᓇ -
ᖏᑦᑐᖅ ᐊᒻᒪᓗ ᑲᔪᓰᓐᓇᖅᑎᑕᔅᓴᐅᔪᖅ.  

ᒪᓕᑉᐸᑦᑐᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓂᒃ ᖃᐅᔨᒪᓂᐊᖅᑐᑦ 
ᖃᓂᒪᕐᔪᐊᕐᓇᖅ ᑭᖑᕙᕆᐊᖅᑎᑦᑎᓚᐅᕐᒪᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ 
ᑲᑎᒪᔨᖏᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᓂᔅᓴᖓᓂᒃ ᐊᕐᕋᒍ ᐊᑕᐅᓯᖅ 
ᐅᖓᑖᓄᑦ. ᑲᔪᓯᓚᐅᖅᑐᖅ, ᖃᕆᑕᐅᔭᒃᑯᑦ, ᑭᖑᓕᕇᓂᒃ ᓯᑎᐱᕆ ᐱᓇᓱᐊᕈ -
ᓯᖏᓐᓂ ᐊᒻᒪᓗ ᐅᑐᐱᕆ 2021-ᒥ. ᐊᔅᓱᐊᓗᒃ ᓈᒻᒪᔅᓴᓚᐅᖅᑐᖓ ᑲᒪᑦᑎᐊᕐ -
ᓂᖏᓐᓂᒃ ᐊᒻᒪᓗ ᓂᑲᒍᓱᓐᓂᖏᓐᓂᒃ ᐋᖅᑭᔅᓱᐃᔨᒋᔭᑦᑎᓐᓂᒃ ᑎᑎᕋᕐᕕᑦᑎᓐᓂᑦ 
ᓴᖅᑭᑦᑎᔪᓐᓇᓚᐅᒻᒪᑕ ᐊᑦᑕᕐᓇᖏᑦᑐᒥᒃ ᐅᓄᕐᓂᖅᓴᐅᔪᓄᑦ ᒪᒃᑯᑦᑐᓄᑦ 
ᐃᓚᐅᔪᓄᑦ. ᐅᖃᐅᓯᐅᔪᖅ ᐃᑉᐱᒋᔭᖃᓚᐅᖅᑐᖅ ᐃᓱᒪᓕᕆᓂᕐᒥᒃ ᐊᒻᒪᓗ 
ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒥᒃ. ᑲᑎᒪᓃᑦ ᒪᑐᓯᒪᓚᐅᖅᑐᑦ, ᐊᒻᒪᓗ 
ᐊᑐᐃᓐᓇᕈᐃᓚᐅᖅᑐᑎᒃ ᑲᑎᕝᕕᐅᔪᓐᓇᖅᑐᒥᒃ ᐃᒻᒥᒧᑦ ᐃᑎᔪᒻᒪᕆᓐᓂᒃ ᐊᒻᒪᓗ 
ᓱᓕᔪᓂᒃ ᐊᒥᖅᑳᖃᑎᒌᒍᑕᐅᔪᓂᒃ ᐱᕚᓪᓕᕈᑕᐅᓂᐊᖅᑐᓂᒃ ᒪᒃᑯᒃᑐᖁᑎᑦᑎᓐᓂᑦ 
ᐃᓄᐃᑦ ᓄᓇᒐᑕ ᐃᓗᐊᓂ. ᐅᐱᓚᐅᖅᐳᒍᑦ ᑯᐃᑉ ᑭᒡᒐᖅᑐᐃᔨᖓ ᒥᐊᓕ ᓴᐃᒪᓐ 
ᐃᓚᐅᖃᑕᐅᑦᑎᐊᓚᐅᖅᑐᖅ ᒪᑐᓕᖅᑎᓪᓗᒍ, ᐊᑐᓚᐅᖅᑐᒥ ᐅᑐᐱᕆ 26, 2021-ᒥ.  

ᐅᐱᓐᓇᕋᓂ, ᖁᕕᐊᓲᑎᖃᓚᐅᖅᑐᒍᑦ ᐱᖃᑎᒋᓪᓗᒋᑦ ᑕᒪᕐᒥᒃ ᐃᓄᐃᑦ ᔪᓚᐃ 
2021-ᒥ,  ᓇᓂᓕᒫᖅ ᑲᓇᑕᒥ, ᒥᐊᓕ ᓴᐃᒪᓐ ᑎᒃᑯᐊᖅᑕᐅᒻᒪᑦ ᓄᑖᖑᔪᖅ ᑯᐃᑉ 
ᑭᒡᒐᖅᑐᖅᑎᒋᓂᐊᓕᖅᑕᖓ. ᑎᑎᕋᓚᐅᖅᓯᒪᔪᒍᑦ ᑕᐃᔅᓱᒪᓂ ᐱᕙᓪᓕᐊᔪᑎᒍᑦ 

ᑕᓐᓇ ᐱᓕᕆᐊᖅ ᖁᕕᐊᓲᑎᖃᖅᑐᖅ ᓴᙱᓂᕆᔭᖏᓐᓂᒃ  
ᐃᓄᐃᑦ ᓯᕗᓕᖅᑎᖏᑦ ᐱᓕᕆᐊᖃᖅᑐᑎᒃ ᓄᓇᕐᔪᐊᕐᒥ ᐃᓕᓐᓂᐊᕐᕕᔾᔪᐊᓂᒃ  
ᐊᒻᒪᓗ ᐱᓕᕆᔨᓂᒃ ᓴᐳᒻᒥᔭᐅᖁᓪᓗᒋᑦ ᓄᓇᓕᒋᔭᕗᑦ ᐊᒻᒪᓗ ᐃᓄᖁᑎᕗᑦ.



ᑮᓇᐅᔭᒃᑯᑦ ᐅᑭᐅᕆᔭᕗᑦ ᒪᑐᑎᓪᓗᒍ, 
ᐱᓕᕆᐊᖃᖅᑐᒍᑦ ᐱᓕᕆᐊᒥᒃ ᓴᓇᔭᐅᕙᓪ -
ᓕᐊᔪᒥᒃ ᐅᑭᐅᖕᓄᑦ ᒪᕐᕉᓐᓄᑦ. ᑲᑐᔨᖃᑎᒌ -
ᒍᑕᐅᔪᖅ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ 
ᑲᑎᒪᔨᖏᓐᓂᑦ ᑲᓇᑕᒥ ᐊᒻᒪᓗ ᑲᓇᑕᒥ 
ᓄᓇᓕᕆᓂᕐᒧᑦ ᑮᓇᐅᔭᓕᐅᕋᓱᐊᕋᑎᒃ ᑲᑐᔾᔨ -
 ᖃᑎᒌᖏᓐᓂᑦ. ᐅᖃᐅᓯᐅᓚᐅᖅᑐᖅ ᐄᑉᐳ 
2022-ᒥ. ᐱᓕᕆᖃᑎᒌᖕᓂᐅᔪᖅ ᑐᕌᒐᖃᖅᑐᖅ 
ᐅᔾᔨᕆᔭᐅᓕᒃᑲᓐᓂᖁᓪᓗᒍ ᐅᑭᐅᖅᑕᖅᑐᒥ -
ᐅᓄᑦ ᐃᓄᓐᓄᑦ ᐱᔾᔪᑕᐅᔪᓂᒃ ᐊᒻᒪᓗ 
ᐱᒻᒪᕆᐅᓂᖓᓂᒃ ᐃᓄᐃᑦ ᓄᓇᕐᔪ ᐊᓕᒫᒥ 
ᐃᑲᔪᖅᑐᐃᓂᖏᓐᓂᒃ ᐊᑲᐅᓯᒋᐊᖅᑎᑦᑎᓂ -
ᐅᔪᓂᒃ. ᑖᓐᓇ ᐱᓕᕆᐊᖅ ᑎᑎᕋᖅᑕᐅᓯᒪᔪᖅ 
ᑲᓇᑕᒥ ᓄᓇᓕᕆᓂᕐᒧᑦ ᐅᖃᓕᒫᒐᖓᓂ, 
ᑭᒃᑯᑐᐃᓐᓇᐃᑦ ᑲᑎᒪᑎᓪᓗᒋᑦ ᐅᖃᐅᓯᐅᔪ -
ᕕ ᓂᕐᓂᒃ, ᐃᓕᓐᓂᐊᕈᑎᔅᓴᓂᒃ ᐊᒻᒪᓗ 

ᓯᓚᑖᓂᑦᑐᓂᒃ ᐱᓕᕆᖃᑎᖃᕐᓂᕐᒥᒃ, ᐊᒻᒪᓗ ᐅᓂᒃᑳᓕᐊᕆᓯᒪᔪᒥᒃ ᑕᕐᕆᔭᐅᓯ -
ᐅᕐᓂᕐᒧᑦ ᐱᓕᕆᐊᒥᒃ. ᑕᓐᓇ ᐱᓕᕆᐊᖅ ᖁᕕᐊᓲᑎᖃᖅᑐᖅ ᓴᙱᓂᕆᔭᖏᓐᓂᒃ 
ᐃᓄᐃᑦ ᓯᕗᓕᖅᑎᖏᑦ ᐱᓕᕆᐊᖃᖅᑐᑎᒃ ᓄᓇᕐᔪᐊᕐᒥ ᐃᓕᓐᓂᐊᕐᕕᔾᔪᐊᓂᒃ 
ᐊᒻᒪᓗ ᐱᓕᕆᔨᓂᒃ ᓴᐳᒻᒥᔭᐅᖁᓪᓗᒋᑦ ᓄᓇᓕᒋᔭᕗᑦ ᐊᒻᒪᓗ ᐃᓄᖁᑎᕗᑦ. 

ᑭᒡᓕᓯᓂᐊᖅᑕᐅᓯᐊᔪᑦ ᑮᓇᐅᔭᐃᑦ ᐅᓂᒃᑳᖏᑦ ᐃᓚᓕᐅᑎᓯᒪᔪᑦ ᑕᕝᕙᓂ 
ᐅᓂᒃᑳᒥ, ᐱᔾᔪᑎᖃᖅᑐᑦ 2021-2022 ᑮᓇᐅᔭᖅᑑᑎᓂᒃ, ᐊᐅᓚᑦᑎᓂᕐᒧᑦ 
ᐸᕐᓇᐅᑎᒥᒃ ᐊᒻᒪᓗ ᑮᓇᐅᔭᖃᕐᑎᑕᐅᓂᕐᒧᑦ ᐸᕐᓇᐅᑎᓂᒃ ᑐᓂᔭᐅᓂᑯᓂᒃ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑕ ᑲᓇᑕᒥ ᒃᑲᑎᒪᔨᖏᓐᓄᑦ, ᐊᒻᒪᓗ 
ᓈᒻᒪᒋᔭᐅᓪᓗᑎᒃ ᑲᑎᒪᔨᓂᑦ ᔫᓂ 28, 2021-ᒥ, ᖃᕆᑕᐅᔭᒃᑯᑦ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑕ ᑲᓇᑕᒥ ᐊᕐᕋᒍᑕᒫᖅᓯᐅᑎᒥᒃ ᑲᑎᒪᕕᔾᔪ -
ᐊᖅᑎᑦᑎᓚᐅᖅᑐᑦ ᓯᑎᐱᕆ 27, 2021-ᒥ ᓇᔪᖅᑎᒌᑦᑐᑎᒃ ᐃᖃᓗᐃᑦ, ᓄᓇᕗᒻᒥ.   

ᖁᔭᓐᓇᒦᖅᐸᕋ ᐊᖓᔪᖅᑳᖑᔪᖅ ᐊᑐᐊᒐᓄᑦ ᐅᖃᐅᔾᔨᖅᓱᐃᔨᕗᑦ ᔮᓐ ᑯᕋᒻᑉ 
ᒪᕐᕈᐃᖅᓲᑎᓪᓗᐊᒥᒃ ᐃᖅᑲᓇᐃᔭᓚᐅᕐᓂᖓᓄᑦ ᐊᒻᒪᓗ ᑭᖑᕝᕕᐅᑎᓯᒪᓚᐅᕐ -
ᓂᖓᓄᑦ ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᓂ ᑕᖅᑭᒐᓴᓐᓄᑦ ᑕᐃᑲᓂ ᔫ ᐊᓪᓚ ᑯᓄᒃ 
ᓄᖅᑲᓚᐅᖅᑎᓪᓗᒍ. ᑐᙵᓱᑦᑎᑉᐸᕋ ᓄᑖᖅ ᑐᑭᒧᐊᖅᑎᑖᕗᑦ ᓖᓴ ᓯᒥᑦ,  ᐅᑭᐅᓄᑦ 
ᐊᒥᓱᓄᑦ ᐅᑭᐅᖅᑕᖅᑐᒥ ᐱᓕᕆᖃᑦᑕᖅᓯᒪᓪᓗᓂ ᓇᔅᓴᖅᑐᖅ ᐃᓄᐃᑦ ᐅᑭᐅᖅᑕᖅ -
ᑐᒥᐅᖃᑎᒌᑦ ᑲᑎᒪᔨᖏᓐᓄᑦ ᑲᓇᑕᒥ, ᐃᖅᑲᓇᐃᔭᓚᐅᖅᑐᓂ ᒪᓕᒐᔅᓴᓂᒃ 
ᑭᒡᓕᓯᓂᐊᖅᑎᒧᑦ ᓵᓕ ᕗᐊᑦᒧᑦ ᐋᑐᐋᒥ. ᑐᙵᓱᒋᑦ ᓖᓴ.   

ᒪᑐᕙᓪᓕᐊᑎᓪᓗᒐ, ᐊᔅᓱᕈᕐᓇᕋᓗᐊᖅᑎᓪᓗᒍ ᖃᓂᒪᕐᔪᐊᕐᓇᖅ ᐱᓪᓗᒍ, 
ᐅᓇᑕᖅᑐᓪᓗ ᔪᑯᕋᐃᓐᒥ, ᑲᔪᓯᑎᑉᐸᕗᑦ ᐱᓕᕆᐊᕗᑦ ᓴᖅᑭᑕᐅᖁᓪᓗᒋᑦ ᐃᓄᐃᑦ 
ᓂᐱᖏᑦ ᓄᓇᕐᔪᐊᕐᒥᐅᓄᑦ. ᓂᕆᐅᑉᐳᒍᑦ ᒪᑐᐃᖅᐸᓪᓕᐊᓂᐊᕐᓂᖓᓂᒃ ᑮᓇᐅᔭᓕ -
ᐅᕋᓱᐊᕋᑎᒃ ᑎᒥᐅᔪᑦ, ᑎᑎᕋᕐᕕᑦᑎᓐᓄᑦ ᐅᑎᕐᓗᑕ, ᐅᖃᒪᔭᖃᑎᖃᕐᓗᑕ 
ᐃᖅᑲᓇᐃᔭᖃᑎᑦᑎᓐᓂᒃ, ᑲᑎᒪᓗᑕ ᓇᔪᖅᑎᒌᓪᓗᑕ, ᖃᓄᐃᓘᖅᑐᓄᑦ ᐅᐸᒍᑎᓗᑕ, 
ᐊᒻᒪᓗ ᑲᔪᓯᑎᓪᓗᒋᑦ ᓄᑦᑕᕐᓂᕆᔭᕗᑦ. 

ᑮᓇᐅᔭᒃᑯᑦ ᐅᑭᐅᕆᔭᕗᑦ ᒪᑐᑎᓪᓗᒍ, ᐅᖃᓚᐅᕋᒪ ᐃᓄᐃᑦ ᐅᑭᐅᖅᑕᖅᑐ -
ᒥᐅᖃᑎᒌᑦ ᑲᑎᒪᔨᖏᓐᓄᑦ ᑲᓇᑕᒥ ᑲᑎᒪᔨᖏᓐᓄᑦ ᓂᕈᐊᒐᔅᓴᐅᒃᑲᓐᓂᔾ -
ᔮᖏᓐᓂᓐᓂᒃ ᑐᒡᓕᕆᓕᖅᑕᖓᓂᒃ ᐊᖓᔪᖅᑳᖑᓂᕐᒧᑦ. ᐅᐱᓐᓇᕐᔪᐊᖅᓯᒪᔪᖅ 
ᑭᒡᒐᖅᑐᐃᔭᕆᐊᔅᓴᖅ ᑕᕝᕙᓂ ᐃᓂᐅᔪᒥ ᐊᒻᒪᓗ ᑲᔪᓰᓇᖅᑐᒃᑯᑦ ᐱᓕᕆᐊᕆᓪᓗᒋᑦ 
ᐃᓄᐃᑦ ᓂᐱᖏᑦ ᑐᓴᖅᑕᐅᖁᓪᓗᒋᑦ ᓄᓇᕐᔪᐊᕐᒥᐅᓄᑦ. ᖁᔭᓐᓇᒦᒃ 
ᐃᑲᔪᖅᑐᐃᓚᐅᕋᔅᓯ ᐅᑭᐅᑦ ᑎᓴᒪᑦ ᐊᓂᒍᖅᑎᓪᓗᒋᑦ. 

 
 
 
 

ᒫᓂᑲ ᐃᐅᓪ-ᑲᓇᔪᖅ 
ᐊᖓᔪᖅᑳᖅ

ᐱᒻᒪᕆᐅᔪᖅ ᓂᕿᖃᑦᑎᐊᕆᐊᖃᕐᓂᕐᒧᑦ ᐊᓐᓂᐊᖃᕐᓇᖓᐃᓐᓂᕐᒧᑦ ᐊᒻᒪᓗ 
ᓯᕗᓂᔅᓴᑦᑎᐊᕙᓕᕆᓂᕐᒧᑦ ᐊᑦᑐᐊᔪᓄᑦ ᐱᓕᕆᐊᓄᑦ ᐊᒻᒪᓗ ᐊᒥᓱᓂ ᐊᓯᖏᓐᓂ. 

Inuit led marine conservation, the important food security 

health and wellness related efforts and in many other areas. 

ᓖᓴ ᓯᒥᑦ 
Lisa Smith



ICC−ᑯᑦ ᐊᖏᕈᑎᒋᓯᒪᔭᒥᓂᒃ ᑲᔪᓯᑎᑦᓯᔪᑦ ᓴᐃᒪᑦᓯᐊᕐᓗᑎᒃ 
ᐱᓇᓱᐊᖃᑎᒌᓐᓂᐊᓂᕐᒥᒃ ᐅᑭᐅᖅᑕᖅᑐᒥ ᐊᒻᒪᓗ ᐃᖅᑲᓇᐃᔮᕗᑦ  
ᑲᔪᓯᔪᑦ ᑕᕝᕗᙵᖓᙱᑦᑐᓂ. 



ᓯᓂᕐᒥᒃ ᐊᒻᒪᓗ ᐱᒋᐊᓕᓵᕐᓂᖓᓂ ᒫᑦᓯ ᑐᑭᓯᓇᖅᓯᓚᐅᖅᑐᖅ ᐅᓛᓴᒃᑯᑦ 
ᒪᓕᒐᕐᓂᒃ ᓯᖁᒥᑦᓯᓪᓗᑎᒃ ᐅᓇᑕᕐᓂᖓ ᐊᒃᑐᐃᓯᒪᓂᖓᓂᒃ ᐊᓯᖏᓐᓂᒃ ᐅᑭᐅᖅ -
ᑕᖅᑐᒥ ᑲᑐᔾᔨᖃᑎᒌᓐᓂᐊᓂᕐᒥᒃ ᐃᓚᒋᔭᐅᓪᓗᑎᒃ ᑭᓱᑐᐃᓐᓇᐃᑦ ᖃᐅᔨᓴᕐᓂᕐᒥᒃ 
ᑎᑭᓪᓗᒍ ᐅᑭᐅᖅᑕᖅᑐᒥ ᐸᖅᓴᐃᓂᖅ. 

ICC−ᑯᑦ ᐊᖏᕈᑎᒋᓯᒪᔭᒥᓂᒃ ᑲᔪᓯᑎᑦᓯᔪᑦ ᓴᐃᒪᑦᓯᐊᕐᓗᑎᒃ ᐱᓇᓱᐊᖃᑎ -
ᒌᓐᓂᐊᓂᕐᒥᒃ ᐅᑭᐅᖅᑕᖅᑐᒥ ᐊᒻᒪᓗ ᐃᖅᑲᓇᐃᔮᕗᑦ ᑲᔪᓯᔪᑦ ᑕᕝᕗᙵᖓ -
ᙱᑦᑐᓂ. ᐃᓚᒋᔭᐅᓪᓗᑎᒃ ᓄᓇᕐᔪᐊᒥ ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᑦ, 
ᐊᑯᓐᓂᖓᓂ ᐅᑭᖅᑕᖅᑑᑉ ᑕᕆᐅᖓ ᐃᖃᓗᓕᕆᓂᕐᒧᑦ ᐊᖏᖃᑎᒌᒍᑦ, 
ᓄᓇᕐᔪᐊᓕᒫᒥ ᑲᑎᒪᔩᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (IPCC) ᐊᒻᒪᓗ UN 
ᐋᖅᑭᑦᓯᒪᔭᖓ ᑲᑎᒪᔨᕐᔪᐊᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᑲᑎᒪᔨᕐᔪᐊᑦ 
ᓱᕐᕋᐃᑦᑐᓃᙶᖅᑐᑦ ᐊᔾᔨᒌᙱᓐᓂᖏᓐᓂᒃ, ᓯᑖᒃᕼᐅᒻᒥ POPs ᐊᖏᕈᑎᖓ ᐊᒻᒪᓗ 
ᒥᓇᒫᑕᒥ ᑲᑎᒪᓂᖅ ᓄᖑᔪᐃᑦᑐᓕᓐᓄᑦ ᒨᑯᕆ, ᐊᒻᒪᓗ ᐊᒥᓱᓂ 
ᐊᓯᖏᓐᓅᖓᔪᓂᒃ. 

ICC ᐅᖃᖃᑎᖃᑭᑕᖃᑦᑕᖅᓯᒪᔪᖅ ᓄᓇᕐᔪᐊᒨᖓᔪᓕᕆᔨᒃᑯᓐᓂᒃ ᑲᓇᑕᒥ 
ᐊᒻᒪᓗ ᐊᓪᓚᕝᕕᖓᓂᒃ ᐊᖓᔪᖅᑲᐅᑎᖏᓐᓂᒃ ᐅᑭᐅᖅᑕᖅᑐᒧᑦ. ᑲᑎᒪᖃᑎᒋᖃᑦ -
ᑕᖅᓯᒪᔭᕗᑦ ᑲᓇᕼᒥᐅᑦ ᐊᒻᒪᓗ ᒥᐊᓕᒐᕐᒥᐅᑦ ᐊᖓᔪᖅᑲᐅᑎᖏᑦ ᐅᑭᐅᖅᑕᖅ -

ᐊᐃᔅᓚᓐ ᒐᕙᒪᖓ ᐅᖃᓚᐅᖅᑐᖅ ᓇᓗᓇᐃᒃᑯᓯᐅᑎᓪᓗᓂ ᖃᓄᐃᓐᓂᐅᔪᒥᒃ: 

ᐅᑭᐅᖅᑕᖅᑐᒥᐅᑕᐃᑦ ᓇᓗᓇᐃᕆᒃᑲᓂᖅᑐᑦ ᑲᑎᒪᔩᑦ ᐊᖏᕈᑎᒋᓯᒪ ᔭ -
ᖏᓐᓂᒃ ᓴᐃᒪᖃᑎᒌᖏᓐᓇᓂᐊᕐᓂᕐᒧᑦ, ᒪᑭᒪᑦᓯᐊᕐᓗᑎᒃ ᐊᒻᒪᓗ ᒪᑭᒪᐃᓐ -
ᓇᑎᑦᓯᓂᕐᒥᒃ ᐅᑭᐅᖅᑕᖅᑐᒥ ᑲᑎᒪᔩᑦ ᒥᓂᔅᑕᐅᑎᖏᑕ ᑲᑎᒪᓂᖓᓂ − 
ᓯᕗᓪᓕᐹᖅ ᑲᑎᙵᓪᓗᑎᒃ ᑲᑎᒪᓂᕆᓚᐅᖅᑕᖓ ᐅᑭᐅᖅᑕᖅᑐᒥ ᑲᑎᒪᔩᑦ  
ᑕᐃᒪᖓᓂᒃ ᓇᓗᓇᐃᖅᑕᐅᓚᐅᖅᓯᒪᒻᒪᓂᒃ ᓄᓇᕐᔪᐊᒥ ᖃᓂᒪᓐᓇᖅ. 

ᑖᓐᓇᑦᑕᐅᖅ 25-ᒋᓕᖅᑕᖓᓂᒃ ᓇᓪᓕᐅᓂᖅᓯᐅᕐᓂᐅᓚᐅᖅᑐᖅ ᐅᑭᐅᖅᑕᖅᑐᒥ 
ᑲᑎᒪᔨᙳᕐᓂᐅᓚᐅᖅᓯᒪᔪᒥᒃ ᐊᒻᒪᓗ ᐃᓕᓴᕆᔭᐅᓯᒪᔪᒃᑯᑦ ᑲᔪᓯᑦᓯᐊᖅᓯᒪᔪᓂᒃ 
ᐊᒻᒪᓗ ᐸᕐᓇᐅᑏᑦ ᓯᕗᒧᑦ ᓇᓗᓇᐃᖅᑕᐅᒋᐊᒃᑲᓂᖅᑐᑎᒃ ᐊᖏᖅᑕᐅᓂᖓᒍᑦ 
ᑲᑐᔾᔨᖃᑎᒌᑦ ᓯᕗᓪᓕᖅᐹᒥ ᑐᑭᒧᐊᒍᑎᒃᓴᓂᒃ ᐸᕐᓇᐅᑎᖏᓐᓂ. 

ᑕᖅᑮᑦ ᐊᒥᓲᖏᑦᑐᑦ ᓈᑎᓪᓗᒋᑦ, ᐅᓛᓴᒃᑯᑦ ᐅᓇᑕᕆᐊᓕᓚᐅᖅᑐᖅ 
ᔪᑯᕆᓂᐊᒥᒃ ᑎᑭᒍᑕᐅᓪᓗᓂ “ᓄᖅᑲᐅᔾᔭᐅᓂᖏᓐᓄᑦ” ᐅᑭᐅᖅᑕᖅᑐᒥ ᑲᑎᒪᔩᑦ 
ᐊᐅᓚᓂᖏᓐᓄᑦ ᐊᒻᒪᓗ ᓂᕆᐅᖕᓂᖓ ᖁᐊᖅᓱᓂ. ᑖᓐᓇ ᑎᑎᕋᖅᑕᐅᑎᓪᓗᒍ 
ᐅᓂᒃᑳᖅ, ᑲᑎᒪᔩᑦ ᐊᒻᒪᓗ ᐱᓕᕆᐊᓕᒫᖏᑦ ᐊᐅᓚᑕᖏᓪᓗ ᓄᖅᑲᖅᑎᑕᐅ -
ᓚᐅᖅᑐᑦ. ᓇᓗᓇᐃᕈᑎᑕᖃᓚᐅᙱᑦᑐᖅ ᖃᖓ ᑲᑎᒪᔩᑦ ᑲᔪᓯᒋᐊᕐᓂᐊᕐᒪᖔᑕ 
ᖃᓄᐃᓕᖓᓕᖅᐸᑕᓘᓐᓃᑦ. 

ᑕᒪᓐᓇ ᐊᑐᖅᑕᐅᓚᐅᖅᓯᒪᙱᑦᑐᖅ ᖃᓄᐃᓐᓂᐅᔪᖅ. ᑐᙵᕕᖃᖅᑎᑕᐅᓂᖓ 
ᓴᐃᒪᓗᑎᒃ ᐱᓇᓱᐊᖃᑎᒌᓐᓂᐊᕐᓂᖓ ᐊᒻᒪᓗ ᒪᓕᒋᐊᓕᒻᒥᒃ ᒪᓕᒐᕐᒥᒃ, ᑲᑎᒪᔩᑦ 
ᑎᑎᕋᐅᔭᖅᑎᖏᑦ − ᐃᓚᒋᔭᐅᓪᓗᑎᒃ ICC − ᓂᕆᐅᙱᓈᖅᑐᔾᔭᐅᓚᐅᖅᑐᑦ 
ᐃᓚᒋᔭᐅᔪᑦ ᐃᓚᖓ ᐅᓇᑕᕆᐊᕋᔭᕆᐊᖓ ᓴᐃᓕᖓᑦᓯᐊᖅᑐᒥᒃ ᓄᓇᓕᕐᔪᐊᒥᒃ 
ᓴᓂᓪᓕᕐᒥᓂᒃ. 

ᒫᑦᓯ 3, 2022-ᒥ, ᐊᖓᔪᖅᑲᐅᑏᑦ ᐅᑭᐅᖅᑕᖅᑐᒥ 7-ᓂᒃ ᓄᓇᓕᕐᔪᐊᓂᒃ 
(ᑲᓇᑕ, ᒥᐊᓕᒃᑲᑦ, ᓄᐊᕕᐃ, ᓱᐃᑕᓐ, ᑎᐊᓐᒫᒃ, ᕕᓐᓚᓐ, ᐊᐃᔅᓚᓐ) ᑐᓴᖅᑎᑦ -
ᓯᓚᐅᖅᑐᑦ ᓄᖅᑲᖓᓂᕐᒥᒃ. ᐊᒥᓱᒐᓚᐃᑦ ᐅᓪᓗᐃᑦ ᐊᓂᒍᖅᑎᓪᓗᒋᑦ, ᑲᑎᒪᓚᐅᖅ -
ᑎᓪᓗᒋᑦ ICC ᓯᕗᓕᖅᑎᖏᑦ ᑲᑎᒪᔩᑦ, ᑲᑐᔾᔨᖃᑎᒌᑦ ᑐᓂᓯᓚᐅᖅᑐᑦ 
ᓇᓗᓇᐃᕈᑎᒥᓂᒃ. ᐊᓯᖏᑦ ᐃᓚᐅᖏᓐᓇᖅᑐᑦ ᐃᑲᔪᖅᓱᐃᓂᕐᒥᓂᒃ ᓄᖅᑲᖓᑎᑦ -

ᐊᔪᕐᓇᖏᓐᓂᓕᒫᖓᒍᑦ ᐃᓚᒋᔭᐅᖏᓐᓇᓂᐊᖅᑐᒥᒃ  
ᓇᓗᓇᐃᕆᓂᖅ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ

ᑕᖅᑭᓂ ᐊᑯᓐᓂᖏᓐᓂ ᒪᐃ 2021 ᕋᐃᒃᔭᕕᒃ ᒥᓂᔅᑕᐅᑏᑦ ᑲᑎᒪᓂᖓᓂ ᐊᒻᒪᓗ ᕕᕝᕗᐊᓕ 24, 2022, ᓴᐃᒪᑦᓯᐊᖅᑐᖅ 

ᓄᓇᕐᔪᐊᖅ ᐅᑭᐅᖅᑕᖅᑐᒥ ᐱᓇᓱᐊᖃᑎᒌᑦᓯᐊᕐᓂᖏᑦ ᐊᓯᔾᔨᑲᓪᓚᑐᒻᒪᕆᐊᓘᓚᐅᖅᑐᖅ. ᒥᓂᔅᑕᐅᑏᑦ ᑲᑎᒪᓕᓚᐅᖅᑐᑦ ᐃᓱᐊᓂ 

ᑲᔪᓯᑦᓯᐊᓚᐅᖅᑎᓪᓗᒋᒃ ᒪᕐᕉᒃ−ᐊᕐᕌᒎᒃ ᐊᐃᔅᓛᓐ ᐃᒃᓯᕙᐅᑕᕆᔭᐅᓂᖓ ᐊᒻᒪᓗ ᓇᓗᓇᐃᒃᑯᑕᖅ ᑲᐅᑕᖅ ᑐᓂᔭᐅᓪᓗᓂ 

ᒪᑭᒪᑦᓯᐊᖅᑐᒧᑦ ᓄᓇᓕᕐᔪᐊᖅ ᐊᓯᐊᓄᑦ ᒥᓂᔅᑕᖓᓄᑦ, ᒐᑦᓚᐅᒍ ᑐᐊ ᑐᐊᑕᓴᓐ, ᐅᓛᓴᒃᑯᓐᓂᒥᐅᓄᑦ ᐱᓇᓱᐊᖃᑎᒋᔭᒥᓄᑦ,  

ᓱᒌ ᓚᕝᕌᕝ. 

ᓴᖓᓄᑦ ᐱᖕᒪᕆᐅᔪᒧᑦ ᑎᒥᐅᔪᒧᑦ ᐃᓚᒋᔭᐅᕕᐅᒋᐊᖃᕐᓂᐊᖅᑐᖅ ᐊᖏᕈᑕᐅ -
ᓗᓂᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᖏᓐᓄᑦ. ᓄᐊᕗᐃ ᐃᒃᓯᕙᐅᑕᐅᓂᕐᒥᒃ 
ᑎᒍᓯᖔᖅᑐᑦᓴᒫᖑᑎᑕᐅᓕᖅᑐᖅ ᒪᐃ 2023-ᒥ, ᑭᓯᐊᓂ ᑐᑭᓯᓇᙱᑦᑐᖅ 
ᑕᐃᒪᐃᓪᓚᑦᑖᓛᕐᒪᖔᖅ ᐸᕐᓇᑕᐅᓯᒪᓂᖓ. 

ᐅᑭᐅᖅᑕᖅᑐᒥ ᑲᑎᒪᔩᑦ ᐱᔭᕆᐊᑭᓪᓕᑎᕆᔨᖏᑦ 
ᐅᑭᐅᖅᑕᖅᑐᒥ ᒥᐊᓂᖅᓯᓂᕐᒧᑦ ᖃᐅᔨᓴᕐᓂᒧᓪᓗ 
ᐱᓕᕆᐊᑦ (AMAP) 
ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ−19 ᒪᓕᒐᖃᕈᑕᐅᓂᖓᓄᑦ, ᑲᑎᒪᓂᓕᒫᑦ ᖃᕆᓴᐅ -
ᔭᒃ ᑰᖓᖃᑦᑕᓕᓚᐅᖅᑐᑦ ᐊᕐᕌᒍᑦᑎᓐᓂ. ICC ᑲᓇᑕ ᐃᓚᒋᔭᐅᖃᑦᑕᓚᐅᖅᑐᖅ AMAP 
ᑲᑎᒪᖃᑦᑕᕐᓂᖏᓐᓂ ᓂᐊᖁᖏᑦ ᑲᑎᒪᔭᖅᑐᖅᑎᑕᐅᓯᒪᔪᑦ, ᐊᒻᒪᓗ AMAP 
ᐱᔭᕆᐊᑭᓪᓕᑎᕆᔩᑦ ᑲᑎᒪᓂᖓᓄᑦ ᓅᕙᐃᒻᕙ 2021. 

ICC ᐃᓚᓕᐅᔾᔨᓯᒪᑦᓯᐊᖏᓐᓇᕋᓱᐊᖅᑐᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓂᒃ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ, ᐊᒻᒪᓗ ᑐᓂᓯᖃᑕᐅᓚᐅᖅᑐᑦ ᑎᑎᕋᖅᓯᒪᔪᓂᒃ 
ᐊᓯᖏᓐᓄᑦ ᐃᓚᒋᔭᐅᖏᓐᓇᖅᑐᓄᑦ ᑲᒪᖃᑕᐅᔪᓄᑦ AMAP ᑐᒃᓯᕋᐅᑎᓂᒃ 
ᐱᕚᓪᓕᕈᑎᒃᓴᓂᒃ ᐊᐅᓚᓂᐅᔪᓄᑦ. 

ICC ᑲᓇᑕ ᑲᒪᖃᑕᐅᖃᑦᑕᖅᓯᒪᒻᒥᔪᑦ ᐅᓄᖅᑐᓂ AMAP ᖃᐅᔨᒪᔪᕐᔪᐊᖏᓐᓂᒃ 
(ᐱᓗᐊᖅᑐᒥ ᑎᒥ ᖃᓄᐃᙱᓯᐊᕐᓂᖓᓄᑦ ᐊᒻᒪᓗ ᓄᖑᔪᐃᑦᑐᑦᓴᔭᓕᓐᓄᑦ ᒨᑯᕆ), 
ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᖃᑦᑕᑎᓪᓗᒋᑦ ᐊᑯᓚᐃᑦᑐᒥᒃ. AMAP ᓴᖅᑮᓛᕐᓂ ᐊᖅᑐᑦ 
ᐊᒥᓱᒐᓚᓐᓂᒃ ᓄᑖᓂᒃ ᖃᐅᔨᓴᕈᑎᓂᒃ 2021-2022, ᐊᒻᒪᓗ ICC ᓯᕗᓕᖃᑦ -
ᑕᖅᓯᒪᔭᖓ, ᓯᕗᓕᖃᑕᐅᓪᓗᑎᒃ, ᐅᕝᕙᓘᓐᓃᑦ ᐃᑲᔫᑎᓂᒃ ᐊᒥᓱᒐᓚᓐᓅᖓᔪᓂᒃ: 

• ᑎᒥ ᖃᓄᐃᙱᓯᐊᕐᓂᖓ: ICC−ᑯᑦ ᓯᕗᓕᓚᐅᖅᑐᑦ ᐅᓗᕆᐊᓇᕐᓂᖓ  
ᐅᖃᖃᑎᖃᖃᑦᑕᕐᓂᖅ 

• ᓄᖑᔪᐃᑦᑐᑦᓴᔭᓖᑦ ᒨᑯᕆ: ICC ᓯᕗᓕᖃᑕᐅᓚᐅᖅᑐᖅ ᓄᓇᖃᖅᑳᖅᓯᒪᔪᑦ  
ᐊᐅᓚᑕᖏᓐᓅᖓᔪᓂᒃ ᐊᒻᒪᓗ ᐃᓱᒪᒋᔭᐅᓂᖏᑦ ᓄᖑᔪᐃᑦᑐᑦᓴᔭᓕᓐᓂᒃ  
ᖃᐅᔨᓴᕐᓂᖅ, ᐊᒻᒪᓗ ᐃᑲᔪᓚᐅᖅᑐᑦ ᑎᒥᐅᑉ ᖃᓄᐃᙱᓯᐊᕐᓂᖓᓄᑦ 

• ᓄᓇᒦᙶᖅᑐᑦ ᓱᕈᓐᓇᖅᑐᓕᐅᖏᓐᓇᕐᓂᖏᑦ ᐃᓯᕐᓗᐃᑦ ᐊᒻᒪᓗ ᓯᓚᐅᑉ  
ᐊᓯᔾᔨᐸᓪᓕᐊᓂᖓᓄᑦ ᑲᒪᒋᔭᐅᔪᓄᑦ: ICC ᐃᑲᔪᓚᐅᖅᑐᑦ ᑲᒪᖃᑕᐅᓪᓗᑎᒃ  
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ 

ᖃᐅᔨᓴᕈᑏᑦ ᑐᙵᕕᒋᔭᐅᓚᐅᖅᑐᑦ ᓇᐃᓈᖅᓯᒪᔪᓂᒃ ᐊᑐᐊᒐᓕᐅᖅᑎᓂᒃ 
(SPM), ᓴᖅᑭᖅᑕᐅᓚᐅᖅᑐᓂᒃ ᑐᓴᖅᑎᑦᓯᒍᑕᐅᓪᓗᑎᒃ ᐅᑭᐅᖅᑕᖅᑐᒥ ᑲᑎᒪᔩᑦ 
ᒥᓂᔅᑕᐅᑏᑦ ᑲᑎᒪᓂᖓᓂ ᒪᐃ 2021. ICC−ᑯᑦ ᐃᑲᔪᓚᐅᖅᑐᑦ ᐅᖃᐅᓯᖃᕐ -
ᕕᒋᓪᓗᒋᑦ ᐊᒻᒪᓗ ᐃᓄᐃᑦ ᖃᐅᔨᒪᓂᕐᒥᒃ ᑎᒍᒥᐊᖅᑏᑦ ᑕᑯᓐᓇᒐᖏᓐᓂᒃ AMAP 
ᐅᓂᒃᑳᑦ−ᓄᓇᙳᐊᑎᒍᑦ ᐅᑭᐅᖅᑕᖅᑐᒥ ᓇᑉᐸᖅᑯᓯᖅᑐᐃᓃᑦ, ᑐᑭᓯᑎᑦᓯᒋ ᐊᙵ -
ᐅᑏᑦ AMAP−ᑯᑦ ᓂᐅᕕᐊᑦᓴᖏᓐᓂᒃ. AMAP ᓂᐅᕕᐊᑦᓴᖏᑦ ᐃᑭᐊᖅᑭᕕᖓᓃᑦᑐᑦ. 

ᐊᓯᖏᑦ AMAP ᐊᐅᓚᑕᖏᑦ ICC−ᑯᑦ ᐱᓕᕆᖃᑕᐅᕕᖏᑦ ᐃᓚᒋᔭᐅᓪᓗᑎᒃ 
ᑲᑐᔾᔨᓂᒃᑯᑦ ᐱᓕᕆᐊᑦ ᓴᐳᔾᔨᓯᒪᓂᕐᒥᒃ ᐅᑭᐅᖅᑕᖅᑐᒥ ᓂᕐᔪᑎᖏᓐᓂᒃ 
ᐱᕈᖅᑐᖏᓐᓂᓪᓗ (CAFF) ᐊᕙᑎᒥ, ᐊᒻᒪᓗ ᐃᖅᑲᓇᐃᔮᑦ AMAP ᑐᓴᐅᒪᔾ -

ᑐᒨᖓᔪᓂᒃ ᐊᖓᔪᖅᑲᐅᑏᑦ ᐱᓕᕆᔨᖏᓪᓗ, ᐊᒻᒪᓗ ᓄᐊᑦ ᐊᒥᐊᓕᒃᑲ 
ᐃᓚᒋᔭᐅᖏᓐᓇᕐᕕᖏᑦ (PP) ᑲᑐᔾᔨᖃᑎᒌᑦ, ᐊᒻᒪᓗ ᐃᓚᒋᔭᐅᖃᑦᑕᓚᐅᖅᑐᑦ 
ᐋᔩᕋᕈᑎᖃᖅᑎᓪᓗᒋᑦ ᐃᓚᒋᔭᐅᖏᓐᓇᖅᑐᑦ. ᐅᖃᐅᓯᐅᖃᑦᑕᓚᐅᖅᑐᑦ ᐅᓗᕆᐊ -
ᓇᖅ ᑐᒦᓐᓂᖅ ᐅᓇᑕᕐᓂᖓᓂᒃ ᐊᒻᒪᓗ ᐃᖅᑲᓇᐃᔮᑦ ᓄᖅᑲᖓᑎᑕᐅᓂᖏᓐᓂᒃ 
ᑐᓂᔭᐅᓯᒪᔪᖅ ᐅᑭᐅᖅᑕᖅᑐᒥ ᓯᔾᔭᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᑭᐅᖅᑕᖅᑐᒥ 
ᒪᑭᒪᔾᔪᑎᒃᓴᓕᕆᔨᒃᑯᑦ ᑲᑎᒪᔨᖏᓐᓄᑦ, ᕕᐅᕋᓐᑦᔅ ᖃᓪᓗᓈᑦ−ᐅᑭᐅᖅᑕᖅᑐᒥ 
ᑯᐊᐳᕇᓴᓐ ᑲᑎᒪᔨᖏᓐᓄᑦ (ᐃᓚᒋᔭᐅᓪᓗᓂ ᐅᓛᓴᒃᑯᑦ), ᓄᐊᑎᒃ ᑲᑎᒪᔨᖏᑦ 
ᒥᓂᔅᑕᐃᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᕕᔾᔪᐊᓃᙶᖅᑐᑦ ᐅᑭᐅᖅ -
ᑕᖅᑐᒥ (SCPAR), ᐊᓯᖏᓐᓂᓪᓗ. 

ICC-ᑯᑦ ᐱᓕᕆᐊᖏᓐᓂᒃ ᐅᑭᐅᖅᑕᖅᑐᒥ ᑲᑎᒪᔩᑦ ᑲᔪᓯᓛᕐᓂᐊᕋᓱᒋᑦᓯᔪᑦ 
ᖃᓅᒐᓗᐊᑭᐊᖅ − ᑭᓯᐊᓂ ᖃᓄᑎᒋ ᓇᓗᓇᐃᕋᑦᓴᐅᖏᑦᑐᖅ ᖃᐅᔨᒪᓇᙱᒻᒪᑦ. 
ᐅᓛᓴᒃᑯᑦ ᑭᖑᕝᕕᐅᑎᓚᐅᖅᑐᑦ ᐅᑭᐅᖅᑕᖅᑐᒥ ᑲᑎᒪᔨᖏᑕ ᐃᒃᓯᕙᐅᑕᖓᓄᑦ 
ᒪᐃ 2021−ᒥ ᐊᒻᒪᓗ ᑲᑎᒪᑎᑦᓯᓪᓗᑎᒃ ᓯᕗᓪᓕᐹᑦᓯᐅᒥᒃ ᐊᖓᔪᖅᑲᐅᑎᓂᒃ 
ᐅᑭᐅᖅᑕᖅᑐᒥ ᑲᑎᒪᓂᖓᓂ ᓴᐃᓚᒃᕼᐊᑦᒥ ᐱᒋᐊᓕᓵᖅᑎᓪᓗᒍ ᑏᓰᒻᐱᕆ. 
ᐅᓛᓴᒃᑯᑦ ᐃᒃᓯᕙᐅᑕᕆᔭᐅᒍᓐᓃᕐᓂᐅᓴᑐᐃᓐᓇᓕᖅᑐᑦ. ᐋᔩᕋᕈᑕᐅᖏᓐᓇᖅᑐᖅ 
ᓴᖅᑭᔮᖏᑐᒃᑯᑦ ᓯᕗᓂᑦᑎᓐᓂ ᐋᖅᑭᑦᓯᒪᓂᐊᕐᓂᖓ ᖃᓄᐃᓕᖓᓂᐊᕐᓂᖏᓪᓗ 
ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᐊᖏᑦ, ᐃᓚᒋᔭᐅᓗᑎᒃ ᖃᐅᔨᓴᖅᑕᐅᓂᖏᑦ ᑭᓱᑦ 
ᐱᓕᕆᐊᑦ ᑲᔪᒍᓐᓇᓂᐊᕐᒪᖔᑕ ᐅᓛᓴᒃᑯᑦ ᐃᓚᒋᔭᐅᑎᓐᓇᒋᑦ. ICC ᐊᒻᒪᓗ ᐊᓯᖏᑦ 
ᑲᑎᒪᔨᐅᖃᑕᐅᖏᓐᓇᖅᑐᑦ ᑐᑭᓯᓇᖅᓯᑎᑕᐅᓯᒪᔪᖅ ᐋᔩᕋᕈᑕᐅᔪᓕᒫᑦ ᓯᕗᓂᑦ -

ᓄᓇᕐᔪᐊᒥ ᐊᐅᓪᓚᖃᑦᑕᕈᓐᓇᓯᒃᑲᓂᖅᐸᑕ, ICC ᐊᒻᒪᓗ ᓵᒥ ᑲᑎᒪᔨᖏᑦ ᑲᒪᒋᔭᖃᓛᖅᑐᑦ ᑲᑎᙵᓗᑎᒃ 
ᖃᐅᔨᓴᕐᓂᕐᒧᑦ ᐳᓚᕋᕐᓂᕐᒥᒃ ᑕᕝᕗᙵᖓᔪᓂᒃ L2G ᑲᔪᓯᑎᓪᓗᒋᑦ ᐊᐅᓚᑦᓯᖃᑦᑕᕐᓂᖅ ᑕᐅᖅᓰᖃᑦᑕᐅᑎᓂᕐᒥᒃ 
ᖃᐅᔨᒪᓂᕐᒥᓂᒃ ᐅᑭᐅᖅᑕᖅᑐᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔨᐅᔪᑦ.



ᐃᑲᔪᖅᑎᓕᒃ ICC ᑲᓇᑕᒥ ᐱᓕᕆᔨᖏᓐᓂᒃ. ᓄᑖᖅ PAME ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐊᖏᖅᑕᐅᓚᐅᖅᑐᑦ 2021 ᕋᐃᑲᕕᒃ ᒥᓂᔅᑕᑦ ᑲᑎᒪᓂᖓᓂ. 
ᐃᓚᒋᔭᐅᓪᓗᑎᒃ ᐊᒥᓱᒐᓚᐃᑦ ᐱᓕᕆᐊᑦ ᑲᓇᑕ ᓯᕗᓕᖅᑕᖏᑦ ᐱᓕᕆᐊᓄᑦ 
ᐊᒻᒪᓗ ᐃᓄᐃᑦ ᐱᔪᒐᕆᔭᖏᑦ. ᐃᓚᒋᔭᐅᓪᓗᑎᒃ ᐅᑯᐊ: 

• ᑲᑎᑕᐅᓯᒪᔪᑦ ᐅᓂᒃᑳᑦ ᐊᕙᑎ ᖃᓄᐃᓕᕐᓂᖓᓄᑦ, ᐃᓄᖕᓂᒃ ᐊᒃᑐᐃᓂᖓ  
ᐊᒻᒪᓗ ᐊᐅᓚᑦᓯᔾᔪᑏᑦ ᐊᑯᓐᓂᖓᓂ ᐅᑭᐅᖅᑕᖅᑑᑉ ᑕᕆᐅᖓᓂ (CAO) 

• ᐊᓯᖏᑦ ᐃᑲᔫᑎᒍᓐᓇᖅᑐᑦ ᓴᐳᔾᔭᐅᓯᒪᔪᓄᑦ ᐊᐅᓚᑦᓯᔾᔪᑏᑦ (OECM)  
ᐅᑭᐅᖅᑕᖅᑐᒥ 

• ᐅᑭᐅᖅᑕᖅᑐᒥ ᓱᕐᕋᐃᒍᓐᓇᖅᑐᓄᑦ ᐆᒪᔪᓂᒃ ᐱᓕᕆᐊᖅ 
• ᐅᑭᐅᖅᑕᖅᑐᒥ ᐅᒥᐊᕐᔪᐊᑰᖅᑎᑦᓯᖃᑦᑕᕐᓂᕐᒧᑦ ᐊᑲᐅᓂᖅᐹᓂᒃ  

ᑐᓴᖅᑎᑦᓯᓂᕐᒧᑦ ᑲᑎᒪᓂᖅ 
• ᐊᔾᔨᒌᙱᑦᑐᑦ ᖃᐅᔨᒪᔾᔪᑎᒃᓴᑦ: ᐊᑐᕐᓂᖅ ᓄᓇᖃᖅᑳᖅᓯᒪᔪᑦ ᓄᓇᖃᖅᑐᑦ  

ᐊᒻᒪᓗ ᖃᓪᓗᓛᑦ ᖃᐅᔨᒪᔪᕐᔪᐊᑦ ᐅᑭᐅᖅᑕᖅᑐᒥ ᓴᐳᔾᔨᓯᒪᓂᕐᒧᑦ  
ᐸᕐᓇᓐᓂᖓ 

• ᐃᖅᑳᓂ ᐃᑦᑐᐊᕙᓪᓛᓂᖓ ᐅᑭᐅᖅᑕᖅᑐᒥ: ᑐᑭᓯᒪᓂᖅ ᐊᒃᑐᐃᓯᒪᔪᓂᒃ  
ᓇᓗᓇᐃᖅᑐᐃᓂᕐᒥᓪᓗ ᐊᐅᓚᑦᓯᓂᕐᒧᑦ ᐋᖅᑭᑦᓯᒪᒍᑎᒃᓴᓂᒃ  
- ᑲᒪᒋᔭᐅᓂᖓ II 

• ᒫᓐᓇ ᐊᑦᑕᑯᓂᒃ ᐊᐅᓚᑦᓯᔾᔪᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᓱᕈᓐᓇᖅᑐᑦ  
ᐊᐅᓚᑕᐅᓂᖏᑦ ᑕᕆᐅᕐᒥᒃ ᐊᒻᒪᓗ ᓯᒡᔭᒥᒃ ᐅᔭᕋᓐᓂᐊᓂᕐᒥᒃ 

PAME ᐅᑭᐅᖅᑕᖅᑐᒥ ᑕᕆᐅᕐᒧᑦ ᑐᑭᒧᐊᒍᑎᒃᓴᓄᑦ ᐸᕐᓇᐅᑎᓕᒃ (2015-
2025), ᑭᓯᐊᓂ ᖃᓄᐃᓕᐅᕈᑕᐅᕋᑖᓚᐅᖅᑐᓂᒃ ᐊᒃᑐᐃᓯᒪᔪᑦ ᐅᑭᐅᖅᑕᖅᑐᒥ 
ᑲᑎᒪᔨᓂᒃ, ᐊᒻᒪᓗ ᓄᑖᖅ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ ᑐᑭᒧᐊᒍᑎᒃᓴᖅ 
(2021-2030) ᐊᖏᖅᑕᐅᓚᐅᖅᑐᖅ ᕋᐃᒃᔭᕕᒃᒥ, ᕿᒥᕐᕈᔭᐅᒋᐊᖃᓕᖅᑐᑦ AMSP. 
ᑲᓇᑕ ᓯᕗᓕᖅᑕᖓ ᑐᕌᖓᔪᖅ ᐊᙳᑎᑎᑦᓯᒋᐊᕐᓂᕐᒧᑦ. ICC−ᑯᑦᑕᐅᖅ ᐃᓚᒋᔭ -
ᐅᒻᒥᔪᑦ PAME ᐅᑭᐅᖅᑕᖅᑐᒥ ᐅᒥᐊᕐᔪᐊᑰᖅᑎᑦᓯᖃᑦᑕᓂᕐᒧᑦ ᖃᐅᔨᒪᔨᕐᔪᐊᑦ 
ᑲᑐᔾᔨᖃᑎᒌᖏᓐᓂᒃ (SEG) ᐱᖕᒪᕆᐅᔪᒥᒃ ᑲᑎᒪᓂᕐᒥᒃ ᐃᓄᐃᑦ ᐅᒥᐊᕐᔪᐊ -
ᑰᖅᑎᑦᓯᖃᑦᑕᖅᑐᓄᑦ ᐊᑲᐅᙱᓪᓕᐅᕈᑎᖏᓐᓂᒃ. ᐊᕕᑦᑐᖅᓯᒪᓃᑦ ᐃᓚᐅᒍᒪᑉᐸᑕ 
ᑐᙵᓱᑦᑎᑕᐃᑦ ᑕᒪᐃᓐᓄᑦ PAME ᑲᑎᒪᓂᖏᓐᓄᑦ.

ᔪᑎᖏᓐᓄᑦ. ICC−ᑯᑦ ᐸᕐᓇᑦᑐᑦ ᑲᒪᖃᑕᐅᒃᑲᓐᓂᓛᕐᓂᐊᓂᕐᒥᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᖃᐅᔨᒪᔪᕐᔪᐊᑦ ᑲᑐᔾᔨᖃᑎᒌᖏᓐᓄᑦ, ᓯᕗᓕᖃᑕᐅᓗᑎᓪ -
ᓘᓐᓃᑦ ᑲᒪᒋᔭᐅᔪᓄᑦ ᓄᑖᓄᑦ ᖃᐅᔨᓴᕐᓂᕐᓄᑦ. 

ᒪᑭᑉᐸᓪᓕᐊᒍᑎᒃᓴᓄᑦ ᐱᔭᕆᐊᑭᓪᓕᑎᕆᔩᑦ (SDWG) 
ᓄᖅᑲᖅᑎᑕᐅᓚᐅᖅᑎᓐᓇᒋᑦ ᐊᐅᓚᑕᐅᔪᑦ, ᐊᒻᒪᓗ ᓄᓇᕐᔪᐊᕐᒥ ᖃᓂᒪᓐᓇᕐᒧᑦ 
ᐱᔭᕆᐊᑐᒐᓗᐊᖅᑎᓪᓗᒋᑦ, ᐅᔾᔨᓇᖅᑐᒥᒃ ᐊᐅᓚᑦᓯᓂᖃᓚᐅᖅᑐᑦ SDWG 
Local2Global (L2G) ᐱᓕᕆᐊᖅ ᐃᓚᐅᑎᑦᓯᔪᖅ ᐅᑭᐅᖅᑕᖅᑑᑉ ᒪᒃᑯᑦᑐᖏᓐᓂᒃ 
ᐊᒻᒪᓗ ᐅᐸᒍᑎᔨᐅᕙᑦᑐᓂᒃ ᖃᓄᐃᑦᑐᑰᖅᑐᓄᑦ ᓄᓇᕐᔪᐊᖅ ᐅᑭᐅᖅᑕᖅᑐᖓᓂ 
ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᓂᕐᒧᑦ ᐊᒻᒪᓗ ᐃᓱᒪᒃᑯᑦ ᖃᓄᐃᙱᑦᓯ ᐊᕈ -
ᑎᒃᓴᓂᒃ. ICC−ᑯᑦ ᓯᕗᓕᖃᑕᐅᕕᖓ L2G ᑲᒪᖃᑕᐅᕕᖓ ᑲᓇᑕ, ᕕᓐᓛᓐ, ᐊᒻᒪᓗ 
ᓱᐃᑕᓐ, ᐊᖓᔪᖅᑲᐅᕕᖓ ᑎᐊᓐᒫᒃ ᐊᒻᒪᓗ ᓵᒥ ᓄᕝᕗᖅᑭᐅᓚᐃᑦ ᑲᑎᒪᔨᖏᑦ. 

ᓄᓇᕐᔪᐊᒥ ᐊᐅᓪᓚᖃᑦᑕᕈᓐᓇᓯᒃᑲᓂᖅᐸᑕ, ICC ᐊᒻᒪᓗ ᓵᒥ ᑲᑎᒪᔨᖏᑦ 
ᑲᒪᒋᔭᖃᓛᖅᑐᑦ ᑲᑎᙵᓗᑎᒃ ᖃᐅᔨᓴᕐᓂᕐᒧᑦ ᐳᓚᕋᕐᓂᕐᒥᒃ ᑕᕝᕗᙵᖓᔪᓂᒃ 
L2G ᑲᔪᓯᑎᓪᓗᒋᑦ ᐊᐅᓚᑦᓯᖃᑦᑕᕐᓂᖅ ᑕᐅᖅᓰᖃᑦᑕᐅᑎᓂᕐᒥᒃ ᖃᐅᔨᒪᓂᕐᒥᓂᒃ 
ᐅᑭᐅᖅᑕᖅᑐᒥ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔨᐅᔪᑦ. 

ᐊᓯᐊᑦᑕᐅᖅ ᐊᖏᔪᒻᒪᕆᐅᔪᖅ SDWG ᐱᓇᓱᐊᒐᕆᓚᐅᖅᑕᖓ ᐅᓛᓴᒃᑯᑦ 
ᐃᒃᓯᕙᐅᑕᐅᓂᖓᓂ ᓄᕙᔾᔪᐊᕐᓇᖅ−19 ᐅᑭᐅᖅᑕᖅᑐᖅ ᖃᐅᔨᓴᖅᑕᐅᓂᖓᓄᑦ 
ᐅᓂᒃᑳᖅ. ᐱᓕᕆᐊᖅ ᑲᑎᑦᓯᓇᔭᖅᑐᖅ ᐊᒃᑐᐊᔪᓄᑦ ᖃᐅᔨᓴᕐᓂᕐᒧᑦ ᑐᕌᒐᖃᕐᓗᑎᒃ 
ᑐᓴᐅᒪᑎᑦᓯᓂᕐᒥᒃ ᖃᐅᔨᓴᕐᓂᒥᓪᓗ ᑐᓴᖅᑎᑦᓯᒍᑎᒃᓴᓂᒃ ᓯᕗᓂᑦᑎᓐᓂ ᐊᑐᐊ -
ᒐᕐᓂᒃ ᐃᓗᓯᕐᒥ ᑐᐊᕕᕐᓇᖅᑐᓕᕆᓂᕐᓂᒃ. ᑖᓐᓇ ᐱᓕᕆᐊᖅ ᐱᓕᕆᖃᑎᒌᒍᑕᐅᒋ -
ᐊᖃᕐᓂᖓᓄᑦ, ᐊᒻᒪᓗ ᓯᕗᓕᖅᑕᐅᓚᐅᕐᒪᑦ, ᐅᓛᓴᒃᑯᓐᓂᒃ, ICC ᑲᓇᑕ ᑲᑎᖅᓱᐃᔪᑦ 
ᐊᒃᑐᐊᔪᓂᒃ ᑐᓴᐅᒪᔾᔪᑎᓂᒃ ᑖᒃᑯᓇᙶᖅᑐᓂᒃ ᑲᓇᑕ, ᐊᓛᔅᑲ ᐊᒻᒪᓗ ᐊᑯᑭᑦᑐᓂᒃ 
ᐊᑐᖅᑕᐅᒍᓐᓇᓂᐊᖅᑐᓂᒃ ᓯᕗᓂᕐᒥ ᐅᓂᒃᑳᓕᐅᕐᓂᕐᒧᑦ. ᐃᓱᒪᓕᐅᕈᑕᐅᓯᒪᙱᑦᑐᖅ 
ᑖᓐᓇ ᐱᓕᕆᐊᖅ ᐲᖅᑕᐅᓂᐊᕐᒪᖔᖅ SDWG−ᑯᓐᓂᒃ ᐋᒡᒐᓘᓐᓃᑦ. 

ᑭᖑᕙᕆᐊᖅᑕᐅᓯᒪᒻᒥᔪᖅ ᐱᓇᓱᐊᒐᖅ ᐱᙳᑎᑦᓯᓂᕐᒧᑦ ᐊᑕᐃᓐᓇᖅᑐᒥᒃ 
ᐊᓪᓚᕕᒻᒪᕆᖕᒥᒃ ᐱᔭᕆᐊᑭᓪᓕᑎᕆᔨᓄᑦ. ᓚᕙᐅᓪ ᐃᓕᓐᓂᐊᕕᔾᔪᐊᖓ ᑯᐸᐃᒃ 
ᓄᓇᓕᐸᐅᔭᖓᓂ ᓵᓚᒃᓴᓚᐅᖅᑐᖅ ᐊᑭᑦᑐᕋᐅᑎᒍᑎᒥᒃ ᑲᒪᒋᔭᖃᕐᓂᕐᒥᒃ 
ᐊᓪᓚᕝᕕᒻᒪᕆᒻᒥᒃ ᑭᓯᐊᓂ ᕿᓂᕐᓂᖅ ᐊᐅᓚᑦᓯᔨᒻᒪᕆᒻᒥᒃ, ᐃᖅᑲᓇᐃᔭᖅᑎᒐᓛ -
ᖑᓂᐊᖅᑐᓂᓪᓗ ᐊᒻᒪᓗ ᐋᖅᑭᑦᓱᐃᓂᖅ ᐊᓪᓚᕝᕕᖕᒥᒃ ᐃᓕᓐᓂᐊᕕᔾᔪᐊᒥ 
ᑭᖑᕙᕆᐊᖅᓯᒪᔪᖅ. ICC−ᑯᑦ ᐊᒻᒪᓗ ᐊᓯᖏᑦ ᑲᓇᑕᒥ ᐃᓚᒋᔭᐅᖏᓐᓇᖅᑐᑦ 
ᑎᑎᕋᖃᑎᒌᓚᐅᖅᑐᑦ ᐃᓕᓐᓂᐊᕕᔾᔪᐊᖅ ᐊᐅᓚᑦᓯᔨᖏᓐᓄᑦ ᐱᖕᒪᕆᐅᓂᖓᓄᑦ 
ᐃᓱᒪᒃᓴᖅᓯᐅᕈᑕᐅᒋᐊᓖᑦ ᓄᑖᒥᒃ ᐊᖓᔪᖅᑳᒃᑯᕕᑦᑖᓂᕐᒧᑦ, ᐃᓚᒋᔭᐅᓗᓂ 
ᐸᕐᓇᓐᓂᖅ ᓄᒃᑎᓛᕐᓂᐊᓂᕐᒧᑦ ᐅᑭᐅᖅᑕᖅᑐᒧ ᐊᕐᕌᒍᓂ ᐊᒥᓲᖏᑦᑐᓂ. 

ᓴᐳᔾᔭᐅᓯᒪᓂᖓ ᐅᑭᐅᖅᑕᖅᑐᒥ ᑕᕆᐅᖓ (PAME) 
ᐊᐅᓚᑕᖏᑦ ᑖᒃᑯᐊ ᐱᔭᕆᐊᑭᓪᓕᑎᕆᔩᑦ ᐊᑦᑐᖅᑕᐅᓂᖃᖅᓯᒪᒻᒥᔪᑦ ᐅᑭᐅᖅ -
ᑕᖅᑐᒥ ᑲᑎᒪᔩᑦ ᓄᖅᑲᖓᓂᖓᓄᑦ. ICC−ᑯᑦ ᓂᐊᖁᖓ ᑲᑎᒪᔭᖅᑐᖅᓯᒪᔪᓄᑦ 
PAME−ᒧᑦ ᓂᑰᓪ ᑲᓇᔪᕋᖅ ᓄᐊᑦ ᓯᓘᑉ ᕘᕈᒦᙶᖅᑐᖅ ᐊᓛᔅᑲᒥ ᐊᒻᒪᓗ 

2021-2022-ᒥ, ᑲᔪᓯᑎᑦᓯᓚᐅᖅᑐᒍᑦ ᐱᖅᑯᓯᑦᑎᓐᓂᒃ ᐊᐅᓚᑦᓯᓂᕐᒧᑦ ᑐᓵᔭᖅᑐᖅᓯᒪᓪᓗᑕ ᓄᓇᕐᔪᐊᒥ 
ᑲᑎᒪᔨᕐᔪᐊᑦ ᐋᖅᑭᑦᓯᒪᓂᕐᒧᑦ ᑲᑎᒪᓂᕐᔪᐊᖓᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (UNFCCC) 
ᐊᐅᓚᓂᖓᓂᒃ ᐊᒻᒪᓗ ᐊᑐᖅᑕᐅᓚᐅᖅᓯᒪᙱᑦᑐᒥᒃ ᐊᑐᖅᓱᑕ ᓯᕗᓪᓕᖅᐹᒥ ᓄᓇᖃᖅᑳᖅᓯᒪᔪᑦ 
ᑐᓵᔭᖅᑐᖅᓯᒪᓪᓗᑎᒃ ᒐᕙᒪᑎᒍᑦ ᑲᑎᒪᔨᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (IPCC).

ICC−ᑯᑦ ᓯᕗᓕᖃᑎᖃᓚᐅᖅᑐᑦ ᐊᔾᔨᒌᙱᑦᑐᓂᒃ ᐊᐅᓚᑕᐅᔪᓂᒃ ᑕᕝᕘᓇ 
ᓯᕗᓪᓕᖅᐹᒥᒃ LCIPP ᐱᓕᕆᐊᒃᓴᓄᑦ ᐸᕐᓇᐅᑎᓂ ᑐᕌᖓᔪᓂᒃ ᑐᑭᓯᒋᐊᒃᑲᓐᓂ -
ᕈᑎᒃᓴᓂᒃ ᐊᒻᒪᓗ ᓇᐅᑦᓯᑐᑦᓯᐊᓂᕐᒧᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ 
ᓄᓇᕐᔪᐊᒥ ᓯᓚᒨᖓᔪᓂᒃ ᐋᔩᕋᕈᑎᖃᕐᓂᕐᒥᒃ ᐊᒻᒪᓗ ᐊᒃᑐᐊᔪᓂᒃ ᐃᓕᓐᓂᐊᓂᕐᒧᑦ 
ᐊᒻᒪᓗ ᖃᐅᔨᓴᕐᓂᕐᒧᑦ. ᓄᑖᖅ LCIPP ᐱᓕᕆᐊᒃᓴᓄᑦ ᐸᕐᓇᐅᑎ ᐋᖅᑭᓱᖅ -
ᑕᐅᓚᐅᖅᑐᖅ ᐊᕐᕌᒍᑦᑎᓐᓂ ᐅᖃᐅᓯᖃᕐᕕᒻᒪᕆᐅᖃᑦᑕᖅᓱᓂ ᐃᓄᓐᓂᒃ ᓵᒥᓂᓪᓗ. 
UNFCC−ᑎᒍᑦ ᐱᓕᕆᐊᕗᑦ ᖁᕕᐊᒋᔭᐅᖏᓐᓇᖅᑐᖅ ᐃᑲᔪᖅᓱᖅᑕᐅᓪᓗᓂᓗ 
ᐅᓄᖅᑐᓄᑦ ᑲᑐᔾᔨᖃᑎᑦᑎᓐᓄᑦ ᐱᓕᕆᖃᑎᑦᑎᓄᓪᓗ. 

ᐅᔾᔨᕐᓇᕈᑎᖃᓚᐅᖅᑐᖅ ᐊᕐᕌᒍ ᐃᓄᓐᓄᑦ ᒐᕙᒪᑎᒍᑦ ᑲᑎᒪᔨᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ (IPCC) ᐊᖏᖅᑕᐅᓂᖓ ᓴᖅᑭᖅᑕᐅᓪᓗᑎᓪᓗ ᐊᒥᓱᒐᓚᐃᑦ 
ᓴᙱᔫᑎᑦ ᐅᓂᒃᑳᑦ. ᐊᐅᒡᒍᓯ 2021-ᒥ ᐅᓂᒃᑳᖅ ᑎᒥᒃᑯᑦ ᖃᐅᔨᓴᖅᑎᕐᔪᐊᓄᑦ 
ᑐᙵᕕᒋᔭᐅᔪᖅ ᓯᕗᓕᖅᑕᐅᓪᓗᓂ UN ᐊᖓᔪᖅᑳᒻᒪᕆᖓᓄᑦ, ᐋᓐᑑᓂᐅ ᒍᑎᐅᔅ, 
ᐅᖃᓚᐅᖅᑐᖅ “ᓇᓗᓇᐃᖅᑕᐅᓂᖓ ᐊᐅᐸᖅᑐᖅ ᑐᙵᓇᕐᕕᐅᒋᐊᖃᕐᓂᕐᒧᑦ”. 
ICC−ᑯᑦ ᑭᐅᓚᐅᖅᑐᑦ ᑐᓴᕋᑦᓴᓂᒃ ᐱᕙᓪᓕᐊᔪᓕᕆᔨᒃᑯᑎᒍᑦ ᓴᖅᑮᓪᓗᑎᒃ 
ᐊᐅᓚᔾᔭᐃᓚᐅᖅᑐᒥᒃ ᐱᕙᓪᓕᐊᔪᓕᕆᔨᓂᒃ ᑕᒪᑦᓱᒪ ᐃᑲᔫᑎᖃᕐᓂᖓᓂᒃ ᐃᓄᓐᓄᑦ 
ᐅᑭᐅᖅᑕᖅᑐᒧᓪᓗ. 

IPCC ᐅᓂᒃᑳᑦ ᐊᒃᑐᖅᑕᐅᓯᒪᓃᑦ, ᓱᖏᐅᔾᔭᕐᓃᑦ, ᐊᒻᒪᓗ ᒪᓂᒪᓗᐊᕐᓃᑦ 
ᑭᖑᓕᕆᓚᐅᖅᑕᖏᑦ ᕕᕝᕗᐊᓕ 2022-ᒥ. ICC ᐃᑲᔪᖅᑎᐅᓪᓗᑎᒃ ᑎᑎᕋᕐᓂᕐᒧᑦ 
ᐅᑭᐅᖅᑕᖅᑐᖅ ᓯᕕᑐᓂᖓᓂᒃ ᑖᒃᑯᓇᓂ ᐅᓂᒃᑳᓂ. ᑖᓐᓇ ᐃᑲᔫᑎᖃᕐᓂᖓ 
ᐅᖃᐅᓯᕆᔭᐅᒋᐊᒃᑲᓐᓂᓚᐅᖅᑐᖅ ᐃᓄᐃᑦ ᓯᕗᓕᕐᓂᖏᓐᓂᒃ ᓇᓗᓇᐃᕈᑎᒥᒃ 
ᐊᓯᔾᔨᕈᑕᐅᔪᒥᒃ ᓱᖏᐅᑎᓯᒪᓂᖅ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᒫᒃᑐᓂᖅ. 
ICC−ᑯᑦ ᖃᐅᔨᒪᔪᕐᔪᐊᖑᓂᕐᒧᑦ ᕿᒥᕐᕈᔨᐅᓚᐅᕐᒥᔪᑦ ᐊᒻᒪᓗ ᐅᖃᐅᔾᔨᒋᐊᖅᑐᑎᒃ 
ᐃᓗᓕᖏᓐᓂᒃ ᐊᒃᑐᐊᔪᓂᒃ ᐅᑭᐅᖅᑕᖅᑐᒧᑦ ᐊᒻᒪᓗ ᐃᓄᓐᓄᑦ. ᐅᔾᔨᓇᕐᓂᖅ -
ᐸᐅᓚᐅᖅᑐᖅ, IPCC ᐊᖏᓚᐅᕐᓂᖏᑦ ᑖᑦᓱᒥᖓ ᐅᓂᒃᑳᒥᒃ, ᐊᒻᒪᓗ ᐃᑲᔪᖅᓱᖅ -
ᑕᐅᓪᓗᑎᒃ ᑲᓇᑕᒥᒃ, ICC ᓯᕗᓪᓕᐹᑦᓯᐊᒥ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂ 
(IPO) ᐃᓚᒋᔭᐅᓚᐅᖅᑐᑦ ᐃᓕᓴᕆᔭᐅᓯᒪᓪᓗᑎᒃ ᑐᓵᔭᖅᑐᖅᓯᒪᓂᖏᑦ. ᓱᓕ 
ᓯᕗᓪᓕᖅᐸᐅᔪᒍᑦ ᑖᒃᑯᑑᓪᓗᑕᓗ ᓇᓗᓇᐃᖅᓯᒪᔪᒃᑯᑦ IPO ᑐᓵᔭᖅᑐᖅᓯ -
ᒪᓚᐅᕐᓂᕗᑦ.  

ICC−ᑯᑦ ᐱᓕᕆᐊᖏᑦ IPCC ᐊᐅᓚᑕᖏᓐᓂ ᑎᑭᐅᑎᒍᑕᐅᓯᒪᒻᒥᔪᑦ 
ᑎᑎᕋᖃᑎᒋᔭᐅᓚᐅᕐᓂᖏᓐᓄᑦ ᐅᖃᐅᓯᒃᓴᓂᒃ − ᓲᕐᓗ ᐊᔾᔨᐅᑎᓪᓗᒍ ᑐᓴᕋᑦᓴᑦ 

ᓯᓚᐅᑉ ᐊᓯᔾᔨ - ᓄᓇᕐᔪᐊᒥ ᑲᑎᒪᔨᕐᔪᐊᑦ ᐋᖅᑭᑦᓯᒪᓂᖓ 
ᑲᑎᒪᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (UNFCCC) 
ICC ᖃᐅᔨᒪᔭᐅᑦᓯᐊᖅᑐᖅ ᐊᒻᒪᓗ ᓴᙱᓂᓕᒃ ᑎᒥᐅᔪᖅ ᓄᓇᕐᔪᐊᒥ ᓯᓚᒨ -
ᖓᔪᓄᑦ. ᐃᑲᔪᖃᑦᑕᕐᓂᖓ ᐱᕚᓪᓕᕈᑕᐅᔪᖅ ᐊᓯᔾᔨᕐᓂᐅᔪᓄᑦ ᐃᓄᐃᑦ 
ᓄᓇᓕᖏᓐᓄᑦ ᐃᓄᐃᑦ ᓄᓇᖓᓂ ᐃᓄᓐᓂᒃ ᓂᓪᓕᐊᒍᔾᔨᖃᑦᑕᕐᓂᖏᓐᓄᑦ 
ᓄᓇᕐᔪᐊᒥ ᐃᓱᒪᓕᐅᖅᑎᓄᑦ ᐃᑲᔫᑎᒃᓴᓂᒃ ᐊᓯᔾᔨᕐᓂᐅᔪᓄᑦ ᐊᒻᒪᓗ ᐱᕚᓪᓕ -
ᕈᑎᒃᓴᓂᒃ ᐱᓕᕆᐊᒃᓴᓄᑦ ᐃᑲᔫᑎᓕᓐᓄᑦ ᓱᖏᐅᑎᓂᕐᒧᑦ ᓯᓚᐅᑉ 
ᐊᓯᔾᔨᕐᓂᖓᓄᑦ. 2021-2022-ᒥ, ᑲᔪᓯᑎᑦᓯᓚᐅᖅᑐᒍᑦ ᐱᖅᑯᓯᑦᑎᓐᓂᒃ 
ᐊᐅᓚᑦᓯᓂᕐᒧᑦ ᑐᓵᔭᖅᑐᖅ ᓯᒪᓪᓗᑕ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐋᖅᑭᑦᓯᒪᓂᕐᒧᑦ 
ᑲᑎᒪᓂᕐᔪᐊᖓᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (UNFCCC) ᐊᐅᓚᓂᖓᓂᒃ 
ᐊᒻᒪᓗ ᐊᑐᖅᑕᐅᓚᐅᖅᓯ ᒪᙱᑦᑐᒥᒃ ᐊᑐᖅᓱᑕ ᓯᕗᓪᓕᖅᐹᒥ ᓄᓇᖃᖅᑳᖅᓯᒪᔪᑦ 
ᑐᓵᔭᖅᑐᖅᓯᒪᓪᓗᑎᒃ ᒐᕙᒪᑎᒍᑦ ᑲᑎᒪᔨᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
(IPCC). 

ᓅᕙᐃᒻᕙ 2021-ᒥ, ICC−ᑯᑦ ᐅᐸᑦᓯᒪᓚᐅᖅᑐᑦ ᐊᕐᕌᒍᑕᒫᖅᓯᐅᑎᖓᓄᑦ 
UNFCCC ᑲᑎᒪᓂᖓᓄᑦ (COP26) ᑲᑎᙵᓪᓗᑎᒃ ᒐᓛᔅᑲᐅ, ᓯᑳᑦᓚᓐᒥ ᑕᕝᕙᓂ 
ᐃᓚᒋᔭᐅᓂᕗᑦ ᓴᖅᑭᔮᖅᑎᑕᐅᑦᓯᐊᓚᐅᖅᑐᖅ. ᐅᑯᐊ ᐃᓚᖏᑦ ᑲᔪᓯᑎᒍᓐᓇ -
ᓚᐅᖅᑕᕗᑦ: 

• ᐊᒥᓲᓪᓗᑎᒃ ᐊᔾᔨᒌᙱᑦᑐᓃᙶᖅᑐᑦ ᐃᓄᐃᑦ ᑲᑎᒪᔪᓃᑦᑐᑦ ᐃᓚᐅᓪᓗᑎᒃ  
ICC ᓯᕗᓕᖅᑎᖏᑦ, ᑲᓇᑕᒦᙶᖅᑐᑦ ᒪᒃᑯᑦᑐᑦ, ᐊᓛᔅᑲ, ᐊᒻᒪᓗ ᐊᑯᑭᑦᑐᓂᒃ,  
ᐃᓐᓇᐃᑦ, ᓄᓇᓕᓐᓂ ᓯᕗᓕᖅᑏᑦ, ᐊᕕᑦᑐᖅᓯᒪᓂᕐᓂ ᒐᕙᒪᒥᓐᓂᒃ  
ᑭᒡᒐᖅᑐᐃᔪᑦ, ᐊᒻᒪᓗ ᐃᓄᐃᑦ ᓯᑳᓪᓚᓐᒥᐅᑕᐃᑦ. 

• ᓴᙱᓂᓕᒻᒪᕆᐅᓚᐅᖅᑐᖅ ᐃᓄᐃᑦ ᓴᖅᑭᔮᕐᓂᖓ ᐊᕙᑎᑦ ᐅᖓᑖᓂ  
ᑲᑎᓐᓂᕐᓄᑦ ᐊᒻᒪᓗ ᑲᒪᒋᔭᖃᖅᑐᑎᒃ 8-ᓂᒃ ᑲᑎᓐᓂᐅᔪᓂᒃ ᑐᕌᖓᔪᓂᒃ  
ᒪᒃᑯᑦᑐᓄᑦ, ᐱᖁᑎᕐᔪᐊᓄᑦ, ᐊᒻᒪᓗ ᑕᕆᐅᖅ ᐊᐅᓚᑕᐅᓂᖓᓄᑦ.  
ᑲᒪᒋᓚᐅᕐᒥᔭᕗᑦ ᐃᓄᐃᑦ ᐅᓪᓗᖓ ᓅᕙᐃᒻᕙ 7. 

• ᓇᑭᑐᐃᓐᓇᑦᓯᐊᖅ ᑐᓴᕋᑦᓴᓕᕆᔨᒃᑰᖃᑦᑕᓚᐅᖅᑐᑦ ᐃᓄᐃᑦ  
ᑐᓴᖅᑎᑦᓯᒍᑎᖏᑦ ᐅᖓᑖᓂ 20 ᐊᐱᖅᓱᖅᑕᐅᓂᒃᑯᑦ ᓈᓚᐅᑎᒃᑯᑦ,  
ᑎᑎᕋᖅᓯᒪᔪᑎᒍᑦ, ᖃᕆᓴᐅᔭᒃᑯᑦ, ᐅᓂᒃᑳᖅᑎᑕᐅᓂᒃᑯᑦ, ᐊᒻᒪᓗ  
ᐆᒻᒪᕆᑦᓯᐊᖅᑐᓂᒃ ᑐᓴᕋᑦᓴᓕᕆᔨᒃᑰᖅᑎᑕᐅᖃᑦᑕᓚᐅᖅᑐᑦ. 

• ᐅᔾᔨᓇᖅᑐᑦ ᑲᓲᒪᔾᔪᑏᑦ ᑲᑐᔾᔨᖃᑎᒥᓄᑦ ᐊᒻᒪᓗ 10−ᖏᖅᓱᓗᐊᖅᑐᑎᒃ  
ᑲᑎᒪᖃᑎᖃᖃᑦᑕᕐᓃᑦ ᖁᑦᓯᓂᖅᐹᓂᒃ ᐊᖓᔪᖅᑲᐅᑎᓂᒃ. 

ICC−ᑯᑦ ᐃᓚᒋᔭᐅᒻᒥᔪᑦ ᓄᓇᕐᔪᐊᒥ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᐅᔾᔨᓇᖅᑐᖅ ᐃᓂᖃᖅᑎᑕᐅᓂᖏᑦ UNFCCC 
ᐃᓚᓕᐅᔾᔭᐅᓯᒪᓂᖏᑦ ᓄᓇᓖᑦ ᐃᓄᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᑐᙵᕖᑦ 
(LCIPP). ᑖᓐᓇ ᑭᖑᓪᓕᖅᐹᖑᓚᐅᖅᑐᖅ ᐊᕐᕌᒍᓂᒃ ᐱᖓᓱᓂᒃ ᐋᖅᑭᑦᓯᒪᔭᐅᐅᔪᓂ 
ICC−ᑯᑦ ᓄᓇᕐᔪᐊᒥ ᐃᒃᓯᕙᐅᑕᖓ, ᑖᓖ ᓵᒻᐳ ᑑᕈ, ᐊᒻᒪᓗ ICC ᑲᓇᑕᒥ VP 
ᓄᓇᕐᔪᐊᒨᖓᔪᓂᒃ, ᓚᐃᓴ ᖁᐱᕐᕈᐊᓗᒃ, ᐃᓕᓯᒪᔪᑦ ᐅᑭᐅᖅᑕᖅᑐᒥ ᓄᓇᖃᖅ -
ᑳᖅᓯᒪᔪᓂᒃ ᑭᒡᒐᖅᑐᐃᓂᖏᑦ ᑖᑦᓱᒥᖓ ᑎᒥᐅᔪᒥᒃ. 

ᐊᖏᓂᖅᐹᖑᒍᓐᓇᖅᑐᒥᒃ ICC ᓄᓇᕐᔪᐊᒥ ᒐᕙᒪᒃᑯᓐᓅᖓᙱᑦᑐᑦ  
ᑲᑐᔾᔨᖃᑎᒌᑦ (NGO) ᓇᓗᓇᐃᖅᑕᐅᓯᒪᓂᖓ

ᓯᕗᓕᖅᑕᐅᔪᒥᒃ ᐊᐅᓚᑦᓯᔨᐅᓂᐊᖅᑐᓂᒃ ᑎᒥᐅᔪᓂᒃ ᐊᐅᓚᑦᓯᓂᐊᖅᑐᓂᒃ 
ᑕᕝᕙᙶᖅᑐᓂᒃ ᐱᑕᓕᒻᒪᕆᐅᔪᒥᒃ ᐊᕕᑦᑐᖅᓯᒪᓂᕐᒥᒃ ᐱᖕᒪᕆᐅᔪᒥᒃ ᐃᓄᓐᓄᑦ 
ᑕᒪᒃᑮᓐᓂ ᑲᓇᑕᒥ ᐊᒻᒪᓗ ᑲᓛᓖᑦ ᓄᓈᓐᓂᒃ. 

ᑐᒡᓕᐊ ᑲᑐᔾᔨᓂᒃᑯᑦ ᓇᓗᓇᐃᖅᓯᒍᑎ ᓵᒥ ᑲᑎᒪᔨᖏᓐᓂᒃ ᐊᒃᑐᐃᓯᒪ -
ᓂᖏᓐᓂᒃ ᓄᓇᕐᔪᐊᒥ ᖃᓂᒪᓐᓇᖅ ᐊᒻᒪᓗ ᑭᒡᓕᓕᐊᖑᓯᒪᔪᒃᑯᑦ ᐃᑳᖃᑦᑕᓂᕐ -
ᒨᖓᔪᓂᒃ. ᐃᓱᓕᒍᑎᖏᓐᓂ ᐅᖃᖅᓯᒪᓚᐅᖅᑐᖅ, “ᐅᖃᕆᐊᒃᑲᓐᓂᕈᒪᕗᒍᑦ 
ᐱᖕᒪᕆᐅᓂᖓᓂᒃ ᐃᑉᐱᒍᓱᑦᓯᐊᓂᕐᒥᒃ ᐊᑐᖅᑕᐅᔪᓂᒃ ᐃᓅᓯᕐᒥ−ᐃᓕᖅᑯᓯᕐᒥᑎᒍᑦ 
ᐊᕕᑦᑐᖅᓯᒪᓃᑦ ᐊᒻᒪᓗ ᐃᑲᔪᖅᑎᒌᓪᓗᑎᒃ ᐅᑭᐅᖅᑕᖅᑐᒥ ᓵᒦᑦ ᐊᒻᒪᓗ ᐃᓄᐃᑦ, 
ᐊᒻᒪᓗ ᐊᔪᕐᓇᖏᓐᓂᓕᒫᖓᒍᓪᓗ ᐋᖅᑭᒋᐊᖅᑕᐅᑦᑕᐃᓕᓗᑎᒃ ᑖᒃᑯᐊ 
ᐃᑲᔫᑎᒃᓴᓕᐊᖑᓯᒪᔪᑦ ᐊᕕᑦᑐᖅᓯᒪᓂᖅᑎᒍᑦ.” 

ᐱᖓᔪᐊᑦ ᐅᖑᒪᑦᓯᔾᔪᑎ ᐅᖃᖅᓯᒪᔪᖅ ᐱᖁᑎᕐᔪᐊᑦ ᐃᓄᖅᓯᓯᒪᓂᖏᓐᓂᒃ 
ᐊᑐᖃᑦᑕᖅᑕᕗᑦ ᓄᓇᕐᔪᐊᒥ ᖃᓂᒪᓐᓇᒥ. ICC ᓄᓇᕐᔪᐊᒥ ᐃᒃᓯᕙᐅᑕᖓ, ᑖᓕ ᓵᒻᕗ 
ᑑᕈ ᐅᖃᓚᐅᖅᑐᖅ, “ᐊᐳᖅᓯᒪᕕᐅᔪᑦ ᐊᑐᖅᑕᐅᒋᐊᓕᓐᓄᑦ ᐱᖁᑎᕐᔪᐊᓄᑦ 
ᐱᓗᖅᑯᑕᐅᖏᓐᓇᖅᑐᑦ ᓱᓕ ᐋᓐᓂᐊᓇᖅᑐᓄᑦ ᐅᓗᕆᐊᓇᖅᑐᒻᒪᕆᒻᒦᓂᕐᒧᑦ. 
ᐊᓯᖏᓐᓄᓘᒐᓗᐊᖅ, ᐃᓪᓗᖃᑦᓯᐊᖏᓐᓂᖅ ᐊᒻᒪᓗ ᐸᖕᒥᐅᓗᐊᖃᑦᑕᖅᑐᑦ, ᐃᒥᑦᓯ -
ᐊᕙᖃᙱᓐᓂᖅ, ᓂᕆᔭᑦᓴᖃᑦᓯᐊᖏᓐᓂᖅ, ᓇᐃᓐᓂᖅᓴᐅᓂᐅᓴᓂᖓ ᐃᓅᓯᖅ, 
ᐃᓅᓯᕐᒥᓂᒃ ᑭᐱᓯᖃᑦᑕᕐᓂᖅ, ᐃᖢᐊᖅᓴᐃᕕᖃᑦᓯᐊᖏᓐᓃᑦ, ᐊᒻᒪᓗ ᖁᑦᓯᑐᒻᒪ -
ᕆᐅᓂᖓ ᐳᕙᓪᓗᓇᖅᑐᒃᑰᖃᑦᑕᕐᓃᑦ ᑕᒪᒃᑯᐊ ᓈᖕᒪᖏᓪᓕᐅᕈᑕᐅᖃᑦᑕᖅᑐᑦ 
ᐃᓅᖃᑎᑦᑎᓐᓄᑦ ᑖᒃᑯᓇᙶᓚᑦᑖᖅᑐᑦ ᓱᒃᑯᓂᒃ ᐱᖁᑎᕐᔪᐊᖃᕐᓂᕐᒧᑦ.” 

ᑭᖑᓪᓕᖅᐹᒥ ᐅᖃᐅᓯᐅᓚᐅᖅᑐᑦ ᑲᔪᓯᑎᑕᐅᖃᑦᑕᖏᓐᓂᖏᓐᓂᒃ ᓄᓇᖃᖅ -
ᑳᖅ ᓯᒪᔪᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᑦ ᐊᒻᒪᓗ ᐃᓚᒋᔭᐅᒋᐊᒃᑲᓐᓂᕆ -
ᐊᖃᕐᓂᖏᑦ UN ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓄᑦ ᐊᒻᒪᓗ 

“ᐊᑕᐅᓯᖅ ᓄᓇᕐᔪᐊᖅ” − ᐊᒻᒪᓗ ᐅᖃᓕᒫᒐᕐᓃᑦᑐᑦ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᑦ ᐃᓕᓴᕆᔭᐅᓂᖏᓪᓗ IPCC ᐃᓂᖃᖅᑎᑕᐅᓂᒃᑯᑦ, ᐊᒻᒪᓗ 
ᖃᐅᔨᓴᖅᑏᑦ ᐊᕙᖕᒧᓕᖓᔪᓂᒃ. ᐅᔾᔨᓇᖅᑐᒻᒪᕆᐅᓚᐅᕐᒥᔪᖅ ᓲᕐᓗ ᑎᑎᕋᖅᑕᐅ ᓯᒪᔪᖅ 
“ᖃᐅᔨᓴᖅᑕᐅᒻᒪᕆᒋᐊᓕᒃ ᒐᕙᒪᑎᒍᑦ ᑲᑎᒪᔨᓄᑦ ᓯᓚᐅᑉ ᐊᓯᔾᔨᐸᓪᓕ ᐊᓂᖓᓄᑦ”, 
ᑎᑎᕋᖅᑕᐅᓯᒪᔪᖅ ᑮᒻᐳᕆᔾ ᐃᓕᓐᓂᐊᕕᔾᔪᐊᖓᓂ ᑐᓴᕈᑎᓕ ᕆᔨᒃᑯᓐᓂᒃ. 

ᑐᓴᐅᒪᔾᔪᑎᓕᕆᖃᑎᖃᕐᓂᖅ ᑲᑐᔾᔨᖃᑎᖃᕐᓂᕐᓗ ᑲᔪᓯᔪᖅ ITK−ᑯᓐᓂᒃ 
ᐊᒻᒪᓗ ᓯᑕᒪᓂᒃ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ UNFCCC− 
ᒨᖓᔪᓄᑦ, IPCC ᐊᒻᒪᓗ ᐊᓯᖏᓐᓄᑦ ᓄᓇᕐᔪᐊᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᐅᓚᑕᐅᔪᓄᑦ ᐱᔾᔪᑎᒃᓴᓄᓪᓗ ᐊᖅᑯᑕᐅᓪᓗᑎᒃ ᑲᓇᑕᒥ ᐃᓄᐃᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑲᑎᒪᔨᕋᓛᑦ. ICC ᑎᒍᓯᓚᐅᕐᒥᔪᖅ ᐊᔾᔨᒌᙱᑦᑐᓂᒃ ᑲᓇᑕᒥ 
ᐋᔩᕋᕈᑕᐅᔪᓂᒃ ᑲᓲᒪᓂᖃᑦᓯᐊᕈᑎᒃᓴᓂᒃ ᓄᓇᕐᔪᐊᒥ ᓯᓚᐅᑉ ᐊᓯᔾᔨᐸᓪᓕᐊ -
ᓂᖓᓅᖓᔪᓂᒃ ᐊᒻᒪᓗ ᐱᔾᔪᑎᒃᓴᓂᒃ ᐊᕐᕌᒍᓕᒫᒧᑦ. 

ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᑕᐃᓐᓇᖅᑐᑦ ᑲᑎᒪᔩᑦ 
ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᓅᖓᔪᓄᑦ 
(UNPFII) 
20−ᒋᓕᖅᑕᖓᓂ ᑲᑎᒪᓂᖃᓚᐅᖅᑐᑦ UNPFII ᐄᑉᕈ 19-30, 2021. ᑐᕌᖓᔪᒥᒃ 
“ᓴᐃᒪᓂᖅ, ᓱᓕᔪᒃᑰᕐᓂᖅ ᐊᒻᒪᓗ ᓴᙱᓐᓂᖃᕐᓂᖅ ᐱᖅᑯᓯᒃᑯᑦ: ᐱᓇᓱᐊᒐᖏᑦ 
ᓄᓇᖃᖅᑳᖅᓯᒪᔪᑦ ᑲᔪᓯᑎᑦᓯᓂᕐᒧᑦ ᒪᑭᒪᔾᔪᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᑐᕌᒐᖅ 16”. 

ICC ᐱᖓᓱᓂᒃ ᖃᕆᓴᐅᔭᒃᑯᑦ ᐋᖅᑭᒋᐊᕈᑎᒃᓴᓕᐅᓚᐅᖅᑐᑦ. ᓯᕗᓕᖅᐹᖅ 
ᑐᕌᖓᔪᖅ ᐅᔾᔨᓇᕐᓂᖓᓂᒃ ᐱᑭᐊᓚᓱᐊᖅᓱᐊᖅ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑲᑎᒪᔨᕋᓛᑦ ᐊᒻᒪᓗ ᓴᖅᑮᒍᓐᓇᕐᓂᖏᓐᓂᒃ ᓴᙱᓂᓕᖕᓂᒃ ᐃᓄᓐᓂᒃ− 

ICC ᐅᖃᐅᓯᖃᓚᐅᖅᑐᖅ ᐊᑐᖅᑕᐅᔪᒥᒃ ᐅᑭᐅᖅᑕᖅᑐᖅ ᐃᓄᖏᓪᓗ 
ᓈᖕᒪᖏᑦᑐᓄᑦ ᐊᒃᑐᖅᑕᐅᖃᑦᑕᕐᓂᖏᓐᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, 
ᐱᓗᐊᖅᑐᒥ ᐃᓯᕐᓗᐃᑦ ᓱᕈᓐᓇᖅᑐᓃᙶᖅᑐᑦ ᐅᓯᑲᑦᑕᖅᑎᓂᒃ. 



ᐃᓄᐃᑦ ᓄᓈᓐᓄᑦ ᐃᓱᒪᒋᔭᐅᖁᓗᒋᑦ ᐊᔾᔨᐅᖏᓐᓂᖓᒍᑦ ᓄᑖᓂ ᐊᑐᐊᒐᑦᓴᓂ, 
ᓇᓗᓇᐃᖅᓯᒪᓗᑎᒃ ᐋᖅᑭᓱᐃᔾᔪᑎᒃᓴᑦ ᐃᑯᓪᓚᕈᑎᒃᓴᓄᑦ ᓱᕋᐃᕙᓪᓕᐊᓂᕐᒧᑦ 
ᐃᖅᑳᓂ ᐃᑦᑐᐊᕙᓪᓛᔪᓄᑦ ᐃᓄᐃᑦ ᐃᒪᖏᓐᓂᒃ ᐊᒻᒪᓗ ᐃᓅᓯᖏᓐᓂᒃ. 

UNFCCC−ᑯᑦ ᐲᕆᔅᒥ ᐊᖏᖃᑎᒌᒍᑎᖓᒍᑦ ᑎᓕᓯᔾᔪᑕᐅᓯᒪᔪᖅ IMO 
ᐋᖅᑭᑦᓱᐃᖁᓪᓗᒍ ᐋᖅᑭᑦᓯᒪᔾᔪᑎᒃᓴᓂᒃ ᐊᐅᓚᑦᓯᔾᔪᑎᓂᓪᓗ ᐃᑯᓪᓚᕈᑎᒃᓴᓂᒃ 
ᓯᓚᒨᖅᑲᕐᓂᖏᓐᓂᒃ ᐃᓯᕐᓗᐃᑦ ᓄᓇᕐᔪᐊᓕᒫᒥ ᐅᓯᑲᑦᑕᓂᕐᒥᒃ. ᐃᓚᖓᓄᑦ IMO 
ᐋᖅᑭᑦᓯᒪᐅᑎᖓᓄᑦ, ᐃᑯᓪᓚᐅᒥᑎᑦᓯᒋᐊᙵᕈᑎᒧᑦ ᑐᕌᒐᑦ ᐊᖏᕈᑕᐅᓯᒪᔪᑦ, 
ᐃᑲᔫᑎᖃᕐᓗᑎᒃ ᓴᙱᓂᖃᕐᓗᑎᓪᓗ ᖃᐅᔨᒪᔾᔪᑎᒃᓴᓂᒃ, ᓴᓂᕌᒍᑦ ᐊᖏᖃᑎ -
ᒌᒍᑎᐅᑉ ᐃᓱᒪᒃᓴᖅᓯᐅᕈᑕᐅᖁᓪᓗᒍ ᑕᐅᖅᓰᖃᑦᑕᐅᑎᓂᕐᒧᑦ ᐊᐅᓚᑦᓯᔾᔪᑏᑦ ᓲᕐᓗ 
ᐃᓯᕐᓗᐃᑦ ᐊᑭᖏᓐᓂᒃ. ᐋᖅᑭᑦᑕᐅᔾᔪᑎᒃᓴᖓ ᑐᙵᕕᒋᔭᐅᔪᖅ ᑖᑦᓱᒧᖓ 
ᐱᓕᕆᐊᖑᐃᓐᓇᖅᑐᒧᑦ ᐱᓕᕆᕝᕕᒃᑰᖓᔪᓂᒃ ᐱᔭᕆᐊᑭᓪᓕᑎᕆᔨᓂᒃ (ISWG) 
ᓴᖅᑭᖅᑕᐅᓯᒪᔪᑦ ᐊᑐᓕᖁᔨᔾᔪᑎᓕᐅᖃᑦᑕᓂᐊᖅᑐᓂᒃ IMO ᑕᕆᐅᖅ ᓴᐳᔾᔭᐅ -
ᓯᒪᓂᖓᓄᑦ ᑲᑎᒪᔨᕋᓛᓄᑦ ᖃᓄᖅ ᖃᐅᔨᓴᖅᑕᐅᒍᓐᓇᕐᓂᖓᓂᒃ ᐆᒪᐃᓐᓇᕐᓂᖓ 
ᓯᓚᒥᒃ ᐊᒃᑐᐃᓂᖃᖅᓯᒪᔪᖅ ᑕᕆᐅᕐᒥ ᐅᖅᓱᖏᓐᓂᒃ ᐊᒻᒪᓗ ᖃᐅᔨᓴᕐᓂᖅ 
ᓈᖕᒪᑦᑐᓂᒃ ᓈᖕᒪᖏᑦᑐᓂᓪᓗ ᐊᒃᑐᐃᓯᒪᔪᓂᒃ ᐃᑯᓪᓚᕈᑕᐅᒍᓐᓇᖅᑐᓂᒃ 
ᐊᐅᓚᑦᓯᔾᔪᑎᓂᒃ ᓄᓇᓕᕐᔪᐊᓂ ᐊᒻᒪᓗ ᐅᓯᑲᑦᑕᖅᑎᓕᕆᔨᓂ. 

IMO-ᑯᑦ ISWG ᐊᒻᒪᓗ ᓱᕈᓐᓇᖅᑐᓂᒃ ᐊᓂᐊᑦᓯᔾᔭᐃᒃᑯᑏᑦ ᐃᓯᕐᓗᓐᓂᒃ 
ᐊᒻᒪᓗ ᑐᐊᕕᕐᓇᖅᑐᓕᕆᔩᑦ (PPR) ᑲᑎᒪᔨᕋᓛᑦ ᑲᑎᒪᓂᖏᓐᓂ ICC−ᑯᑦ 
ᐊᔭᐅᖅᑐᐃᓚᐅᖅᑐᑦ ᖃᐅᔨᓴᕐᓂᖅ ᐊᒃᑐᐃᓯᒪᔪᓂᒃ ᐅᑭᐅᖅᑕᖅᑐᒥᒃ, ᐊᒻᒪᓗ 
ᐅᑭᐅᖅᑕᖅᑐᒥᐅᓂᒃ, ᖄᖐᓐᓇᖅᑕᐅᒋᐊᖃᙱᑦᑐᑦ. ICC ᐅᖃᐅᓯᖃᓚᐅᖅᑐᖅ 
ᐊᑐᖅᑕᐅᔪᒥᒃ ᐅᑭᐅᖅᑕᖅᑐᖅ ᐃᓄᖏᓪᓗ ᓈᖕᒪᖏᑦᑐᓄᑦ ᐊᒃᑐᖅᑕᐅᖃᑦᑕᕐ -
ᓂᖏᓐᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, ᐱᓗᐊᖅᑐᒥ ᐃᓯᕐᓗᐃᑦ ᓱᕈᓐᓇᖅᑐᓃ -
ᙶᖅᑐᑦ ᐅᓯᑲᑦᑕᖅᑎᓂᒃ. ᕿᕐᓂᖅᑐᑦ ᐃᓯᕐᓗᐃᑦ, ᐊᑐᖅᑕᐅᑲᐃᓐᓇᑐᐃᓐ -
ᓇᖃᑦᑕᖅᑐᖅ ᓯᓚᒧᑦ ᐅᖁᒪᐃᑦᑐᖅ, 20% ᐅᓯᑲᑦᑕᕐᑎᓂᒃ, CO2 ᓇᓕᒧᓕᒃ 
ᐃᓯᕐᓗᓐᓂᒃ ᐊᓂᐊᑦᓯᓂᖓ, ᑐᑭᓯᓇᑦᓯᐊᖅᑐᖅ ᓈᖕᒪᖏᑦᑐᒻᒪᕆᐅᓂᖓ ᐊᒃᑐᐃᓂ -
ᕆ ᖃᑦᑕᖅᑕᖓ ᐅᑭᐅᖅᑕᖅᑐᒥ. ᐸᐅᖅ, ᐸᐅᕿᓂᖓ ᐊᒻᒪᓗ ᕿᕐᓂᖅᑐᖅ ᐃᓯᕐᓗᒃ 
ᐆᓇᖅᑎᑦᓯᖃᑦᑕᖅᑐᖅ ᐊᒻᒪᓗ ᐊᐅᒃᑎᑦᓯᖃᑦᑕᖅᑐᖅ ᓯᑯᒥᒃ ᐊᐳᒻᒥᓪᓗ 
ᓈᖕᒪᖏᑦᑐᕐᔪᐊᒻᒪᕆᐊᓗᒃ ᓂᕐᔪᑎᓄᑦ ᐃᓄᖏᓐᓄᓪᓗ ᐅᑭᐅᖅᑕᖅᑐᒥ. 

ᑲᑎᒪᓂᕐᔪᐊᓂ ᐊᒻᒪᓗ ᓇᓗᓇᐃᖅᓯᒪᔪᒧᑦ ᑐᙵᓴᐃᓂᖅ ᓄᓇᕐᔪᐊᒥ ᖁᓕᓐᓄᑦ 
ᐊᕐᕌᒍᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖓ 2022-2032. 

ICC−ᑯᑦ ᐅᓂᒃᑳᓚᐅᕐᒥᔪᑦ ᓴᓂᕌᒍᑦ ᑲᑎᓐᓂᐅᔪᒥ ᐋᖅᑭᓱᖅᓯᒪᔭᖓᓂᒃ 
ᑎᐊᓐᒫᒃ ᒐᕙᒪᖓᑕ ᑐᕌᖓᔪᖅ ᓄᓇᖃᖅᑳᖅᓯᒪᔪᑦ ᐱᓇᓱᐊᒐᓪᓗᐊᑕᖏᓐᓂᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᐅᓚᑦᓯᓂᕐᒥᒃ ᐊᒻᒪᓗ ᐱᖕᒪᕆᐅᓂᖓᓂᒃ 
ᐃᓚᓕᐅᔾᔨᓯᒪᓂᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ ᐊᑐᐊᒐᓕᐊᖑᔪᓄᑦ 
ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ. 

ᓄᓇᕐᔪᐊᒥ ᑕᕆᐅᓕᕆᔨᒃᑯᑦ ᑲᑐᔾᔨᖃᑎᒌᖏᑦ (IMO) 
ᓅᕙᐃᒻᕙ 9, 2021-ᒥ, ICC−ᑯᑦ ᓯᕗᓪᓕᖅᐹᖑᓚᐅᖅᑐᑦ ᓄᓇᖃᖅᑳᖅᓯᒪᔪᑦ 
ᑲᑐᔾᔨᖃᑎᒌᖏᓐᓂᒃ ᑐᓂᔭᐅᓪᓗᑎᒃ ᖃᐅᔨᒪᔨᑕᐅᓪᓗᑎᒃ ᓄᓇᕐᔪᐊᒥ ᓯᓚᕐᔪᐊᓕᒫᒥ 
ᐅᒥᐊᕐᔪᐊᒃᑯᑦ ᐅᓯᑲᑦᑕᖅᑎᓄᑦ ᐊᐅᓚᑦᓯᔩᑦ ᑎᒥᖓ − ᓄᓇᕐᔪᐊᒥ ᑲᑎᒪᔨᕐᔪᐊᑦ 
ᓯᓚᕐᔪᐊᓕᒫᒥ ᑕᕆᐅᓕᕆᔨᒃᑯᑦ ᑲᑐᔾᔨᖃᑎᒌᓂᒃ (IMO). ᑖᓐᓇ ᐱᖕᒪᕆᐅᓂᖓ 
ᐊᑐᕋᑦᓴᓂᖅ ᐱᕕᒃᓴᖃᕈᑕᐅᓂᐊᖅᑐᖅ ICC−ᑯᑦ ᑐᓴᖅᑎᑦᓯᔨᐅᓂᕐᒥᒃ ᐃᓄᐃᑦ 
ᓂᐱᖏᓐᓂᒃ, ᐱᖕᒪᕆᐅᔪᖁᑎᖏᓐᓂᒃ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂ -
ᖏᓐᓂᒃ ᐃᓱᒪᓕᐅᕈᑎᖃᕐᓂᕐᒧᑦ IMO−ᑎᒍᑦ ᓯᕗᒧᐊᒍᑎᒃᓴᖏᓐᓂᒃ ᐃᓄᐃᑦ 
ᑐᕌᒐᖏᑦ ᐅᓄᖅᓯᕙᓪᓕᐊᔪᑦ ᐅᒥᐊᕐᔪᐊᑦ ᐃᖏᕐᕋᕙᑦᑐᑦ ᐅᑭᐅᖅᑕᖅᑐᒥ 
ᐊᐅᓚᑕᐅᑦᓯᐊᖁᓪᓗᒋᑦ ᐅᓗᕆᐊᓇᖅᑐᒦᖏᓂᖅᓴᐅᓗᑎᒃ ᐊᒻᒪᓗ ᐃᑲᔫᑎᖃᕐ -
ᓂᖅᓴ ᐅᓗᓂ ᒪᑭᒪᔾᔪᑎᓄᑦ, ᐊᕙᑎᒧᑦ, ᐊᒻᒪᓗ ᐃᓕᖅᑯᓯᖓᓄᑦ ᐃᓄᐃᑦ ᓄᓈᓐᓂ. 

ICC−ᑯᑦ ᐊᑐᓚᐅᖅᑐᑦ ᓄᑖᒥᒃ ᖃᐅᔨᒪᔨᑕᐅᓂᕐᒥᓂᒃ ᓯᕗᓪᓕᖅᐹᒥ ᔭᓐᓄᐊᓕ 
2022-ᒥ IMO ᑲᑎᒪᔨᕋᓛᕈᓰᑦ ᐋᔩᕋᕈᑎᖃᖅᑎᓪᓗᒋᑦ ᐃᖅᑳᒍᑦ−ᐊᑭᐊᖃᑦ -
ᑕᕐᓂᖏᓐᓄᑦ ᐅᒥᐊᕐᔪᐊᒃᑯᑦ ᐅᓯᑲᑦᑕᖅᑎᓂᒃ. ᐊᒥᓱᑎᒍᑦ ICC−ᑯᑦ ᐅᖑᒪᑦᓯᔾ -
ᔪᑎᖏᑎᒍᑦ, ᒪᓕᒐᑦᓴᑦ ᓇᓗᓇᐃᖅᓯᒪᔪᑦ ᐱᔭᕆᐊᑭᓪᓕᑎᕆᔩᑦ ᐋᔩᕋᕈᑎᖏᑦ 
ᐃᑯᓪᓚᐅᒥᒍᑎᒃᓴᓂᒃ ᐃᑦᑐᐊᕙᓪᓛᓗᐊᑦᑕᐃᓕᑎᑦᓯᓂᕐᒧᑦ ᐊᖏᖃᑎᒌᓚᐅᖅᑐᑦ 
ᐃᓚᐅᑎᑦᓯᓂᕐᒥᒃ ᐃᓄᓐᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ, ᐊᒻᒪᓗ 
ᐃᓚᓕᐅᔾᔨᓯᒪᓂᕐᒧᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ. ᑕᒪᓐᓇ ᓵᓚᒃᓴᕈᑎ -
ᒋᓚᐅᖅᑕᖓ ᐃᓄᐃᑦ ᐊᒻᒪᓗ ICC ᓴᖅᑭᐅᒪᓂᖏᓐᓂᒃ ᐃᓚᒋᔭᐅᓂᖏᓐᓂᓪᓗ 
ᓴᖅᑭᕈᑕᐅᓯᒪᔪᖅ ᓯᓚᕐᔪᐊᓕᒫᒥ ᐅᒥᐊᕐᔪᐊᒃᑯᑦ ᐅᓯᑲᑦᑕᖅᑏᑦ ᐱᕕᒃᓴᖃᖅᑎᑦ -
ᓯᓂᕐᒥᒃ ᐃᓄᐃᑦ ᓂᐱᖏᓐᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑕᑯᓐᓇᒐᖏᓐᓂᒃ. 
ᓄᓇᕐᔪᐊᓕᒫᒥ ᒪᓕᒐᑦᓴᓕᐊᖑᓯᒪᔪᑦ ᐃᖅᑳᓂ ᐃᑦᑐᐊᕙᓪᓛᖃᑦᑕᖅᑐᑦ 
ᐃᑯᓪᓚᕈᑎᒃᓴᖏᓐᓂᒃ ᐃᓚᓕᐅᔾᔨᓯᒪᓂᐊᓕᖅᑐᑦ ᓄᓇᓖᑦ ᐃᓄᐃᑦ ᐃᓱᒫᓘᑎ -
ᖏᓐᓂᒃ ᐊᒻᒪᓗ ᓄᓇᓖᑦ ᐅᖃᐅᓯᕆᓯᒪᔭᖏᓐᓂᒃ. 

ᐅᖃᖃᑎᒌᒍᑎᓄᑦ ᑲᑐᔾᔨᖃᑎᒌᖏᑦ (CG) ᒫᓐᓇ ᓴᖅᑭᖅᑕᐅᓯᒪᓕᖅᑐᑦ 
ᑲᑎᒪᔨᕋᓛᕈᓯᕐᓂᒃ ᐱᓕᕆᐊᖃᕐᓂᐊᖅᑐᑦ ᐊᙳᑎᑎᑦᓯᒋᐊᕐᓂᕐᒥᒃ 2014-ᒥ 
ᐃᑲᔫᑎᓂᒃ ᐃᖅᑳᓂ ᐃᑦᑐᐊᕙᓪᓛᔪᓄᑦ ᐊᑐᐊᒐᑦᓴᓂᒃ ᐊᒻᒪᓗ ᐅᓂᒃᑳᕆᐊᖅᑐ -
ᓕᕐᒥᓗᑎᒃ ᐱᒋᐊᓕᓵᕐᓂᖓᓂ 2023. ICC−ᑯᑦ ᐃᓚᒋᔭᐅᔪᑦ ᑕᕝᕗᖓ CG, ᐊᒻᒪᓗ 
ᑖᒃᑯᑎᒎᓇ ᑲᓇᑕᒥ ᑕᕆᐅᓕᕆᔨᒃᑯᑦ ᐃᓄᐃᑦ ᑲᑎᒪᔨᕋᓛᖏᓐᓂᒃ ITK−ᑯᓐᓂ, 
ᐃᓚᓕᐅᔾᔨᓂᐊᖅᑐᑦ ᑕᑯᓐᓇᒐᐅᔪᓂᒃ, ᐃᓄᐃᑦ ᖃᐅᔨᒪᓂᖏᓐᓂᒃ, ᐊᒻᒪᓗ ᓄᓇᓖᑦ 
ᑕᑯᓐᓇᖅᑕᖏᓐᓂᒃ ᐃᓘᓐᓈᓂᒃ ᐃᓄᐃᑦ ᓄᓈᓐᓂ ICC−ᑯᑦ ᐅᖃᐅᓯᕆᓕᕐᓗᒋᑦ 
ᑲᑎᒪᔨᕋᓛᕈᓯᕐᓄᑦ ᐊᙳᑎᒋᐊᖅᓯᒪᑦ ᐊᑐᐊᒐᑦᓴᑦ. ICC−ᑯᑦ ᐊᔭᐅᖅᑐᐃᓂᐊᖅᑐᑦ 

ᐃᓄᐃᑦ ᑯᐃᓐ ᐱᓇᓱᐊᖃᑎᒌᑦ ᑲᑎᒪᔨᕋᓛᑦ ᓴᖅᑭᖅᑕᐅᓚᐅᖅᑐᑦ  
2017-ᒥ ᑐᕌᒐᓕᐅᖅᑕᐅᓪᓗᑎᒃ ᐋᖅᑭᒋᐊᕆᖁᓪᓗᒋᑦ  
ᐃᓚᒌᓐᓂᖏᓐᓂᒃ ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ. 

ᑭᖑᓂᐊᒍᑦ 2021 ᐱᖁᔨᕗᖔᕈᑎᒋᓚᐅᖅᑕᖓᑕ ICC ᑲᓇᑕ ᑲᑎᒪᔩᑦ, ICC−ᑯᑦ 
ᐋᖅᑭᑦᓱᐃᓚᐅᖅᑐᑦ ᓄᓇᕐᔪᐊᓕᒫᒥ ᐃᓄᐃᑦ ᓯᕗᓪᓕᐅᑎᑕᐅᓗᑎᒃ ᓵᖓ — 
ᓄᓇᕐᔪᐊᓕᒫᒥ ᐅᓯᑲᑦᑕᖅᑏᑦ ᐊᒻᒪᓗ ᓄᓇᕐᔪᐊᓕᒫᒥ ᑕᕆᐅᓕᕆᔨᒃᑯᑦ ᑲᑐᔾᔨᖃ -
ᑎᒌᑦ (IMO) ᑐᓴᕆᐊᕐᕕᖃᓚᐅᖅᑐᑎᒃ ITK−ᑯᓐᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ 
ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. ᑐᒃᓯᕋᐅᑦ ᓴᖅᑭᖅᑕᐅᓚᐅᖅᑐᖅ ICPC ᓯᕗᓕᖅᑎᖏᑕ 
ᑲᑎᒪᓂᖓᓄᑦ ᐄᑉᕈ 2022 ᐊᖏᖅᑕᐅᖁᓪᓗᒍ.

ᐃᓄᐃᑦ ᑯᐃᓐ ᐱᓇᓱᐊᖃᑎᒌᑦ ᑲᑎᒪᔨᕋᓛᑦ ᓴᖅᑭᖅᑕᐅᓚᐅᖅᑐᑦ 2017-ᒥ 
ᑐᕌᒐᓕᐅᖅᑕᐅᓪᓗᑎᒃ ᐋᖅᑭᒋᐊᕆᖁᓪᓗᒋᑦ ᐃᓚᒌᓐᓂᖏᓐᓂᒃ ᐃᓄᐃᑦ ᐊᒻᒪᓗ 
ᒐᕙᒪᑐᖃᒃᑯᓐᓂᒃ. ᐱᓕᕆᐊᒃᓴᖏᓐᓃᖃᑕᐅᔪᑦ ᐋᖅᑭᑦᓱᐃᓂᖅ ᐊᑕᐅᓯᕐᒨᖓᔪᒥᒃ 
ᑲᒪᒋᔭᖃᕐᓂᕐᒥᒃ ᐊᑐᐊᒐᓕᐅᕐᓂᕐᒧᑦ ᐃᓄᐃᑦ ᓄᓇᖓᓂ, ᒪᓕᒐᑦᓴᓂ ᓯᕗᓪᓕᐅᔾ -
ᔭᐅᔭᕆᐊᓖᑦ, ᓴᐃᒻᒪᖃᑎᒌᓐᓂᕐᒧᑦ ᐊᐅᓚᔾᔪᑎᒃᓴᑦ, ᐃᓕᓐᓂᐊᕐᓂᖅ, ᐃᓄᒃᑐᑦ 
ᐅᑎᖅᑎᑕᐅᓂᖓ, ᐅᑭᐅᖅᑕᖅᑐᒥ ᐊᑐᐊᒐᒃᑯᑦ ᐋᖅᑭᑦᓯᒪᔾᒧᑎᑦ, ᐊᒻᒪᓗ ᓄᓇᑖᕈᑕ -
ᐅᓯᒪᔪᓂᒃ ᐊᑐᓕᖅᑎᑦᓯᕙᓪᓕᐊᓂᖅ. ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐋᖅᑭᑦᓱᐃᖃ -
ᑎᒌᑦᑐᑦ ᐃᓄᐃᑦ ᐊᒻᒪᓗ ᒐᕙᒪᓂ ᐱᓕᕆᕝᕖᑦ ᐋᔩᕋᕈᑎᒃᓴᓂᒃ ᐊᖏᖅᑕᐅᒋ -
ᐊᓕᓐᓂᓪᓗ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ, ᒥᓂᔅᑕᐅᑏᑦ ᑲᑎᒪᔨᖏᓐᓄᑦ ᐊᒻᒪᓗ 
ᐃᓄᐃᑦ ᓯᕗᓕᖅᑎᖏᓐᓄᑦ. 

ᐃᓄᐃᑦ ᑯᐃᓐ ᐱᓇᓱᐊᖃᑎᒌᑦ ᑲᑎᒪᔨᕋᓛᖏᑦ (ICPC)

ᑕᕝᕙᓃᖃᑕᐅᔪᖅ ANPF ᐊᑐᓕᖅᑎᑕᐅᓂᖓᑕ, ICC ᐃᓚᓕᐅᔾᔨᓯᒪᔪᖅ ᓄᓇᕐᔪᐊᒨᖓᔪᓂᒃ,  
ᐊᓯᖏᓐᓄᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐅᑭᐅᖅᑕᖅᑐᖏᓐᓂ ᐊᕕᑦᑐᖅᓯᒪᓂᖏᓐᓂᓗ  
ᑲᓇᑕ ᐅᑭᐅᖅᑕᖅᑐᒥ ᑲᑐᔾᔨᓂᒃᑯᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᑎᒍᑦ (ACAC).

ᐊᓯᖏᓐᓅᖓᔪᓄᑦᑕᐅᖅ. ᐋᔩᕋᕈᑎᓕᒫᒐᓚᐃᑦ ᐊᕌᓂᓂᒃ ANPF-ᒨᖓᔪᓂᒃ 
ICPC−ᑯᑎᒎᓚᐅᖅᑐᑦ. ᐊᑕᖐᓯᒪᓂᖅ ᓄᓇᕐᔪᐊᓕᒫᒨᖓᔪᒧᑦ ᓵᖓᓂ ᑕᕝᕙᓂ 
ᑲᑎᒪᓂᕐᒥ ᑐᕌᖓᓚᐅᖅᑐᑦ IMO−ᒧᑦ ᐱᖕᒪᕆᐅᓂᖅᐸᐅᔪᖅ ᑕᕝᕗᙵᖓᔪᖅ 
ᐊᑐᓕᖅᑎᑕᐅᓂᖓᓂᒃ ᑕᕝᕙᓂ ᐊᑐᐊᒐᕐᓂ. 

ᑕᕝᕙᓃᖃᑕᐅᔪᖅ ANPF ᐊᑐᓕᖅᑎᑕᐅᓂᖓᑕ, ICC ᐃᓚᓕᐅᔾᔨᓯᒪᔪᖅ 
ᓄᓇᕐᔪᐊᒨᖓᔪᓂᒃ, ᐊᓯᖏᓐᓄᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐅᑭᐅᖅ -
ᑕᖅᑐᖏᓐᓂ ᐊᕕᑦᑐᖅᓯᒪᓂᖏᓐᓂᓗ ᑲᓇᑕ ᐅᑭᐅᖅᑕᖅᑐᒥ ᑲᑐᔾᔨᓂᒃᑯᑦ 
ᖃᐅᔨᒪᔨᑕᑦ ᑲᑎᒪᔨᕋᓛᖏᑎᒍᑦ (ACAC). 

ICC ᑲᓇᑕ ᐱᓕᕆᓚᐅᖅᑐᑦ ᐱᖕᒪᕆᐅᔪᒥᒃ ᑎᑎᕋᕆᐊᙵᐅᑎᓕᐅᖅᓱᑎᒃ 
ᓄᓇᕐᔪᐊᒨᖓᔪᓂ ᑲᓇᑕ ᐅᑭᐅᖅᑕᖅᑐᖓᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐊᑐᐊᒐᕐᓄᑦ 
ᐋᖅᑭᑦᓯᒪᔾᔪᑎᓂᒃ ᓴᖅᑭᖅᑕᐅᓚᐅᖅᑐᓂᒃ ᐆᑦᑑᑉᐱᕆ 2019. ᑐᕌᒐᓕᐊᖑᓯᒪᔪᑦ 
ᓄᓇᕐᔪᐊᓕᒨᖓᔪᓂ ᑕᕝᕙᙶᖅᓯᒪᔪᑦ ICC ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ 
ᓇᓗᓇᐃᖅᑕᐅᓯᒪᔪᑦ ᐅᑦᖅᑭᐊᕐᕕᒻᒥ ᐊᖏᕈᑎᓂ, ᐃᓚᒋᔭᐅᓪᓗᑎᒃ ᐃᓄᐃᑦ 
ᓄᓇᓕᖏᑦ ᓴᙱᓂᖃᕐᓗᑎᒃ ᖃᓄᐃᙱᓯᐊᕐᓗᑎᓪᓗ, ᐃᑲᔪᖅᑕᐅᔾᔪᑎᑦ ᒪᑭᒪᐃᓐ -
ᓇᓂᕐᒧᑦ, ᐊᔾᔨᒌᙱᑦᑐᑦ ᐊᑕᖐᔪᓪᓗ ᒪᑭᒪᔾᔪᑎᓄᑦ, ᐊᑐᕐᓂᖅ ᑐᑭᓯᓯᒪᓂᒃᑯᑦ 
ᖃᐅᔨᒪᓂᕐᒥᒃ ᑐᑭᒧᐊᒍᑎᒃᓴᒥᒃ ᐃᓱᒪᓕᐅᕈᑎᓄᑦ, ᐊᒻᒪᓗ ᓱᖅᑯᐃᒪᒍᑎᒃᓴᓂᒃ 
ᐅᑭᐅᖅᑕᖅᑐᒥ ᐊᕙᑎ ᖃᓄᐃᙱᑦᓯᐊᖁᓪᓗᒍ ᐊᒻᒪᓗ ᓴᙱᓂᖃᕐᓗᓂ, 

ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒨᖓᔪᑦ ᐊᑐᐊᒐᕐᓄᑦ ᐋᖅᑭᑦᓯᒪᒍᑎᑦ (ANPF)

ICC ᐱᓕᕆᖃᑎᖃᕐᒥᔪᑦ ᓯᐊᒻᒪᑎᑦᓯᓂᕐᒥᒃ ᐋᖅᑭᐅᒪᑎᑦᓯᓂᕐᒥᓪᓗ ᓄᓇᕐᔪᐊᓕᒫᒥ  
ᑐᑭᓯᓂᐊᕐᓂᐅᕙᑦᑐᓂᒃ ᐊᑐᖅᓱᑎᒃ ᐊᒻᒪᓗ ᐱᕙᓪᓕᕈᑎᒃᓴᓂᒃ ᐱᓇᓱᐊᖃᑎᒋᔭᑦᑎᓐᓄᑦ ᐅᑭᐅᖅᑕᖅᑐᒥ 
ᓱᕈᓐᓇᖅᑐᓕᕆᓂᕐᒧᑦ ᐱᓕᕆᐊᒃᑯᑦ (NCP) ᐊᒻᒪᓗ ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᑦ ArcticNet ᒫᓐᓇ 
ᐊᐅᓚᑦᓯᑦᓯᐊᕈᓐᓇᓂᖅᐹᖑᓂᖏᑦ ᑐᑭᓯᓂᐊᕐᓂᕐᒧᑦ ᐊᒻᒪᓗ ᖃᐅᔨᔭᐅᔪᓄᑦ ᐅᑭᐅᖅᑕᖅᑐᒥ. 

ᐊᒻᒪᓗ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎ. ᐊᕐᕕᓂᓕᓐᓂᒃ ᐱᓇᓱᐊᕈ -
ᓯᕐᓂᒃ, 50−ᓃᒐᓚᑦᑐᑦ ᐃᓚᒋᔭᐅᔪᑦ ᐱᖓᓲᓕᔭᐅᓯᒪᓚᐅᖅᑐᑦ ᐊᕕᑦᑕᐅᓯᒪᓪᓗᑎᒃ 
ᐊᒻᒪᓗ ᐊᑕᐅᓰᖅᑐᑎᒃ ᐱᓇᓱᐊᕈᓯᕐᒥ ᑲᑎᒪᖃᑦᑕᖅᓱᑎᒃ ᐃᓱᓕᒍᑎᖃᖅᑐᑎᒃ 
ᑭᖑᓪᓕᐹᖓᓂ ᑲᑎᑦᑕᐃᓐᓇᐅᓪᓗᑎᒃ ᖁᕕᐊᓲᑎᖃᓕᖅᑐᑎᒃ ᐃᓕᖅᑯᓯᕐᒥᒃ ᐊᒻᒪᓗ 
ᑐᓵᓪᓗᑎᒃ ᒪᒃᑯᑦᑐᓂᒃ ᐊᒻᒪᓗ ᖃᐃᖅᑯᔭᐅᓯᒪᔪᓂᒃ ᐅᖃᖅᑎᐅᑎᑕᐅᔪᓂᒃ, 
ᐃᓚᒋᔭᐅᓪᓗᓂ ᑭᒡᒐᖓ ᑯᐃᓐ ᐅᐱᓇᖅᑐᖅ ᒥᐊᓕ ᒪᐃ ᓴᐃᒪᓐ, ᑯᐃᓐ ᑭᒡᒐ ᑐᖅ -
ᑎᖓ. ᓂᐱᓕᐅᒐᐅᓚᐅᖅᑐᑦ ᑲᑎᒪᓂᕐᓂ ᑕᕝᕙᓃᑦᑐᑦ ICC−ᑯᑦ ᐃᑭᐊᖅᑭᕕᖓᓂ. 

ᐸᕐᓇᓐᓂᖅ ᐃᓄᐃᑦ ᐃᓗᓯᖏᓐᓄᑦ ᑲᑎᒪᓂᕐᒥᒃ ᐊᒻᒪᓗ ᐊᓯᖏᓐᓄᑦ ᐊᐅᓚᓂ -
ᐅᔪᓄᑦ, ICC ᖃᐅᔨᓚᐅᖅᑐᖅ ᐃᓄᓐᓂᒃ ᑲᑎᓐᓂᐅᔪᓂ ᐊᐅᓚᑦᓯᔨᑕᖃᕆ ᐊᖃᕐ -
ᓂᖓᓂᒃ. ᑕᐃᒪᐃᑎᓪᓗᒍ, ICC−ᑯᑦ ᑲᑎᒪᑎᑦᓯᓚᐅᖅᑐᑦ ᐃᓄᓐᓂᒃ ᐊᐅᓚᑦᓯᔨᓕᒻᒥ 
ᖃᐅᔨᓴᕈᑎᓂᒃ ᖃᐅᔨᓴᕐᓂᖃᖅᑐᑎᒃ ᔪᓚᐃ 2021 ᐊᒻᒪᓗ ᒫᑦᓯ 2022. ᑐᕌᒐᖓ 
ᐃᓄᓐᓂᒃ ᐊᐅᓚᑦᓯᔨᐅᔪᓐᓇᖅᑐᓂᒃ ᖃᐅᔨᓴᕈᑎᓂ ᐅᓄᖅᓯᒋᐊᒃ ᑲᓐᓂᖁᓪᓗᒋᑦ 
ᐃᓄᐃᑦ ᓇᓗᖅᑯᑎᖏᓪᓗᑎᒃ ᐱᔪᓐᓇᓂᕐᒥᓂᒃ ᐊᐅᓚᑦᓯᔨᐅᓂᕐᒥᒃ ᑲᑎᒪᓂᕐᓂ 
ᑲᑎᒪᔾᔪᑕᐅᑎᓪᓗᒋᑦ ᐃᓱᒪᓕᕆᓂᖅ ᐊᒻᒪᓗ ᐃᓱᒪᒃᑯᑦ ᖃᓄᐃᙱ ᓯᐊᕐᓂᖅ. ᐅᐱᒋ -
ᕙᕗᑦ ᐅᓕᕕᐊ ᐊᐃᑭ, ᒪᒃᑯᑦᑑᓪᓗᓂ ᓄᓇᕕᒻᒥᐅᑕᖅ, ᐃᓕᓐᓂᐊᖅᓯᒪ ᓂ ᖓᓄᑦ 
ᐊᑐᕆᐊᓕᖕᓂᒃ ᓂᐱᓕᐅᕈᑎᓂᒃ ᐊᒻᒪᓗ ᐱᓕᕆᓂᖓᓄᑦ ᖃᐅᔨᓴᕐᕕᒻᒨᖓᔪᓂ. 

ICC ᐱᓕᕆᖃᑎᖃᕐᒥᔪᑦ ᓯᐊᒻᒪᑎᑦᓯᓂᕐᒥᒃ ᐋᖅᑭᐅᒪᑎᑦᓯᓂᕐᒥᓪᓗ ᓄᓇᕐᔪᐊᓕᒫᒥ 
ᑐᑭᓯᓂᐊᕐᓂᐅᕙᑦᑐᓂᒃ ᐊᑐᖅᓱᑎᒃ ᐊᒻᒪᓗ ᐱᕙᓪᓕᕈᑎᒃᓴᓂᒃ ᐱᓇᓱᐊᖃᑎᒋᔭᑦ -
ᑎᓐᓄᑦ ᐅᑭᐅᖅᑕᖅᑐᒥ ᓱᕈᓐᓇᖅᑐᓕᕆᓂᕐᒧᑦ ᐱᓕᕆᐊᒃᑯᑦ (NCP) ᐊᒻᒪᓗ 
ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᑦ ArcticNet ᒫᓐᓇ ᐊᐅᓚᑦᓯᑦᓯᐊᕈᓐᓇᓂᖅ -
ᐹᖑᓂᖏᑦ ᑐᑭᓯᓂᐊᕐᓂᕐᒧᑦ ᐊᒻᒪᓗ ᖃᐅᔨᔭᐅᔪᓄᑦ ᐅᑭᐅᖅᑕᖅᑐᒥ. ᐅᑯᐊ 
ᐅᑭᐅᖅᑕᖅᑐᒥ ᑲᑎᒪᔨᖏᓐᓂ ᐱᔭᕆᐊᑭᓪᓕᑎᕆᔩᑦ, ICC−ᑯᑦ ᑲᒪᖃᑕᐅᕕᒋᔭᖏᑦ, 
ᖃᓕᕇᒥᒃ ᐱᔪᒐᕆᔭᓖᑦ ArcticNet-ᒥ ᐊᒻᒪᓗ/ᐅᕝᕙᓘᓐᓃᑦ NCP 
ᑐᑭᓯᓂᐊᕐᓂᕐᒥᒃ: ᐅᑭᐅᖅᑕᖅᑐᒥ ᒥᐊᓂᖅᓯᓂᕐᒧᑦ ᖃᐅᔨᓴᕐᓂᕐᒧᓪᓗ ᐱᓕᕆᐊᖅ 
(AMAP), ᓴᐳᔾᔭᐅᓯᒪᒍᑏᑦ ᐅᑭᐅᖅᑕᖅᑐᒥ ᐱᕈᖅᑐᖏᓐᓄᑦ ᓂᕐᔪᑎᖏᓐᓄᓪᓗ 
(CAFF), ᒪᑭᑉᐸᓪᓕᐊᒍᑎᓄᑦ ᐱᕙᓪᓕᐊᑎᑦᓯᓂᕐᒧᑦ ᐱᔭᕆᐊᑭᓪᓕᑎᕆᔩᑦ (SDWG), 
ᑐᐊᕕᕐᓇᖅᑐᓕᕆᓂᕐᒧᑦ ᐅᖑᒪᑦᓯᔾᔪᑎᑦ, ᐸᕐᓇᓯᒪᓂᖅ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ 
(EPPR), ᐊᒻᒪᓗ ᓴᐳᔾᔭᐅᓯᒪᓂᖓ ᐅᑭᐅᖅᑕᖅᑐᒥ ᑕᕆᐅᖅ (PAME).  

ICC−ᑯᑦ ᐃᓚᒋᔭᐅᕙᑦᑐᑦ ᐅᓄᖅᑐᓂ ᓄᓇᕐᔪᐊᒥ ᑎᒥᐅᔪᓄᑦ ᐊᒻᒪᓗ 
ᓴᖅᑮᖃᑦᑕᖅᑐᑦ ᐃᓄᐃᑦ ᓯᕗᓪᓕᐅᑎᔭᕆᐊᓕᖏᓐᓂᒃ, ᐃᓚᒋᔭᐅᓪᓗᓂ 
ᐱᕚᓪᓕᑎᑦᓯᒍᑎᒃᓴᖅ ᐃᓄᐃᑦ ᓇᖕᒥᓂᖅ−ᐱᓇᓱᐊᕈᒪᓂᖏᓐᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᓂᖏᓐᓂᒃ ᑐᑭᓯᓂᐊᕐᓂᕐᒧᑦ ᐊᐅᓚᑕᐅᔪᓂᒃ. ᑖᒃᑯᓇᓂ ᐃᓚᒋᔭᐅᓪᓗᑎᒃ 
ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᑕᐃᓐᓇᖅᑐᓄᑦ ᑲᑎᒪᔨᖏᑦ ᓄᓇᖃᖅᑳᖅᓯᒪᔪ -
ᓅᖓᔪᓄᑦ (UNPFII), ᓄᓇᕐᔪᐊᒥ ᑲᑎᒪᔨᕐᔪᐊᑦ ᐋᖅᑭᑦᓯᒪᒍᑎᓄᑦ ᑲᑎᒪᓂᖓ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ (UNFCCC), ᓯᑖᒃᕼᐅᒻᒥ ᑲᑎᒪᓂᕐᔪᐊᖅ 
ᓄᓇᒦᙶᖅᑐᓂᒃ ᓱᕈᓐᓇᖅᑐᒻᒪᕆᓕᕆᓂᖅ (POP), ᒥᓇᒫᑕ ᑲᑎᒪᓂᖓ ᓄᖑᔪ -
ᐃᑦᑐᑦᓴᔭᒧᑦ (Mercury), UN ᐊᑕᐃᓐᓇᖅᑐᑦ ᑲᑎᒪᓂᖓ, ᔫᕈᑉ ᑲᑐᔾᔨᖃᑎᒌᖏᑦ, 
ᐊᒻᒪᓗ ᐊᓯᖏᓐᓄᑦ ᑲᑎᒪᓂᕐᓄᑦ. 

ᓄᓇᕐᔪᐊᒥ ᐅᑭᐅᖅᑕᖅᑐᖓᓂ ᐃᓗᓯᕐᒨᖓᔪᑦ  
ICC−ᑯᓐᓂᒃ ᓯᕗᓕᖅᑕᐅᔪᖅ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎ ᐊᒻᒪᓗ 
ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᑲᔪᓯᓚᐅᖅᑐᖅ 2021-2022 ᑐᕌᖓᓪᓗᓂ 
ᑲᓱᖅᓯᒪᓂᖓ ᐃᓄᐃᑦ ᒪᒃᑯᑦᑐᑦ ᐃᓕᖅᑯᓯᕐᒧᑦ ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ 

ᓯᕗᒧᐊᒃᑎᑦᑎᓂᖅ ᖃᐅᔨᔭᐅᕙᓪᓕᐊᑎᑦᓯᓂᕐᓗ ᐃᓄᐃᑦ ᖃᐅᒪᓂᖏᓐᓂᒃ  
ᐊᕙᑎᒥᒃ ᐊᒻᒪᓗ ᖃᓄᐃᙱᓯᐊᕐᓂᕐᒥᒃ ᖃᐅᔨᓴᕐᓂᒃᑯᑦ

ICC ᑲᓇᑕᒥ ᐊᐅᓚᑕᐅᔪᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥ ᐊᕙᖕᒧᓕᖓᔪᒻᒪᕆᐅᔪᑦ. ᓲᖑᓂᓕᒻᒥᒃ ᐃᓂᖃᖅᑐᒍᑦ ᐊᑕᐃᓐᓇᖅᑐᓂᒃ 
ᐃᓚᒋᔭᐅᓂᕐᒧᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ, ᑖᒃᑯᑎᒎᓇ ᒪᑭᒪᔾᔪᑎᑎᒍᑦ ᐅᑭᐅᖅᑕᖅᑐᒥ ᑐᓵᔭᖅᑐᖅᓯᒪᔪᑎᒍᑦ (SAON), 
ᐊᒻᒪᓗ ᐃᓚᐅᑎᑕᐅᓂᑦᑎᒍᑦ ᐅᑭᐅᖅᑕᖅᑐᒥ ᖃᓪᓗᓈᑦ ᖃᐅᔨᓴᖅᑎᕐᔪᐊᑦ ᒥᓂᔅᑕᐅᕕᖏᓐᓂ (ASM) ᐊᐅᓚᓂᖓᓂ. ICC 
ᐃᑲᔫᑎᖃᖃᑦᑕᖅᑐᑦ ᐱᓕᕆᐊᒧᑦ ᓄᓇᖃᖅᑳᖅᓯᒪᔪᑦ ᐃᓚᒋᔭᐅᓂᖅᓴᐅᖁᓪᓗᒋᑦ ᓄᓇᕐᔪᐊᒥ ᐅᑭᐅᖅᑕᖅᑐᒥ ᖃᓪᓗᓈᑦ 
ᖃᐅᔨᓴᖅᑎᕐᔪᐊᑦ ᑲᑎᒪᔨᕋᓛᖏᓐᓄᑦ (IASC), ᐱᓇᓱᐊᖃᑎᖃᕐᓗᑎᒃ ᐊᔾᔨᒌᙱᑦᑐᓂᒃ ᖃᓪᓗᓈᑦ ᖃᐅᔨᓴᖅᑎᕐᔪᐊᑦ 
ᑐᙵᕕᒋᔭᐅᔪᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓄᑦ, ᐊᒻᒪᓗ ᐃᓚᓕᐅᔾᔭᐅᓯᒪᓂᑦᑎᒍᑦ ᐅᑭᐅᖅᑕᖅᑐᒥ ᖃᐅᔨᒪᓂᖅ ᑲᓇᑕᒥ 
(POLAR). ᑲᓲᒪᓂᑦᑎᒍᑦ ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐃᓄᐃᑦ ᖃᐅᔨᓴᕐᕕᖓ ᑲᓇᑕᒥ ᑲᑎᒪᔨᕋᓛᑦ (IQNC), ICC−ᑯᑦ 
ᐃᑲᔪᖅᓱᐃᔪᑦ ᐊᒻᒪᓗ ᐱᕙᓪᓕᐊᑎᑦᓯᔪᑦ ᑲᓇᑕᒥ ᐃᓄᐃᑦ ᑐᑭᒧᐊᒍᑎᒃᓴᖏᓐᓂᒃ ᖃᐅᔨᓴᕐᓂᕐᒧᑦ ᑕᒪᐃᓐᓂᒃ ᓄᓇᕐᔪᐊᓕᒫᒥ 
ᐃᓚᓕᐅᔾᔨᓯᒪᓂᕐᒧᑦ ᐊᒃᑐᐊᔪᓂᒃ ᖃᐅᔨᓴᕐᓂᕐᒧᑦ. 



ᓂᖏᓐᓂᒃ ᐃᓄᐃᑦ ᓄᓈᑦ ᐊᒻᒪᓗ ᐱᖕᒪᕆᐅᓂᖓᓂᒃ ᑲᓱᒃᑲᓐᓂᕈᑎᒃᓴᖏᓐᓂᒃ 
ᐃᓄᐃᑦ ᐃᓚᒌᑦ ᐊᒻᒪᓗ ᒥᓇᕋᐅᑎᓂᕐᒥᒃ ᖃᐅᔨᒪᓂᐅᔪᓂᒃ ᑐᙵᕕᒋᔭᐅᔪᖅ 
ᑖᑦᓱᒧᖓ ᐱᓕᕆᐊᒧᑦ. 

ᑲᓇᑕ ᒐᕙᒪᖓ ᑲᓇᑕᒥ ᐊᒻᒪᓗ ᓄᓇᕐᔪᐊᒥ ᐊᖏᕈᑎᓕᐅᖅᓯᒪᔪᖅ ᑐᖔᓂ 
2020 ᓄᓇᕐᔪᐊᒥ ᐊᔾᔨᒌᙱᑦᑐᓂ ᐊᕙᑎᒧᑦ ᐋᖅᑭᑦᓯᒪᒍᑎᒃᓴᓂᒃ ᐃᖅᑲᓇᐃᔮᕆ -
ᔭᐅᓗᓂ ᓄᓇᖃᖅᑐᓄᑦ ᑐᕌᖓᕐᒧᑦ ᓴᐳᔾᔨᓯᒪᓂᕐᒧᑦ 25% ᑲᓇᑕᒥ ᓄᓇᖓᓂᒃ 
ᐃᒪᖓᓂᓪᓗ 2025-ᒥ, ᐊᒻᒪᓗ ᑎᑭᓪᓗᓂ 30% 2030−ᒥ. ᑲᓇᑕᒥ ᐊᒻᒪᓗ 
ᓄᓇᕐᔪᐊᒥ ᐱᓇᓱᐊᒐᕆᔭᐅᓂᖓᓄᑦ ᑖᒃᑯᐊ ᐊᖏᔪᒻᒪᕇᒃ ᑐᕌᒑᒃ, ᐋᖅᑭᒋᐊᖅᑕᐅ -
ᓯᒪᔪᖅ ᐃᓄᓐᓄᑦ−ᓯᕗᓕᖅᑕᐅᔪᖅ ᓴᐳᔾᔨᓯᒪᓂᕐᒧᑦ ᐃᒪᐃᓯᒪᔪᖅ ᐊᒻᒪᓗ 
ᑲᔪᓯᓂᐊᖅᑐᖅ ᐱᓇᓱᐊᒐᖓ ᐃᑲᔫᑕᐅᓗᓂ ᑎᑭᐅᑎᒍᑎᓄᑦ ᑐᕌᒐᕐᓄᑦ, ᓯᕗᒧᐊᒍ -
ᑕ ᐅ ᓗᓂᑦᑕᐅᖅ ᐃᓅᓯᕐᒥ−ᒪᑭᒪᔾᔪᑎᓄᑦ ᑐᕌᒐᕐᓄᑦ ᓄᓇᓕᑦᑎᒍᑦ. ᐱᑭᐅᓚᓱᐊᖅ -
ᓱᐊᖅ ᐆᑦᑐᕋᐅᑎᓪᓗᐊᑕᖅ ᑖᑦᓱᒧᖓ. 

ᐱᓇᓱᐊᒐᐅᔪᑦ ᑕᕆᐅᖅ ᓴᐳᔾᔭᐅᓯᒪᒍᑎᒃᓴᖓᓄᑦ ᐊᔾᔨᒌᙱᑦᑐᑦ ᐊᒻᒪᓗ 
ᑐᑭᖓᓅᖓᔪᑦ ᓄᓇᕐᔪᐊᒥ ᑲᑐᔾᔨᖃᑎᒌᑦ ᓴᐳᔾᔨᓯᒪᓂᕐᒧᑦ ᐊᕙᑎᒥᒃ (IUCN) 
ᐅᖃᖅᓯᒪᔪᖅ ᐊᓯᖏᓐᓂᒃ ᐃᑲᔫᑎᖃᕈᓐᓇᖅᑐᓂᒃ ᓴᐳᔾᔨᓯᒪᒍᑎᒃᓴᓂᒃ (OECM). 
ᐅᓄᖅᑐᑦ ᒪᓕᒐᑦᓴᑦ ᑎᑭᐅᑎᓯᒪᔪᐃᓐᓇᐅᖃᑦᑕᖏᓐᓂᖏᓐᓄᑦ ᐃᓄᐃᑦ ᑕᑯᓐᓇ -
ᒐᖏᓐᓂᒃ, ᐊᓪᓛᑦ ᓇᓕᖅᑯᑦᓯᑦᓯᐊᕋᑎᒃ ᐃᓄᐃᑦ ᓄᓇᕐᔪᐊᒥ ᑕᑯᓐᓇᒐᖏᓐᓂᒃ, 
ICC-ᑯᑦ ᐋᖅᑭᑦᓱᐃᔪᑦ ᑕᕝᕗᙵᖓᔪᓂᒃ ᓄᓇᕐᔪᐊᖅ ᐅᑭᐅᖅᑕᖅᑐᖓᓄᑦ 
ᐃᓄᓐᓅᖓᔪᓂᒃ ᐊᒻᒪᓗ ᑕᑯᓐᓇᒐᐅᔪᓂᒃ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ 
ᑎᑎᕋᐅᔭᖅᑕᐅᓯᒪᔪᖅ ᐋᖅᑭᑦᓱᐃᕕᖕᓂ ᐃᓄᐃᑦ ᓄᓇᓕᒫᖓᓂ PAME ᐅᓂᒃᑳᒧᑦ 
“ᐊᓯᖏᑦ ᐃᑲᔫᑎᖃᕈᓐᓇᖅᑐᑦ ᐋᖅᑭᑦᓯᒪᑦᓯᕕᐅᔪᓄᑦ ᓴᐳᔾᔨᓯᒪᒍᑎᒃᓴᓂᒃ (OECM) 
ᐅᑭᐅᖅᑕᖅᑐᒥ”. 

ᐊᓱᐃᓛᒃ, ICC ᒥᓇᖃᑦᑕᖅᓯᒪᔪᑦ ᐃᓄᐃᑦ ᑕᑯᓐᓇᒐᖏᓐᓂᒃ ᑕᕆᐅᖅ 
ᓴᐳᔾᔭᐅᓯᒪᓂᖓᓄᑦ ᓄᓇᕐᔪᐊᒥ ᑕᕆᐅᓄᑦ ᓴᐳᔾᔭᐅᓯᒪᔪᓄᑦ ᑲᑎᒪᓂᕐᔪᐊᕐᒧᑦ 
(IMPAC 5). IMPAC 5 ᑲᑎᒍᑕᐅᔪᓐᓇᖃᑦᑕᖅᑐᖅ ᓄᓇᖃᖅᑳᖅᓯᒪᔪᓄᑦ 
ᐃᓕᖅᑯᓯᖏᓐᓄᓪᓗ ᓇᑭᑐᐃᓐᓈᖅᑐᓄᑦ ᓄᓇᕐᔪᐊᒥ ᐱᓕᕆᖃᑎᒌᒍᑎᒃᓴᖏᓐᓂᒃ 
ᐊᒻᒪᓗ  ᖃᐅᔨᔾᔪᑎᒃᓴᓂᒃ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂᒃ ᑕᕆᐅᕐᓂᒃ 
ᓴᐳᔾᔭᐅᓯᒪᔪᓂᒃ. ICC−ᑯᑦ ᐸᕐᓇᑏᑦ ᑲᑎᒪᔨᕋᓛᖏᓐᓃᑦᑐᑦ ᐊᒻᒪᓗ ᐃᑲᔪᖅᓯᒪᔪᑦ 
ᐋᖅᑭᓱᖅᑕᐅᑎᓪᓗᒋᑦ ᐱᓕᕆᐊᒃᓴᑦ. ᑲᑎᒪᓂᕐᔪᐊᖃᕈᒫᕐᓂᐊᖅᑐᑦ ᕕᕝᕗᐊᓕ 2023 
ᕚᓐᑰᕙ, ᑲᓇᑕᒥ. 

ICC−ᑯᑦ ᓄᓇᕐᔪᐊᖅ ᐅᑭᐅᖅᑕᖅᑐᖓᓂ ᐃᓗᓯᓕᕆᓂᕐᒧᑦ ᐊᔭᐅᖅᑏᑦ 
ᑲᑎᒪᔨᕋᓛᖏᑦ, ᑖᒃᑯᓇᙶᖅᑐᑦ ᐃᓄᐃᑦ ᐃᓗᓯᕐᒥᒃ ᖃᐅᔨᒪᔪᕐᔪᐊᑦ ICC−ᑯᑦ 
ᓄᓇᓕᕐᔪᐊᖁᑎᓕᒫᖏᓐᓂᒃ, ᐊᕐᕌᒍᒥ ᓯᑕᒪᐃᖅᓱᖅᑐᑎᒃ ᖃᕆᓴᐅᔭᒃᑯᑦ ᑲᑎᒪᖃᑦ -
ᑕᓚᐅᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐃᓚᒋᔭᐅᔪᑦ ᑐᓂᓯᖃᑦᑕᓚᐅᖅᑐᑦ 
ᑐᑭᒧᐊᒍᑎᒃᓴᓂᒃ ICC−ᑯᑦ ᐃᓗᓯᕐᒧᑦ ᐊᐅᓚᑕᖏᓐᓂᒃ ᐊᒻᒪᓗ ᐃᑲᔫᑎᖃᖅᓱᑎᒃ 
ᐱᕙᓪᓕᐊᑎᑦᓯᓂᕐᒥᒃ ᐊᐅᓚᑦᓯᓂᕐᒥᓪᓗ ᐃᓄᐃᑦ ᐃᓗᓯᕐᒥᒃ ᑲᑎᒪᓂᖓᓂᒃ. 
ᓄᓇᕐᔪᐊᒥ ᖃᓂᒪᓐᓇᖅ ᐱᔾᔪᑕᐅᓪᓗᓂ, ᑲᑎᙵᓗᑎᒃ ᑲᑎᒪᒍᓐᓇᖃᑦᑕᓚᐅᖏᑦᑐᑦ 
ᐊᕐᕌᒍᑦᑎᓐᓂ. 

ᑭᖑᓪᓕᖅᐸᐅᓕᕐᓗᓂ, ᓛᓐᓴᑦ ᑲᒥᓴᖏᑦ ᐅᑭᐅᖅᑕᖅᑐᒥ ᐃᓗᓯᓕᕆᓂᕐᒧᑦ 
ᑐᑭᓂᐊᓛᕐᓂᐊᖅᑐᑦ ᒪᑭᒪᔾᔪᑎᓂᒃ, ᐃᓅᓯᕐᒥᒃ, ᐃᓕᖅᑯᓯᕐᒥᒃ, ᐊᒻᒪᓗ ᒐᕙᒪᓕ -
ᕆᓂᕐᒧᑦ ᐱᓗᖅᑯᑕᐅᔪᓂᒃ ᐃᓗᓯᕐᒧᑦ ᐊᒻᒪᓗ ᐊᒃᑐᐃᓯᒪᓂᖏᓐᓂᒃ ᐊᔾᔨᐅᖏᑦᑐᒃᑯᑦ 
ᐱᓕᕆᐊᖑᖃᑦᑕᕐᓂᖏᓐᓂᒃ ᑭᓇᑐᐃᓐᓇᖅ ᐃᖢᐊᑦᓯᐊᕐᓂᖓᓄᑦ ᐊᒻᒪᓗ 
ᐃᓘᓐᓇᐃᓐᓄᑦ ᖃᓄᐃᙱᑦᓯᐊᕈᑎᒃᓴᒥᒃ, ᐃᖅᑲᓇᐃᔭᖃᑎᒌᓪᓗᑎᒃ ᓇᓗᓇᐃᖅᑐ -
ᐃᓗᑎᒃ ᐋᖅᑭᑦᓲᑎᒃᓴᓂᒃ ᓇᓕᖅᑯᑦᓯᔪᓂᒃ ᑐᑭᓯᒪᓗᑎᒃ ᐊᕙᑎᒥᒃ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓂᒃ. ICC−ᑯᑦ ᐃᓚᒋᔭᐅᖏᓐᓇᖅᑐᑦ ᑕᕝᕗᖓ 
ᐱᓕᕆᐊᒧᑦ ᑭᖑᕙᖅᓯᒪᔪᒧᑦ ᐱᔾᔪᑕᐅᓪᓗᓂ ᓄᓇᕐᔪᐊᒥ ᖃᓂᒪᓐᓇᖅ. ᑭᓯᐊᓂᓕ, 
ᐱᓕᕆᐊᖃᕐᓂᖅ ᑎᑎᕋᕆᐊᙵᐅᑎᒥᒃ ᐅᓂᒃᑳᒥᒃ ᐱᐊᓂᒃᑕᐅᓚᐅᖅᑐᖅ ᐊᒻᒪᓗ 
ᐱᕙᓪᓕᐊᖏᓐᓇᓂᐊᖅᑐᖅ ᑎᑭᓪᓗᒍ ᑮᓇᐅᔭᓕᕆᓐᓇᒧᑦ ᐊᕐᕌᒎᓂᐊᖅᑐᖅ. 
ᑲᒥᓴᒃᑯᑦ ᑲᑎᓚᐅᖅᑐᑦ ᖃᕆᓴᐅᔭᒃᑯᑦ ᒫᑦᓯ 2022-ᒥ ᐊᒻᒪᓗ ᓄᑖᒥᒃ ᐱᐊᓂᒃᑕ -
ᐅᓯᒪᒋᐊᖃᕐᓂᖓᓄᑦ ᐋᖅᑭᓯᓪᓗᑎᒃ ᕕᕝᕗᐊᓕ 2023 ᐱᐊᓂᒃᑕᐅᕕᒃᓴᖓᓂᒃ 
ᐃᓂᖅᓯᒪᔪᖅ ᐅᓂᒃᑳᖅ. 

ᑕᕆᐅᖅ ᓴᐳᔾᔭᐅᓯᒪᓂᖓ  
ᐱᔪᒐᕆᔭᐅᓕᖅᐸᓪᓕᐊᑐᐃᓐᓇᖅᑐᖅ ᓄᓇᕐᔪᐊᒥ ᐊᒻᒪᓗ ᑲᓇᑕᒥ ᓄᓇᖃᖅᑳᖅ ᓯᒪ -
ᔪᓂᒃ−ᓯᕗᓕᖅᑕᐅᔪᓂᒃ ᓴᐳᔾᔨᔩᑦ ᐊᒻᒪᓗ ᐱᓕᕆᔨᐅᔪᓐᓇᑐᐃᓐᓇᕆᐊᖃᕐᓂᖏᑦ 
ᓴᐃᒻᒪᖃᑎᒌᓐᓂᕐᒧᑦ, ᓇᖕᒥᓂᖅ−ᐱᓇᓱᐊᕈᒪᓂᕐᒧᑦ, ᓴᐳᔾᔨᓯᒪᒍᑎᓂᒃ ᒪᑭᒪᔾᔪᑎᓄᑦ 
ᐊᒻᒪᓗ ᓴᐳᔾᔭᐅᓯᒪᓂᖏᓐᓂᒃ ᐊᔾᔨᒌᙱᑦᑐᓂ ᐊᕙᑎᒧᑦ. ICC−ᑯᑦ ᐱᓕᕆᐊᖃ -
ᐃᓐᓇᖅᑐᑦ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᐊᑐᓕᖁᔨᔾᔪᑎᖏᓐᓂᒃ ᐱᑭᐊᓚᓱᐊᖅᓱᐊᖅ 
ᑲᒥᓴᒃᑯᑦ. ᓯᕗᒧᐊᒃᓯᒪᓂᖓ ᐅᓪᓗᒥᒧᑦ ᐃᓚᒋᔭᐅᓪᓗᑎᒃ ᐊᖏᕈᑕᐅᓯᒪᔪᑦ 
ᑲᑐᔾᔨᔪᓄᑦ ᑲᓇᑕᒥ− ᐊᑯᑭᑦᑐᑦ ᒐᕙᒪᖓᓂᒃ ᑎᑎᖅᑲᖅ ᐱᔾᔪᑎᖏᓐᓄᑦ (LOI) 
ᐱᓕᕆᖃᑎᒌᓐᓂᕐᒧᑦ. ᑕᒪᓐᓇ ᑐᑭᓯᒪᓂᖅ ᒪᕐᕉᒃ ᓄᓇᓕᕐᔪᐊᒃ ᖃᓄᐃᓕᖓ -

ᐱᖕᒪᕆᐅᔪᖅ ᐅᒪᔪᐃᑦ ᐃᓪᓚᐅᑖᖃᑦᑕᕐᓂᖏᓐᓄᑦ, ᓂᕆᕕᐅᖃᑦᑕᕐᓂᖓᓄᑦ ᐊᒻᒪᓗ  
ᐅᑎᖅᑕᕐᕕᐅᔪᖅ ᓯᕕᑐᔪᒻᒪᕆᐅᓂᖓ CAO ᐊᒻᒪᓗ ᐃᓄᐃᑦ ᐊᑭᓕᐅᑎᖃᖃᑦᑕᖅᑐᑦ ᖃᐅᔨᒪᓂᕐᒥᓂᒃ 
ᖃᐅᔨᒪᔪᕐᔪᐊᖑᓂᕐᒥᓂᓪᓗ ᐃᑲᔫᑎᖃᖅᑐᑎᒃ ᓴᐳᔾᔨᓯᒪᓂᕐᒧᑦ ᐊᐅᓚᑦᓯᓂᕐᒧᓪᓗ ᑕᒪᑦᓱᒥᖓ.



ᓄᕙᔾᔪᐊᕐᓇᖅ ᖃᓄᐃᓕᖓᓂᖓᒍ. ICC ᐃᖅᑲᓇᐃᔭᖃᑎᖃᕐᒥᔪᖅ PAME 
ᐱᔭᕆᐊᑭᓪᓕᑎᕆᔨᓂᒃ ᑎᑎᕋᖅᑕᐅᔪᒧᑦ “ᑭᓱᑐᐃᓐᓇᕐᓅᖓᔪᑦ ᐅᓂᒃᑳᑦ ᐊᕙᑎ 
ᖃᓄᐃᓕᕐᓂᖓᓄᑦ, ᑭᒃᑯᑐᐃᓐᓇᐃᑦ ᐊᒃᑐᐃᓯᒪᓂᖏᓐᓄᑦ ᐊᐅᓚᑦᓯᔾᔪᑎᓄᓪᓗ 
ᐋᖅᑭᑦᓯᒪᔾᔪᑎᒃᓴᑦ ᐊᑯᓐᓂᖓᓂ ᐅᑭᐅᖅᑕᖅᑑᑉ ᑕᕆᐅᖓᓂ (CAO)”. ICC−ᑯᑦ 
ᑎᑎᕋᕆᐊᙵᐅᑎᓕᐅᖅᑐᑦ ᓵᑉᑕ 4: ᓄᓇᖃᖅᑳᖅᓯᒪᔪᑦ ᐱᔪᒪᔭᖏᑦ, 
ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ, ᐊᒻᒪᓗ ᓄᓇᖃᖅᑐᓂᒃ ᖃᐅᔨᒪᓂᐅᔪᑦ, ᐃᓄᐃᑦ 
ᓄᓇᕐᔪᐊᒥᒃ ᑕᑯᓐᓇᒐᖏᓐᓂᒃ ᑐᓴᐅᒪᔭᐅᖁᓪᓗᒋᑦ ᐊᑯᓐᓂᕐᒧᑦ ᐅᑭᐅᖅᑕᖅᑑᑉ 
ᑕᕆᐅᖓᓄᑦ ᐊᖏᕈᑎᓕᐊᖑᓯᒪᔪᑦ ᐱᕙᓪᓕᐊᒍᑎᒃᓴᖏᓐᓂᒃ. 

ᑲᑎᒪᓂᕐᔪᐊᖅ ᑕᒫᙶᖅᓯᒪᔪᓄᑦ ᐊᔾᔨᒌᙱᑦᑐᓄᑦ (CBD) 
CBD-ᒥ, ICC ᑲᓇᑕ ᐃᓚᒋᔭᐅᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ ᓄᓇᖃᖅᑲᑦ 
ᓄᓇᓖᑦ ᑐᓵᔭᖅᑐᖅᓯᒪᔪᓄᑦ ᐊᒻᒪᓗ ᐱᓕᕆᖃᑎᖃᖅᑐᑎᒃ ᓄᓇᕐᔪᐊᒥ 
ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᓄᑦ ᐊᔾᔨᒌᙱᑦᑐᓄᑦ ᐊᕙᑎᒦᙶᖅᑐᓂᒃ (IIFB) 
ᐋᖅᑭᑦᓱᐃᓂᕐᒧᑦ ᓴᐳᔾᔨᓯᒪᒍᑎᒃᓴᓕᐅᕐᓂᒧᓪᓗ ᑲᑎᒪᓂᖏᓐᓂ ᐱᔾᔪᑎᓪᓗᐊᑕᕐᓂᒃ. 

ᓄᕙᔾᔪᐊᕐᓇᖅ-19 ᓄᓇᕐᔪᐊᒥ ᐊᒃᑐᐃᓯᒪᔪᖅ ᐱᓕᕆᐊᒃᓴᕋᓴᕐᓂᒃ ᑖᑦᓱᒧᖓ 
ᐱᖕᒪᕆᐅᔪᒧᑦ ᑲᑎᒪᓂᕐᔪᐊᒧᑦ. ICC−ᑯᑦ ᐃᓚᒋᔭᐅᓚᐅᖅᑐᑦ ᖃᕆᓴᐅᔭᒃᑯᑦ 
ᑎᒥᖁᑎᖏᓐᓄᑦ ᖃᐅᔨᓴᖅᑎᕐᔪᐊᓄᑦ, ᐃᓱᕐᕆᐅᑎᓄᑦ ᐊᒻᒪᓗ ᐃᓱᕐᕆᐅᑎᓕᕆᔾ -
ᔪᑎᓄᑦ ᖃᐅᔨᒪᔨᑕᕐᓄᑦ (SBSTTA), ᑎᒥᖓ ᐊᑐᓕᖅᑎᑦᓯᕙᓪᓕᐊᓂᕐᒧᑦ (SBI), 
ᐊᒻᒪᓗ ᒪᑐᐃᖓᔪᓄᑦ ᐱᔭᕆᐊᑭᓪᓕᑎᕆᔨᓄᑦ ᑭᖑᓂᐊᓂ−2020 ᓄᓇᕐᔪᐊᒥ 
ᐊᔾᔨᒌᙱᑦᑐᓂᒃ ᐊᕙᑎᒥ ᐋᖅᑭᑦᓯᒪᓂᖏᓐᓄᑦ (WG2020-3) ᔨᓃᕙᒥ ᒫᑦᓯ 2022. 

ᑲᒪᒋᔭᐅᔪᑦᓴᒫᖑᓕᓚᐅᖅᑐᑦ ᑕᕝᕗᖓ ᖃᕆᓴᐅᔭᒃᑰᖓᔪᒧᑦ ᐱᖓᔪᐊᓐᓂ 
ᑲᑎᒪᓂᖅ ᒪᑐᐃᖓᔪᓄᑦ ᐱᔭᕆᐊᑭᓪᓕᑎᕆᔨᓄᑦ ᑭᖑᓂᐊᒍᑦ 2020 GBF ᐊᐅᒡᒍᓯ 
23 – ᓯᑉᑎᒻᐱᕆ 3, 2021, ᑲᓚᒻᕕᐊᒦᓚᐅᖅᑐᖅ. ICC ᑲᓇᑕ ᐊᒻᒪᓗ ᐊᓯᖏᑦ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᑦ ᑲᑎᒪᖃᑦᑕᓚᐅᖅᑐᑦ ᑲᑎᖕᒪᓂᐅᑉ ᐊᑯᓐᓂᖓᓂ 
ᑐᑭᒧᐊᒍᑎᒃᓴᓕᐅᖅᑐᑎᒃ ᐊᔾᔨᒌᙱᑦᑐᓄᑦ ᐊᕕᑦᑐᖅᓯᒪᓂᕐᓄᑦ ᓄᓇᕐᔪᐊᒥ 

ᐊᑯᓐᓂᖓᓂ ᐅᑭᐅᖅᑕᖅᑑᑉ ᑕᕆᐅᖓᓄᑦ 
ᐊᖏᖃᑎᒌᒍᑏᑦ (CAO)  
ᓄᓇᕐᔪᐊᒥ ᐊᖏᖃᑎᒌᒍᑏᑦ ᓴᐳᔾᔨᓯᒪᒍᑏᑦ ᐊᐅᓚᑦᓯᔾᔪᑎᖃᙱᑦᑐᓄᑦ ᖁᑦᓯᑦᑐᒥ 
ᑕᕆᐅᕐᒥ ᐃᖃᓗᓕᕆᔩᑦ ᐊᑯᓐᓂᖓᓂ ᐅᑭᐅᖅᑕᖅᑑᑉ ᑕᕆᐅᖓᓄᑦ (CAO 
ᐊᖏᖃᑎᒌᒍᑎ) ᐃᓚᓕᐅᔾᔨᒍᑕᐅᔪᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ 
ᖃᐅᔨᓴᖅᑎᕐᔪᐊᓄᑦ ᐱᓕᕆᐊᓄᑦ ᐋᖅᑭᓱᖅᑕᐅᔪᒫᕐᓂᐊᖅᑐᓄᑦ ᐊᖏᕈᑎᓕ -
ᐅᖅᓯᒪᔪᓄᑦ. 

CAO ᑕᐃᒪᙵᓂᑐᖄᓗᒃ ᑐᕙᑐᖃᖃᐃᓐᓇᖅᑐᖅ. ᐸᖅᑳᖅᓯᕙᓪᓕᐊᓂᖓᓄᑦ 
ᓄᓇᕐᔪᐊᖅ ᓱᑲᓐᓂᖅᓴᐅᒍᑎᖓ ᐅᑭᐅᖅᑕᖅᑑᑉ ᓯᕿᓐᓂᔮᖅᑕᐅᓂᖓᓄᑦ ᐊᒻᒪᓗ 
ᐊᓯᖏᓐᓂᒃ ᐱᔾᔪᑎᖃᖅᑐᓂ ᑐᕙᐃᖃᑦᑕᕈᑕᐅᔪᖅ ᐊᐅᔭᒃᑯᑦ ᐊᒻᒪᓗ ᐅᐸᑦᑕᐅ -
ᒍᓐᓇᖅᓯᕙᓪᓕᐊᑐᐃᓐᓇᖅᑐᖅ ᓄᓇᖓ. ᐅᐸᑦᑕᐅᒍᓐᓇᖅᓯᒪᓂᖓᓄᑦ ᓴᖅᑭᕈᑕ -
ᐅᔪᖅ ᐅᓗᕆᐊᓇᖅᑐᒦᓐᓂᕐᒧᑦ ᑕᕆᐅᖅ ᐊᑐᓂᕐᓗᑦᑕᐅᓂᖓᓄᑦ ᐊᒻᒪᓗ 
ᐅᒥᐊᕐᔪᐊᖃᕐᓂᖅᓴᐅᖃᑦᑕᓕᖅᑐᖅ/ᑕᕆᐅᖅ ᐊᑐᖅᑕᐅᓂᖅᓴᐅᓪᓗᓂ, ᑕᒫᓂ 
ᓯᕕᑐᔪᕐᔪᐊᒥ ᖃᐅᔨᓴᖅᑕᐅᒪᐃᑦᑐᒥ ᐊᒻᒪᓗ ᓱᑲᑦᑐᐊᓗᒻᒥᒃ ᐊᓯᔾᔨᐸᓪᓕᐊᔪᒥᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.  

ᑐᕙᒃ ᖁᑦᑎᑦᑐᒥ ᐱᖕᒪᕆᐅᔪᖅ ᐊᐅᓚᑦᓯᔾᔪᑕᐅᓂᖓ ᓄᓇᕐᔪᐊᒥ ᓯᓚᖓᓄᑦ, 
ᐊᒻᒪᓗ ᐱᖕᒪᕆᐅᔪᖅ ᐊᕙᑖᓂ ᓇᔪᒐᕆᔭᐅᕙᑦᑐᓄᑦ ᐆᒪᔪᓄᑦ, ᐃᖃᓗᓐᓄᑦ ᐊᒻᒪᓗ 
ᑎᖕᒥᐊᓄᑦ ᐱᑕᖃᕆᐊᖃᕐᓂᖓ ᓂᕿᑦᓴᖃᑦᓯᐊᖁᓪᓗᒋᑦ ᐃᓄᐃᑦ ᓄᓇᓕᖏᓐᓄᑦ. 
ᐱᖕᒪᕆᐅᔪᖅ ᐅᒪᔪᐃᑦ ᐃᓪᓚᐅᑖᖃᑦᑕᕐᓂᖏᓐᓄᑦ, ᓂᕆᕕᐅᖃᑦᑕᕐᓂᖓᓄᑦ ᐊᒻᒪᓗ 
ᐅᑎᖅᑕᕐᕕᐅᔪᖅ ᓯᕕᑐᔪᒻᒪᕆᐅᓂᖓ CAO ᐊᒻᒪᓗ ᐃᓄᐃᑦ ᐊᑭᓕᐅᑎᖃᖃᑦᑕᖅᑐᑦ 
ᖃᐅᔨᒪᓂᕐᒥᓂᒃ ᖃᐅᔨᒪᔪᕐᔪᐊᖑᓂᕐᒥᓂᓪᓗ ᐃᑲᔫᑎᖃᖅᑐᑎᒃ ᓴᐳᔾᔨᓯᒪᓂᕐᒧᑦ 
ᐊᐅᓚᑦᓯᓂᕐᒧᓪᓗ ᑕᒪᑦᓱᒥᖓ. 

ICC−ᑯᑦ ᐱᓕᕆᖃᑕᐅᔪᑦ ᐊᐅᓚᑦᓯᔾᔪᑎᒃᓴᓕᐊᖑᕙᓪᓕᐊᔪᓂᒃ ᖃᐅᔨᓴᖅᑎᕐ -
ᔪᐊᓄᑦ ᑲᑐᔾᔨᖃᑎᒌᓄᑦ (PSCG) ᐊᖏᖅᑕᐅᒋᐊᖃᕐᓂᐊᖅᑐᒥᒃ ᓯᕗᓪᓕᖅᐹᒥ 
ᑲᑎᒪᓂᕐᔪᐊᒥ ᐱᓇᓱᐊᖃᑎᒌᓄᑦ ᑲᑎᒪᕕᐅᓂᐊᖅᑐᒥ ᑯᕆᐊᒥ ᐅᑭᐅᖅ 2023, 

ᖃᓄᖅᑑᕈᑎᒃᓴᖅᓯᐅᕈᑎᓖᑦ ᑲᑎᒪᓂᐅᔪᒫᖅᑐᒥ ᐊᖏᖃᑎᒌᑦᑐᐃᓐᓇᐅᒍᑎᒃᓴᒥᒃ. 
ᐊᕙᑎᓕᕆᔨᕐᔪᐊᒃᑯᑦ ᑲᓇᑕ ᐊᖏᕈᑎᖃᓚᐅᖅᑐᑦ ᑕᕝᕗᖓ. 

ᓄᓇᕐᔪᐊᓕᒫᒥ ᑲᑎᒪᔨᖏᑦ ᓴᐳᔾᔨᓯᒪᓂᕐᒧᑦ ᐊᕙᑎᒥ (IUCN) 
ᐊᕐᕌᒎᓗᐊᖅᑐᖅ ᑭᖑᕙᕆᐊᖅᑕᐅᖃᑦᑕᑎᓪᓗᒍ ᓄᓇᕐᔪᐊᕐᒥ ᖃᓂᒪᓐᓇᖅ 
ᐱᔾᔪᑕᐅᓪᓗᓂ, IUCN ᑲᑎᒪᕋᑕᓚᐅᖅᑐᑦ ᓄᓇᕐᔪᐊᒥ ᓴᐳᔾᓯᒪᓂᕐᒧᑦ ᑲᑎᒪᔨᖏᑦ 
(WCC), ᓯᑉᑎᒻᐱᕆ 3-11, 2021. 

IUCN ᑲᑎᒪᑎᑦᓯᓚᐅᖅᑐᑦ ᓇᑭᑐᐃᓐᓇᖅᓯᒪᔪᓂᒃ ᑲᑎᒪᔭᖅᑐᖅᓯᒪᔪᓂᒃ 
ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓂᒃ ᐋᖅᑭᑦᓯᒪᔭᐅᔪᓂᒃ ᑕᐃᒃᑯᓄᖓ ᒫᓯᐊᒪᓕᐊᕈᓐ -
ᓇᖏᑦᑐᓄᑦ, ᕗᕌᓐᔅᒥ. ICC ᑲᓇᑕᒥ ᑲᑎᒪᖃᑕᐅᓚᐅᖅᑐᑦ ᖃᕆᓴᐅᔭᒃᑯᑦ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᓂᕐᒥᓄᑦ (IPO) IUCN−ᑯᓐᓄᑦ. 
ᑲᑎᒪᓂᖓ ᒫᓯᐊᓚ ᑭᒡᒐᖅᑐᐃᔪᖅ ᐃᓕᓴᕆᔭᐅᓯᒪᔪᓄᑦ ᐊᒻᒪᓗ ᒪᑐᐃᕈᑎᖓᓄᑦ 
ᐃᓚᐅᑎᑕᐅᒋᐊᙵᖅᑐᑎᒃ IPO ᑲᑐᔾᔨᖃᑎᒌᖏᓐᓄᑦ ᐊᔾᔨᐅᖏᑦᑐᒃᑯᑦ 
ᐃᓚᒋᔭᐅᓂᕐᒧᑦ ᐊᒻᒪᓗ ᓂᕈᐊᕈᓐᓇᖅᑎᑕᐅᔪᓃᖃᑕᐅᓪᓗᑎᒃ. IPO ᓇᓗᓇᐃᖅᓯ -
ᒪᔭᖏᑦ ᑲᔪᓯᑎᑕᐅᒋᐊᙵᓚᐅᖅᑐᑦ ᑲᑎᒪᓂᐅᓚᐅᖅᑐᒥ ᓯᕗᓂᐊᓂ 2016-ᒥ 
ᖁᓕᓂᒃ ᐊᕐᕌᒍᓂᒃ ᐱᓇᓱᐊᖅᓯᒪᑎᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᐃᓚᒋᔭᐅᓂᕐᒥᒃ 
ᓴᖅᑮᒍᑎᒃᓴᒥᒃ ᓇᓗᓇᐃᖅᓯᔭᐅᔪᓂᒃ. 

ᐃᓚᐅᑎᑕᐅᓂᖏᑦ IPO-ᓄᑦ ᐃᓕᓴᕆᔭᐅᓯᒪᔪᑦ ᐋᖅᑭᑦᓯᒪᓂᖏᓐᓄᑦ IUCN 
ᓄᓇᖃᖅᑳᖅᓯᒪᔪᓂᒃ ᑭᒡᒐᖅᑐᐃᔪᓄᑦ ᐱᖕᒪᕆᐅᔪᒥᒃ ᐱᕕᒃᓴᖃᕈᑕᐅᓚᐅᖅᑐᑦ 
ᐃᓚᒋᔭᐅᓂᕐᒥᒃ ᐊᒻᒪᓗ ᑲᒪᒋᔭᖃᕐᓂᕐᒥᒃ ᓄᓇᖃᖅᑲᖅᓯᒪᔪᑦ ᑲᑎᒪᓂᖏᓐᓂᒃ 
ᓯᕗᓪᓖᓐᓂ ᒪᕐᕉᓐᓂ ᐅᓪᓘᓐᓂᒃ ᑲᑎᒪᓂᕐᔪᐊᒥ. ᐊᔪᕈᓐᓃᕈᑕᐅᓪᓗᑎᓪᓗ IPO 
ᐱᕚᓪᓕᑎᑦᓯᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᐅᓚᑦᓯ -
ᔪᓐᓇᕈᑎᓅᖓᔪᓂᒃ, ᐊᒻᒪᓗ ᓴᖅᑮᓂᕐᒥᒃ ᐊᒻᒪᓗ ᐊᕙᖕᒧᓕᖓᔪᒥᒃ ᓄᓇᕐᔪᐊᒥ 
ᓄᓇᖃᖅᑳᖅᓯᒪᔪᑦ ᑲᑎᒪᔾᔪᑎᒃᓴᖏᓐᓂᒃ ᐊᑐᓕᖅᑎᑕᐅᓚᐅᖅᑐᓂᒃ IUCN−ᑯᓐᓄᑦ. 

ᐱᖁᔨᕗᖔᕈᑎᒃᑯᑦ ᐊᑐᓕᖅᑎᑕᐅᓚᐅᕐᒥᔪᖅ ᓴᖅᑮᓂᐊᖅᑐᖅ ᓄᓇᖃᖅᑳᖅ -
ᓯᒪᔪᑦ ᐃᒃᓯᕙᐅᑕᖃᕈᑎᒃᓴᖓᓂᒃ IUCN ᑲᑎᒪᔨᖏᓐᓄᑦ ᐊᒻᒪᓗ ᐃᓐᓄᑦᑕᐅ -
ᓂᐊᖅᑐᖅ ᓂᕈᐊᕐᓂᒃᑯᑦ. ᑖᓐᓇ ᐃᓂ ᐱᐊᓂᒃᑕᐅᓂᐊᖅᑐᖅ ᑲᔪᓯᑎᑕᐅᓗᓂᓗ 
ᑭᖑᓪᓕᕐᒥ IUCN ᑲᑎᒪᓕᕐᒥᑉᐸᑕ ᓯᑕᒪᑦ ᐊᕐᕌᒍᑦ ᓈᑉᐸᑕ. 

ᐊᒥᓱᒐᓚᐅᓚᐅᕐᒥᔪᑦ ᓴᓂᕌᒍᑦ ᑲᑎᓐᓂᐅᖃᑦᑕᖅᑐᑦ IPO−ᑯᓃᙶᖅᑐᓄᑦ 
ᐃᓚᒋᔭᐅᕕᐅᓚᐅᖅᑐᑦ ᑕᕝᕙᓃᖃᑕᐅᔪᓂ. ᐃᓚᖏᑦ ᑖᒃᑯᐊ IPO−ᑯᓐᓄᑦ 
ᐃᓚᒋᔭᐅᔪᑦ ᓂᕈᐊᕈᔾᔨᔨᐅᖃᑦᑕᓚᐅᕐᒥᔪᑦ ᐱᖁᔨᕗᖔᕈᑎᓄᑦ IPO−ᓄᑦ 
ᑲᑎᒪᖃᑕᐅᔪᓄᑦ ᖃᕆᓴᐅᔭᒃᑯᑦ. ICC ᑲᓇᑕ ᑲᑎᒪᖃᑕᐅᒍᓐᓇᓚᐅᙱᓐᓂᖏᓐᓄᑦ, 
ᓂᕈᐊᕈᔾᔨᓚᐅᖅᑐᖅ IPC ᕼᐊᕗᐊᐃᒦᙶᖅᑐᖅ ᐃᑲᔪᖅᓱᓂ ICC−ᑯᓐᓂᒃ 
ᓂᕈᐊᕈᔾᔨᓂᒃᑯᑦ ᐱᖁᔨᕗᖔᕈᑎᓄᑦ ᓴᖅᑭᖅᑕᐅᓚᐅᖅᑐᓂᒃ ᑲᑎᒪᓂᕐᔪᐊᒥ. 

ᐱᓇᓱᐊᒐᒻᒪᕆᐅᓚᐅᖅᑐᖅ IPO-ᓄᑦ ᑲᑎᒪᕐᔪᐊᕐᓂᖏᓐᓂ ᐃᓕᓴᕆᔭᐅᑎᑦ -
ᓯᓇᓱᐊᕐᓂᖅ ᐱᔪᓐᓇᐅᑎᖏᓐᓂᒃ ᐱᖅᑯᓯᕐᒥᒍᑦ ᓄᓇᖏᓐᓂ ᐊᕕᑦᑐᖅᓯᒪᓂᕐᓂᓗ 
ᒐᕙᒪᖃᕐᕕᐅᔪᓂ, ᐊᒻᒪᓗ ᐱᖕᒪᕆᐅᓂᖓ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖓ 
ᐋᖅᑭᑦᓯᒍᑎᒋᓇᓱᐊᖅᑕ ᓯᓚᒥᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐊᕙᑎᒥ ᖁᐊᖅᓵ -
ᓇᖅᑐᒦᓂᐅᔪᒧᑦ ᓄᓇᕐᔪᐊᓕᒫᒥ. ᓄᓇᕐᔪᐊᒥ ᖃᓂᒪᓐᓇᑎᓪᓗᒍ ᐊᒻᒪᓗ ᒪᓕᒐᖃᖅ -

ᐊᔾᔨᒌᙱᑦᑐᓂᒃ ᐊᕙᑎᒥ ᐋᖅᑭᑦᓯᒪᓂᖓᓄᑦ (GBF), ᐃᓚᒋᔭᐅᓪᓗᑎᒃ ᑖᒃᑯᓄ -
ᙵᖓᔪᑦᑕᐅᖅ CBD, ᐃᓚᒋᔭᐅᓪᓗᑎᒃ ᐊᑲᐅᙱᓪᓕᐅᕈᑏᑦ ᑕᕆᐅᕐᒥ ᐊᒻᒪᓗ 
ᓯᒡᔭᒥ ᐊᕙᑖᓂ ᐊᔾᔨᒌᙱᑦᑐᓄᑦ, ᖃᓄᐃᓐᓂᖏᓐᓄᑦ, ᐊᑐᓕᖅᑎᑦᓯᓂᕐᒧᑦ, 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᑐᕋᑦᓴᓂᒃ ᐊᐅᓚᔾᔭᐃᓯᒪᓂᕐᒧᑦ, ᐅᓂᒃᑳᓕᐅᕐᓂᕐᒧᑦ 
ᕿᒥᕐᕈᓂᕐᒧᓪᓗ, ᐊᒻᒪᓗ ᖃᕆᓴᐅᔭᒨᖅᑲᐃᓂᕐᒥᒃ ᓇᓗᓇᐃᒃᑯᓯᖅᑐᖅᓯᒪᔪᓂᒃ 
ᑐᓴᕈᑎᓂᒃ. ᑲᑎᒪᓂᑐᐃᓐᓇᐅᓚᐅᖅᑐᑦ ᓯᕗᓂᐊᒍᑦ ᐱᕕᒃᓴᖃᑦᓯᐊᕈᑕᐅᓚᐅᖅᑐᑦ 
ᓄᓇᖃᖅᑳᖅᓯᒪᔪᑦ ᑐᓵᔭᖅᑐᖅᓯᒪᔪᓪᓗ ᐅᖃᐅᓯᒃᓴᖏᓐᓂᒃ ᓴᐳᔾᔨᓯᒪᒍᑎᓂᓪᓗ. 

CBD ᑲᑎᖕᒪᓚᐅᖅᑐᑦ ᐸᕐᓇᓯᒪᔭᒥᓂᒃ ᑲᑎᒪᓂᕐᔪᐊᖓᓂᒃ ᐱᓇᓱᐊᖃᑎᒌᑦ -
ᑐᓄᑦ (COP) ᐆᑦᑑᑉᐱᕆᒥ ᑭᓯᐊᓂ ᐃᓚᐃᓐᓇᖏᓐᓂᒃ ᐊᒻᒪᓗ ᑲᑎᓯᒪᔪᓂᒃ 
ᓄᓇᕐᔪᐊᒥ ᖃᓂᒪᓐᓇᖅ ᐃᓱᒫᓘᑕᐅᓂᖓᓄᑦ. COP ᒪᕐᕉᓕᖅᑲᖓᓚᐅᖅᑐᖅ, 
ᓯᕗᓪᓕᖅ ᐆᑦᑑᑉᐱᕆᒥ ᑰᓐᒥᖕ, ᓴᐃᓃᓯᒃᑯᑦ ᓄᓇᖓᓂ, ᐊᒻᒪᓗ ᐊᐃᑉᐹ 
ᑲᑎᒪᓂᐅᔪᒫᕐᓂᐊᖅᑐᖅ ᓄᙳᐸᓗᐊᓂ 2022. 

ᑲᑎᒪᔨᕐᔪᐊᑦ ᒪᓕᒐᖅᑎᒍᑦ ᐊᔪᖅᑎᑕᐅᔪᓄᑦ 
ᑕᐅᖅᓰᑦᑕᐅᑎᓂᕐᒧᑦ ᐅᓗᕆᐊᓇᖅᑐᒦᓕᖅᑐᓄᑦ  
ᐆᒪᔪᓄᑦ (CITES)  
ᑐᖔᓂ ᓄᓇᕐᔪᐊᒥ ᖃᓂᒪᓐᓇᐅᑉ, CITES-ᑯᑦ ᑲᑎᒪᓛᕐᓂᐊᓚᐅᖅᑐᑦ COP ᒫᑦᓯ 
2022 ᑳᔅᑕ ᕇᑲᒥ. ᑭᓯᐊᓂ, ᐱᔾᔪᑕᐅᓪᓗᓂ ᐅᓗᕆᐊᓇᐃᓐᓇᕐᓂᖓ ᐊᐅᓪᓚ -
ᖃᑦᑕᓂᕐᒧᑦ, CITES−ᑯᑦ ᑲᑎᒪᔨᕋᓛᖏᑦ ᑭᖑᕙᕆᐊᖅᓯᒋᐊᖃᓚᐅᖅᑐᑦ 
ᐊᐅᔭᖓᓄᑦ 2022 ᔨᓃᕙ, ᓱᐃᑦᓱᓚᒻᒥ, ᐅᕝᕙᓘᓐᓃᑦ ᑭᖑᓂᒋᐊᒃᑲᓐᓂᖓᓂ 
ᓄᙳᐸᓗᐊᓂ 2022.  ᐃᓱᒪᓕᐅᕈᑕᐅᓇᓱᐊᖅᑎᓪᓗᒍ, ᐹᓇᒫ ᑐᓂᓯᓚᐅᖅᑐᖅ 
ᐱᔪᒐᖅᓴᐅᑎᒥᓂᒃ ᑲᑎᒪᕕᐅᓛᕈᒪᓪᓗᓂ 19-ᒋᓕᖅᑕᖓᓂ CITES COP 
ᑲᑎᒪᓂᖓᓄᑦ ᓅᕙᐃᒻᕙ 2022 ᐸᓇᒫ ᓄᓇᓕᐸᐅᔭᖓᓂ. ᑐᒃᓯᕋᐅᓯᐊᖓ 
ᐊᖏᖅᑕᐅᓯᒪᔪᖅ. 

ᐱᓕᕆᕝᕕᒃᑰᖓᔪᑦ ᐱᔭᕆᐊᑭᓪᓕᑎᕆᔩᑦ ᖃᕆᓴᐅᔭᒃᑯᑦ ᑲᑎᒪᖃᑦᑕᓚᐅᖅᑐᑦ 
ᑕᖅᑭᒐᓚᓐᓂᒃ ᑲᑎᒪᔾᔪᑎᖃᖅᑐᑎᒃ ᐃᓚᓕᐅᔾᔭᐅᓯᒪᖃᑦᑕᖁᓪᓗᒋᑦ ᓄᓇᖃᖅᑳᖅ -
ᓯᒪᔪᑦ, ᐅᖓᓯᑦᑐᒥᐅᑕᐃᑦ ᐊᒻᒪᓗ ᓄᓇᓕᖏᑦ CITES ᐊᐅᓚᑕᖓᒍᑦ. ᐱᔭᕆᑭᓪ -
ᓕᑎᕆᔩᑦ ᓴᖅᑭᖅᑕᐅᓚᐅᖅᑐᑦ CITES COP ᐊᐅᒡᒍᓯ 2019−ᒥ ᐊᒻᒪᓗ ᐅᓂᒃᑳᕆ -
ᐊᖅᑐᓛᖅᑐᑦ COP−ᑯᑦ ᐸᕐᓇᓯᒪᔭᖓᓄᑦ ᑲᑎᒪᓂᕐᒧᑦ ᓅᕙᐃᒻᕙ 2022-ᒥ. 

ᐃᖅᑯᓪᓕᒍᑎᒋᓯᒪᔭᖏᑦ ᐊᕙᑎᓕᕆᔨᕐᔪᐊᒃᑯᑦ ᑲᓇᑕᒥ ᐊᒻᒪᓗ ᐊᓯᖏᓐᓄᑦ 
ᑲᒪᖃᑕᐅᔪᓄᑦ ᑖᒃᑯᓇᓂ ᐱᔭᕆᐊᑭᓪᓕᑎᕆᔨᓂ ᐅᖃᖅᓯᒪᔪᑦ ᐊᖏᖃᑎᒌᓯ -
ᒪᙱᑦᑐᑦ ᓯᕗᒧᐊᒍᑎᒃᓴᓄᑦ ᒪᓕᒐᑦᓴᓕᓐᓂᒃ ᐊᖏᕈᑕᐅᓯᒪᔪᓂᒃ ᑐᒃᓯᕋᐅᑎᓂᒃ 
ᐊᒻᒪᓗ ᐃᓱᒪᒋᔭᐅᔪᓂᒃ. ᐊᖏᕈᑕᐅᖐᓇᖅᐸᑦ ᐊᒻᒪᓗ ᓴᖅᑭᖅᓯᔪᖃᙱᑉᐸᑦ 
ᑲᑎᒪᓂᕆᓂᐊᖅᑕᖓᓂ COP, ᓴᖅᑭᑐᐃᓐᓇᕆᐊᓖᒃ ᒪᕐᕉᒃ − ᐱᓕᕆᐊᖑ -
ᒍᓐᓃᕐᓗᓂ ᐋᔩᕋᕈᑕᐅᒍᓐᓃᕐᓗᓂᓗ ᐊᒻᒪᓗ ᓄᖅᑲᖅᑎᑕᐅᓗᓂ, ᐅᕝᕙᓘᓐᓃᑦ 
ᐱᓕᕆᖑᐃᓐᓇᕐᓗᓂ ᐋᔩᕋᕈᑕᐅᖏᓐᓇᕐᓗᓂᓗ ᑭᖑᓪᓕᕐᒧᑦ ᑲᑎᒪᓂᕆᔭᐅ -
ᔪᒫᖅᑐᒧᑦ ᑭᖑᓂᐊᓂ COP ᓅᕙᐃᒻᕙ 2022. 

ICC ᑲᓇᑕ ᐋᔩᕋᖃᑎᖃᑲᐃᓐᓇᒐᓛᓚᐅᖅᑐᖅ ᐊᕙᑎᓕᕆᔨᕐᔪᐊᑯᓐᓂᒃ ᑲᓇᑕ 
ᑖᓐᓇ ᐱᖕᒪᕆᐅᓗᐊᕐᓂᖓᓄᑦ ᐊᒻᒪᓗ ᐱᓇᓱᐊᖃᑎᒌᑦᑐᑦ ᑐᓵᔭᖅᑐᖅᓯᒪᔪᓪᓗ 

EEE ᒪᓕᒐᑦᓴᓕᐊᕆᓯᒪᔭᖏᑦ ᐃᑲᔫᑎᖃᕐᓂᐊᕐᒥᔪᑦ ᑐᑭᒧᐊᒍᑕᐅᓗᑎᒃ, ᖃᐅᔨᒋᐊᕐᕕᒃᓴᐅᓗᑎᒃ 
ᑐᓴᐅᒪᔾᔪᑎᒃᓴᐅᓪᓗᑎᓪᓗ ᖃᐅᔨᓴᖅᑐᕐᔪᐊᑦ ᐊᒻᒪᓗ ᖁᑦᓯᓂᖅᓴᒥᒃ ᖃᐅᔨᓴᕐᓂᕐᒥᒃ, 
ᐊᑐᐊᒐᓕᐅᖅᐸᓪᓕᐊᓂᕐᒥᒃ, ᐊᒻᒪᓗ ᐊᓯᖏᓐᓂᒃ ᐱᓇᓱᐊᕋᑦᓴᓂᒃ ᐱᓕᕆᐊᓕᓐᓂᒃ ᓂᕐᔪᑎᑦ 
ᓴᐳᔾᔨᒍᑎᒃᓴᓂᒃ ᐊᐅᓚᑦᓯᒍᑎᒃᓴᓂᓪᓗ, ᐃᓕᓐᓂᐊᓂᕐᒥᒃ, ᐊᑐᕐᓂᖅ ᓄᓇᖃᖅᑳᖅᓯᒪᔪᑦ  
ᖃᐅᔨᒪᓂᖏᓐᓂᒃ, ᐃᓗᓯᕐᒥᒃ, ᐊᒻᒪᓗ ᓄᓇᓖᑦ ᐃᓚᒋᔭᐅᔾᔪᑎᒃᓴᖏᓐᓂᒃ.



ᑎᑕᐅᑎᓪᓗᒍ ᐊᐅᓪᓚᖃᑦᑕᕐᓂᖅ, ICC−ᑯᑦ ᐃᓚᒋᔭᐅᔪᓐᓇᓚᐅᙱᑦᑐᑦ ᑐᕋᐃᓐᓇ -
ᓂᖅᓴᒥᒃ ᑕᕝᕙᓂ ᑲᑎᒪᕕᐅᔪᒥ ᑲᑎᓐᓂᐅᖃᑦᑕᖅᑐᓄᑦ. ᑭᓯᐊᓂ ᑭᖑᓪᓕᕐᒥ 
ᑲᑎᒪᓂᕐᔪᐊᒥ, ICC-ᑯᑦ ᓇᓗᓇᐃᕆᓯᒪᓂᐊᖅᑐᑦ ᐃᓄᓐᓂᒃ ᐊᑐᐃᓐᓇᐅᑎᑦᓯᓗᑎᒃ 
ᐃᓘᓐᓈᓄᑦ ᐃᓚᒋᔭᐅᔪᓐᓇᖁᓪᓗᒋᑦ. 

ᐃᓘᓐᓈᓄᑦ ᐃᓚᓕᐅᔾᔨᓯᒪᑦᓯᐊᕐᓂᖅ ᐃᓄᐃᑦ ᓄᓇᓕᖏᓐᓂᒃ 
ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ 
ICC ᓴᖅᑮᓚᐅᖅᑐᑦ ᐃᓘᓐᓈᓄᑦ ᐃᓚᓕᐅᔾᔨᓯᒪᑦᓯᐊᓂᕐᒥᒃ (EEE) ᑲᑎᙵᖃᑦ -
ᑕᓂᕐᓄᑦ ᐊᐅᒡᒍᓯ ᓯᑉᑎᒻᐱᕆᒥᓗ 2021 ᑲᔪᑎᑦᓯᒍᑎᒃᓴᒥᒃ ᐃᓚᖓᓐᓂᒃ 
ᐊᐅᓚᔾᔭᐃᒍᑎᓂ 2018 ᐅᑦᕿᐊᕕᒃᒥ ᐊᖏᕈᑕᐅᓚᐅᖅᑐᒥᒃ. EEE ᑲᑎᙵᓂᖏᑦ 
ᑲᑎᑎᑦᓯᓚᐅᖅᑐᑦ 30-ᓃᑦᑐᓂᒃ ᑲᑎᒪᔭᖅᑐᖅᑐᓂᒃ ᐱᓯᒪᔪᓂᒃ ᐊᑯᑭᑦᑐᖅ ᑲᓇᑕ, 
ᐊᓛᔅᑲ, ᐊᒻᒪᓗ ᓱᑯᑦᑲ, ᐊᒻᒪᓗ ICC ᐱᓕᕆᔨᖏᓐᓂᒃ ᐋᔩᕋᕈᑎᖃᕐᓂᐊᖅᑐᓂᒃ 
ᒪᓕᒐᑦᓴᓂᒃ ᐱᖕᒪᕆᐅᓂᐊᖅᑐᓂᒃ ᐱᓕᕆᔾᔪᑎᒃᓴᓄᑦ ᓯᕗᒧᐊᒍᑎᒃᓴᖏᓐᓄᑦ 
ᐃᓄᐃᑦ ᓄᓇᒥᒃ ᐃᓐᓃᓯᒪᓂᖓᓂᒃ, ᑐᑭᒧᐊᒍᑎᒃᓴᓂᒃ, ᐊᒻᒪᓗ ᓯᕗᓪᓕᐅᔾᔭᐅ -
ᔭᕆᐊᓕᓐᓂᒃ ᑲᓇᑕᒥ ᐊᒻᒪᓗ ᑎᒥᐅᔪᑎᒍᑦ ᐊᒻᒪᓗ ᓄᓇᕐᔪᐊᒥ ᐋᔩᕋᖅᑎᓄᑦᑦ, 
ᓲᕐᓗ ᐅᑭᐅᖅᑕᖅᑐᒥ ᑲᑎᒪᔨᖏᑦ ᐊᒻᒪᓗ ᓄᓇᕐᔪᐊᒥ ᑲᑎᒪᔨᕐᔪᐊᑦ. 

EEE ᒪᓕᒐᑦᓴᓕᐊᕆᓯᒪᔭᖏᑦ ᐃᑲᔫᑎᖃᕐᓂᐊᕐᒥᔪᑦ ᑐᑭᒧᐊᒍᑕᐅᓗᑎᒃ, 
ᖃᐅᔨᒋᐊᕐᕕᒃᓴᐅᓗᑎᒃ ᑐᓴᐅᒪᔾᔪᑎᒃᓴᐅᓪᓗᑎᓪᓗ ᖃᐅᔨᓴᖅᑐᕐᔪᐊᑦ ᐊᒻᒪᓗ 
ᖁᑦᓯᓂᖅᓴᒥᒃ ᖃᐅᔨᓴᕐᓂᕐᒥᒃ, ᐊᑐᐊᒐᓕᐅᖅᐸᓪᓕᐊᓂᕐᒥᒃ, ᐊᒻᒪᓗ ᐊᓯᖏᓐᓂᒃ 
ᐱᓇᓱᐊᕋᑦᓴᓂᒃ ᐱᓕᕆᐊᓕᓐᓂᒃ ᓂᕐᔪᑎᑦ ᓴᐳᔾᔨᒍᑎᒃᓴᓂᒃ ᐊᐅᓚᑦᓯᒍᑎᒃᓴᓂᓪᓗ, 

ᐃᓕᓐᓂᐊᓂᕐᒥᒃ, ᐊᑐᕐᓂᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ, ᐃᓗᓯᕐᒥᒃ, 
ᐊᒻᒪᓗ ᓄᓇᓖᑦ ᐃᓚᒋᔭᐅᔾᔪᑎᒃᓴᖏᓐᓂᒃ. 

ᒪᓕᒐᑦᓴᓕᐊᖑᓚᐅᖅᑐᑦ ᐊᑐᖅᑕᐅᓪᓗᑎᒃ ᑐᓴᕈᑏᑦ ᐱᓯᒪᔪᑦ ᑕᒪᐃᓐᓂᒃ 
ᐃᓄᐃᑦ ᓄᓈᓐᓂᒃ ᐊᒻᒪᓗ ᑐᑭᒧᐊᒍᑎᒃᓴᓂᒃ ᐃᓄᓐᓂᒃ ᑲᑎᒪᔭᖅᑐᖅᓯᒪᔪᓂᒃ. 
ᑎᑎᕋᕆᐊᙵᐅᑏᑦ ᒪᓕᒐᑦᓴᓄᑦ ᐋᖅᑭᓱᖅᑕᐅᓚᐅᖅᑐᑦ ICC ᐱᓕᕆᔨᖏᓐᓄᑦ, 
ᕿᒥᕐᕈᔭᐅᓪᓗᑎᒃ ᑲᑎᒪᔭᖅᑐᖅᓯᒪᔪᓄᑦ ᐊᒻᒪᓗ ᐃᓄᓐᓄᑦ ᑕᒪᐃᓐᓄᑦ ᐃᓄᐃᑦ 
ᓄᓈᓃᙶᖅᑐᓄᑦ, ᐊᒻᒪᓗ ᐋᖅᑭᒋᐊᖅᑕᐅᓪᓗᑎᒃ ᐅᖃᐅᓯᕆᔭᐅᔪᑦ ᒪᓕᑦᑐᒋᑦ. 

ᓱᕈᓐᓇᖅᑐᑦ

ᐅᑭᐅᖅᑕᖅᑐᒥ ᓱᕈᓐᓇᖅᑐᓕᕆᓂᖅ (NCP) 
ICC ᑲᓇᑕ ᐱᓕᕆᐊᓕᒻᒪᕆᐅᖃᑦᑕᖅᓯᒪᔪᑦ NCP−ᓂᒃ. ᕿᒥᕐᕈᓯᒪᔭᕗᑦ ᑐᒃᓯᕋᐅᑏᑦ 
ᐊᒻᒪᓗ ᐃᓚᒋᔭᐅᖃᑦᑕᖅᓯᒪᓪᓗᑕ ᐅᖄᓚᐅᑎᒃᑯᑦ ᑲᑎᒪᓂᕐᓄᑦ/ᑲᑎᒪᓂᕐᓄᑦ 
ᐊᐅᓚᑦᓯᔩᑦ ᑲᑎᒻᒪᔨᕋᓛᖏᓐᓄᑦ ᐊᒻᒪᓗ ᐃᓱᕐᕆᐅᑎᓂᒃ ᕿᒥᕐᕈᔩᑦ ᐊᕙᑎᒥᒃ 
ᓇᐅᑦᓯᖅᑑᑎᓂᒃ, ᐃᓄᐃᑦ ᐃᓗᓯᖏᓐᓂᒃ, ᐊᒻᒪᓗ ᓄᓇᓕᑦᑎᒍᑦ ᓇᐅᑦᓯᑐᖅᑎᓂᒃ 
(CBM), ᐊᒻᒪᓗ ᑐᓂᓯᓪᓗᑕ ᐅᖃᐅᓯᒃᓴᓂᒃ NCP ᑐᖑᔪᖅᑐᓄᑦ ᑎᑎᕋᐅᔭᖅ -
ᑕᐅᓯᒪᔪᓄᑦ. 

NCP ᓴᖅᑭᓚᐅᖅᑐᓂᒃ ᑲᑎᙵᓂᖃᓚᐅᖅᑐᑦ ᖃᕆᓴᐅᔭᒃᑯᑦ ᐆᑦᑑᑉᐱᕆ  
19-21, 2021. ᑲᑎᒪᔾᔪᑕᐅᖃᑕᓚᐅᖅᑐᑦ ᐊᑐᖅᑕᐅᓯᒪᔪᑦ ᓄᕙᔾᔪᐊᓇᖅᑎᓪᓗᒍ, 
ᓇᓗᓇᐃᖅᑕᐅᓯᒪᔪᓄᑦ ᑲᑎᒪᓂᖅ ᕿᓚᓗᒐᕐᓂᒃ ᓇᐅᑦᓯᑐᕐᓂᕐᒧᑦ, ᓄᓇᓕᑦᑎᒍᑦ 
ᓇᐅᑦᓯᑐᖅᑏᑦ, ᓱᕈᓐᓇᖅᑐᑦ ᐊᒻᒪᓗ ᐃᓗᓯᕐᒥᒃ ᖃᐅᔨᓴᕐᓂᖅ, ᐊᕕᑦᑐᖅᓯᒪᓃᑦ 
ᓄᓇᖃᖅᑳᖅᓯᒪᔪᓪᓗ ᓯᕗᓪᓕᐅᑎᒍᒪᔭᖏᑦ, ᓄᖑᔪᐃᑦᑐᑦᓴᔭ ᒨᑯᕆ (ᓄᓇᓕᓐᓂᒃ 
ᓄᓇᕐᔪᐊᒧᑦ ᐱᓇᓱᐊᒐᑦᓴᑦ), ᓄᓇᒦᙶᖅᑐᓂᒃ ᐃᓯᕐᓗᓐᓂᒃ ᐳᔪᕐᓗᖃᐃᓐᓇᕈᑏᑦ 

ICC ᑲᑎᒪᖃᑕᐅᖃᑦᑕᓚᐅᖅᑐᑦ ᖃᕆᓴᐅᔭᒃᑯᑦ ᑲᑎᒪᑎᓪᓗᒋᑦ ᐊᒥᓱᒐᓚᑦ 
ᓱᕈᓐᓇᖅᑐᓕᕆᕕᐅᔪᑦ ᒫᓐᓇ ᕿᒥᕐᕈᔭᐅᕕᖕᓂ ᐃᓚᓕᐅᔾᔭᐅᓯᒪᒍᓐᓇᕐᒪᖔᑕ 
Stockholm−ᒥ ᑲᑎᒪᓂᕐᔪᐊᒧᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ. ᐃᓚᖓ ᓄᑖᖅ POP 
ᕿᒥᕐᕈᔭᐅᔪᖅ POPRC−ᑯᓐᓂᒃ ᐃᓚᒋᔭᐅᓪᓗᓂ ᐃᓯᕐᓗᕈᖃᑦᑕᖅᑐᑦ perfluorinated 
(PFCA) ᑐᒃᓯᕋᐅᑎᖓ ᑲᓇᑕ. ᑕᒪᒃᑯᐊ ᖁᑦᓯᑐᒻᒪᕆᐅᔪᑦ ᐃᓱᒫᓘᑕᐅᓂᖏᑦ 
ᓄᓇᕕᒻᒥ, ᖃᐅᔨᓴᖅᑕᐅᑎᓪᓗᒋᑦ ᖃᐅᔨᔭᐅᓚᐅᕐᒪᑕ ᖁᑦᓯᑐᒻᒪᕆᒻᒥᒃ ᓱᕈᓐᓇᖅ ᑐ -
ᖃᕐᓂᖏᓐᓂᒃ PFCA ᐃᓚᖏᑦ ᐃᓄᐃᑦ ᓄᓇᕕᒻᒥᐅᑕᐃᑦ. ᐃᑲᔪᖅᓯᐃᓂᐊᖅᑐᑦ 
PFCA  ᓂᕈᐊᕋᑦᓴᐅᓂᖓᓄᑦ ᓴᖅᑭᖅᑕᐅᓚᐅᖅᑐᑦ ᐅᑯᓇᙶᖅᑐᑦ ICC, 
ᑭᒡᒐᖅᑐᐃᔪᑦ ᓄᓇᕕᒻᒥᒃ, ᐃᓚᒋᔭᐅᓪᓗᑎᒃ ᓘᓯ ᒍᕇ, ᒪᑭᕕᒃ; ᐊᒻᒪᓗ ᑭᑎ ᒍᐊᑕᓐ, 
ᓄᓇᕕᒃ ᐋᓐᓂᐊᖅᑐᓕᕆᔨᕐᔪᐊᒃᑯᑦ ᐃᓅᓯᓕᕆᓂᕐᒧᓪᓗ ᑲᑎᒪᔨᖏᓐᓂᒃ, ᐊᒻᒪᓗ 
ᖃᐅᔨ ᓴᖅᑏᑦ ᒥᓚᓂ ᓚᓐᕆ ᐊᒻᒪᓗ ᐊᒥᕋ ᐊᑰ ᓚᕙᐅ ᐃᓕᓐᓂᐊᕕᔾᔪᐊᖓ -
ᓃᙶᖅᑐᖅ. 

ICC−ᑯᑦ ᐃᑲᔪᓚᐅᖅᑐᑦ ᐃᓚᒋᔭᐅᔪᓂᒃ ᑲᑐᔾᔨᖃᑎᒌᑦᑐᓄᑦ ᑐᒃᓯᕋᐅᑎᓄᑦ 
ᐊᑎᓕᐅᖃᑕᐅᓂᕐᒧᓪᓗ ᐃᖕᒥᒃᑰᖓᓗᑎᒃ ᑲᑐᔾᔨᖃᑎᒌᑦ. ICC−ᑯᑦ ᐱᓕᕆᖃ -
ᑎᖃᓚᐅᕐᒥᔪᑦ POPRC ᑎᑎᕋᕐᕕᖓᓂᒃ, ᖃᐅᔨᓴᖅᑎᕐᔪᐊᓂᒃ, ᐊᒻᒪᓗ ᓄᓇᕕᒻᒥᒃ 
ᑭᒡᒐᖅᑐᐃᔪᓂᒃ ᖃᕆᓴᐅᔭᒃᑯᑦ ᓴᓂᕌᒍᑦ ᑲᑎᒪᓂᕐᒥ PFCA−ᒨᖓᒥᒃ ᔭᓐᓄᐊ 25, 
2022-ᒥ, ᓴᖅᑭᖅᑕᐅᒋᐊᙵᖅᓱᑎᒃ ᐊᒻᒪᓗ ᓇᖕᒥᓂᖅ−ᐊᐅᓚᑦᓯᓗᑎᒃ ICC−ᑯᑦ, 
ᐊᒻᒪᓗ ᐅᓂᒃᑳᖅᓱᑎᒃ ᓘᓯ ᒍᕇ, ᐊᒥᕋ ᐊᑰ, ᐊᒻᒪᓗ ᒥᓚᓂ ᓚᓐᕆ. 

100-ᖑᓗᐊᖅᑐᑦ ᑲᑎᒪᖃᑕᐅᓚᐅᖅᑐᑦ ᑲᑎᙵᓂᕐᒧᑦ ᖃᕆᓴᐅᔭᒃᑯᑦ. ᓘᓯ 
ᒍᕇ ᐊᒻᒪᓗ ICC ᓴᖅᑮᓚᐅᕐᒥᔪᑦ ᐊᐱᖅᓱᖅᑕᐅᔪᓄᑦ POPRC ᐊᒻᒪᓗ 
ᓇᓗᓇᐃᕆᓪᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓂᒃ PFCA−ᓄᑦ ᐊᒻᒪᓗ 
ᐊᓯᖏᓐᓄᑦ ᓱᕈᓐᓇᖅᑐᓄᑦ ᐅᑭᐅᖅᑕᖅᑐᒥ. ᑕᒪᕐᒥᒃ ᓱᕈᓐᓇᖅᑐᑦ ᕿᒥᕐᕈᔭᐅᔪᑦ 
ᓯᕗᒧᐊᒃᑎᑕᐅᓚᐅᖅᑐᑦ ᑲᒪᒋᔭᐅᓂᖏᓐᓂ. ᑭᖑᓪᓕᕐᒥ POPRC ᑲᑎᒪᓂᖃᓛᕐ -
ᓂᐊᖅᑐᑦ ᓯᑉᑎᒻᐱᕆ 26 – 30, 2022 ᕉᒻ, ᐃᑕᓕᒥ.  

Minamata−ᒥ ᑲᑎᒪᓂᕐᔪᐊᖅ  
ᓄᖑᔪᐃᑦᑐᑦᓴᔭᓕᓐᓄᑦ ᒨᑯᕆ 
ICC ᑲᒪᖃᑕᐅᖏᓐᓇᓚᐅᖅᑐᑦ ᐃᑲᔫᑎᖃᕈᓐᓇᖅᑐᓂᒃ ᖃᐅᔨᓴᕈᑎᓄᑦ 
Minamata−ᒥ ᑲᑎᒪᓂᕐᔪᐊᒧᑦ ᓄᖑᔪᐃᑦᑐᑦᓴᔭᓕᕆᓂᕐᒧᑦ ᒨᑯᕆ ᐊᒻᒪᓗ 

(POP) ᐊᒻᒪᓗ ᓱᕈᓐᓇᖅᑐᓂᒃ ᓴᖅᑭᐸᓪᓕᐊᔪᓂᒃ ᐃᓱᒫᓘᑎᓂᒃ, ᐊᒻᒪᓗ ᐊᐅᔫᓂᒃ. 
ICC ᐃᓚᒋᔭᐅᓚᐅᖅᑐᖅ ᐊᕕᑦᑐᖅᓯᒪᓂᕐᓂ/ᓄᓇᖃᖅᑳᖅᓯᒪᔪᑦ ᑲᑎᒪᔩᑦ 
ᐋᔩᕋᕈᑎᖏᓐᓄᑦ, ᓴᖅᑭᖅᑕᐅᔪᓂᒃ AMAP ᓄᖑᔪᐃᑦᑐᑦᓴᔭᑦ ᒨᑯᕆ ᖃᐅᔨᓴᖅᑕᐅ -
ᓂᖏᓐᓂᒃ ᓄᓇᖃᖅᑳᖅᓯᒪᔪᓅᖓᔪᓂᒃ, ᐊᒻᒪᓗ ᐅᓂᒃᑳᖅᑐᑎᒃ ᓄᑖᒧᑦ POP 
ᐋᔩᕋᕈᑕᐅᓂᖓᒍᑦ ᓄᓇᕐᔪᐊᓕᒫᒧᑦ. 

ᑭᒡᒐᖅᑐᐃᔪᑦ Peruvian Amazon ᓄᓇᖃᖅᑳᖅᑐᒥᓂᖏᓐᓂᒃ ᑲᑐᔾᔨᖃᑎᒌᓂᒃ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ Madre de Dios ᑰᖓᒥ ᐊᒻᒪᓗ ᑰᒐᓛᖏᓐᓂᒃ 
(FENAMAD) ᖃᐅᔨᒋᐊᖅᓯᒪᒻᒪᑕ ICC−ᑯᓐᓄᑦ. ᐊᒃᑐᖅᑕᐅᓯᒪᔪᒻᒪᕇᑦ ᓂᐅᕕ -
ᐊᒃᓴᓄᑦ ᐊᒻᒪᓗ ᒥᑭᔫᑎᓄᑦ ᒎᓗᓂᒃ ᐅᔭᕋᓐᓂᐊᖅᑎᓄᑦ ᐊᒻᒪᓗ ᓄᖑᔪᐃᑦᑐᑦᓴᔭᒥᒃ 
ᒨᑯᕆ ᐊᒃᑐᐃᓯᒪᓂᓖᑦ ᐊᒻᒪᓗ ᐅᖃᖃᑎᖃᕈᒪᔪᒻᒪᕆᐅᔪᑦ ᐅᑭᐅᖅᑕᖅᑐᒥ ᓄᓇᖃᖅ -
ᑳᖅᓯᒪᔪᖏᓐᓂᒃ ᐊᒻᒪᓗ ᖃᐅᔨᔪᒪᔪᒻᒪᕆᐅᓪᓗᑎᒃ ᐊᐅᓚᑕᖏᓐᓂᒃ NCP. ICC−ᑯᑦ 
ᓴᖅᑮᓚᐅᖅᑐᑦ ᑲᓲᒪᔾᔪᑎᒃᓴᓂᒃ, ᓴᖅᑭᕈᑕᐅᔪᒥᒃ ᒪᕐᕉᓐᓄᑦ FENAMAD ᑭᒡᒐᖅᑐᐃ -
ᔩᓐᓄᑦ ᐃᓚᒋᔭᐅᔫᓐᓄᑦ ᓴᖅᑭᓚᐅᖅᑐᓂᒃ ᑲᑎᙵᓂᕐᒧᑦ, ᐊᒻᒪᓗ ᐅᓂᒃᑳᖅᑐᑎᒃ 
ᐊᑐᖅᓯᒪᔭᒥᓂᒃ ᐃᓱᒫᓘᑎᒥᓂᓪᓗ ᓄᖑᔪᐃᑦᑐᑦᓴᔭᒧᑦ ᒨᑯᕆ Amazon−ᒥ. 

ᓄᓇᕐᔪᐊᖅ ᑲᑎᒪᔨᕐᔪᐊᑦ ᐊᕙᑎᓕᕆᓂᕐᒧᑦ  
ᐱᓕᕆᐊᖏᑦ (UNEP) 
Stockholm-ᒥ ᑲᑎᒪᓂᕐᔪᐊᖅ ᓄᓇᒦᙶᖅᑐᓂᒃ 
ᐳᔪᕐᓗᓂᒃ ᐃᓯᕐᓗᓕᐅᖏᓐᓇᖅᑐᓄᑦ (POP) 
ᑲᑎᒪᓂᖓ ᐱᓇᓱᐊᖃᑎᒌᑦᑐᑦ COP−10 Stockholm−ᒥ ᑲᑎᒪᓂᕐᔪᐊᖅ 
ᑭᖑᕙᕆᐊᖅᑕᐅᓕᖅᑭᑦᑖᓚᐅᖅᑐᖅ ᐊᒻᒪᓗ ᑮᑕᑲᐃᓐᓇᕈᓗᒃ ᖃᕆᓴᐅᔭᒃᑯᑦ 
ᑲᑎᒪᓚᐅᐱᓪᓚᓚᐅᖅᑐᖅ 26 – 30 ᔪᓚᐃ 2021. ᑲᑎᖓᓗᑎᒃ ᑲᑎᒻᒪᒍᒫᕐ -
ᓂᐊᖅᑐᑦ ᔫᓂ 2022 ᔨᓃᕙᒥ, ᓱᕕᔾᔪᓚᓐ. 

ICC ᐊᐅᓚᑦᓯᖃᑕᐅᖏᓐᓇᖅᑐᑦ ᑲᑎᒪᓃᓐᓄᑦ ᐱᓕᕆᐊᓂᒃ Stockholm−ᒥ 
ᑲᑎᒪᓂᕐᔪᐊᒧᑦ ᐃᓱᕐᕆᐅᑎᓂᒃ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ (ᖃᐅᔨᒪᔭᐅᒻᒥᔪᑦ 
POPRC) ᕿᒥᕐᕈᓚᐅᖅᑐᑦ ᑎᑎᕋᖅᓯᒪᔪᓂᒃ ᓂᕈᐊᕋᑦᓴᓕᐊᖑᓯᒪᔪᓂᒃ ᓱᕈᓐ -
ᓇᖅᑐᓂᒃ, ᐊᒻᒪᓗ ᑐᓂᓯᓪᓗᑎᒃ ᐅᑭᐅᖅᑕᖅᑐᒦᙶᖅᑐᓂᒃ ᑲᑎᖅᓱᖅᑕᐅᓯᒪᔪᓂᒃ 
ᐊᒻᒪᓗ ᑐᓴᐅᒪᔾᔪᑎᒃᓴᓂᒃ ᐊᔪᕐᓇᖏᓐᓂᖓᒍᑦ. 17-ᒋᓕᖅᑕᖓᓂ POPRC 
ᑲᑎᒪᓂᖃᓚᐅᖅᑐᑦ ᖃᕆᓴᐅᔭᒃᑯᑦ ᐊᒻᒪᓗ ᑲᑎᙵᓪᓗᑎᒃ ᔨᓃᕙᒥ, ᓱᐃᔾᔪᓚᓐ, 
ᔭᓄᐊᓕ, 2022. 

ICC ᑲᒪᖃᑕᐅᖏᓐᓇᓚᐅᖅᑐᑦ ᐃᑲᔫᑎᖃᕈᓐᓇᖅᑐᓂᒃ ᖃᐅᔨᓴᕈᑎᓄᑦ Minamata−ᒥ ᑲᑎᒪᓂᕐᔪᐊᒧᑦ 
ᓄᖑᔪᐃᑦᑐᑦᓴᔭᓕᕆᓂᕐᒧᑦ ᒨᑯᕆ ᐊᒻᒪᓗ ᐃᓚᒋᔭᐅᖃᑦᑕᓚᐅᖅᑐᑦ ᐊᒥᓱᐃᒐᓚᑦᑐᑎᒃ ᖃᕆᓴᐅᔭᒃᑯᑦ 
2020-ᒥ ᐊᒻᒪᓗ ᐱᒋᐊᓕᓵᕐᓂᖓᓂ 2021, ᐊᒻᒪᓗ ᐅᖃᐅᓯᖃᕐᕕᖃᖅᓱᑎᒃ ᑎᑎᕋᖅᓯᒪᔪᓂᒃ. 



ᖃᐅᔨᓴᖅᑎᕐᔪᐊᖅ (ᓖᓴ ᓘᔅᑐ, ᕿᓚᓗᒐᕐᓂᒃ ᓇᐅᑦᓯᑐᕐᓂᕐᒧᑦ), ᐊᒻᒪᓗ ᐃᓄᒃ 
ᖃᐅᔨᓴᖅᑎᓄᑦ ᖃᐅᔨᒪᔨᑕᖅ (ᑳᓚ ᐸᒪᒃ, ᓄᓇᑦᓯᐊᕗᑦ ᒐᕙᒪᖓ). ᖃᐅᔨᒪᔨᑕᑦ 5-
ᒥᓂᑦᒥᒃ ᐅᓂᒃᑳᕈᓐᓇᕐᕕᖃᖅᑎᑕᐅᓚᐅᖅᑐᑦ ᐱᓕᕆᐊᒥᓅᖓᔪᓂᒃ ᐊᒻᒪᓗ 
ᓯᕗᓪᓕᐅᑎᔭᕆᐊᓕᖕᓂᒃ ᑖᒃᑯᓇᓂ NCP ᐊᒻᒪᓗ ᒨᑯᕆ ᓇᐅᑦᓯᑐᖅ ᑕᐅᓂᖓᓂ.  

ᐃᓱᒫᓘᑕᐅᓂᖓᓄᑦ ᓄᕙᔾᔪᐊᓇᕐᒨᖓᔪᑦ, ᐊᒻᒪᓗ ᐅᓇᑕᕐᓂᖅ ᔪᑯᕇᓐᒥ, 
ICC−ᑯᑦ ᑲᑎᒪᓂᕐᒨᓚᐅᖏᑦᑐᑦ COP-4.2 Bali-ᒥ, ᑭᓯᐊᓂ ᑲᑎᒪᖃᑕᐅᓚᐅᖅᑐᑦ 
ᖃᕆᓴᐅᔭᒃᑯᑦ. ᑐᓂᓚᐅᖅᑕᕗᑦ ᑎᑎᕋᖅᓯᒪᔪᓂᒃ ᐅᖃᐅᓯᒃᓴᓂᒃ ᐅᖃᐅᓯᐅᔪᓂᓪᓗ. 

ᐊᐅᔫᑦ 
ICC ᑐᓵᔭᖅᑐᖅᓯᒪᓚᐅᖅᑐᑦ ᒥᓂᔅᑕᐅᑏᑦ ᑲᑎᒪᓂᖓᓂᒃ ᐊᐅᔫᓅᖓᔪᓂᒃ, 
ᖃᕆᓴᐅᔭᒃᑯᑦ ᐊᒻᒪᓗ ᑲᑎᙵᓪᓗᑎᒃ ᔨᓃᕙᒥ ᐱᒋᐊᕐᓂᖓᓂ ᓯᑉᑎᒻᐱᕆ. 
ᒥᓂᔅᑕᐅᑏᑦ ᑲᑎᒪᓂᖓᓂ ᐊᕙᑖᓂᒃ ᐃᑲᔪᖅᓱᑕᒻᒪᕆᐅᓚᐅᖅᑐᑦ ᐱᒋᐊᖅᑕᐅ -
ᖁᓪᓗᒍ ᐊᐅᓚᑦᓯᒍᑕᐅᓂᐊᖅᑐᒥᒃ ᒐᕙᒪᓕᕆᓂᒃᑯᑦ ᐊᐃᕙᔩᑦ ᑲᑎᒪᔨᕋᓛᖏᓐᓄᑦ 
(INC) ᐱᓕᕆᐊᖑᓂᐊᖅᑐᒧᑦ ᑐᕌᖅᐸᓪᓕᐊᓂᕐᒧᑦ ᐋᖅᑭᑦᓱᐃᓂᕐᒥᒃ ᐊᖏᖃᑎ -
ᒌᒍᑎᓂᒃ. ᐊᒥᓱᒐᓚᓐᓂᒃ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᑕᕝᕗᙵᖓᔪᓂᒃ ᑎᑎᕋᖅ -
ᑕ ᐅᓚᐅᖅᑐᑦ ᓄᓇᓕᕐᔪᐊᓄᑦ ᐊᒻᒪᓗ ᐋᔩᕋᕈᑕᐅᓪᓗᑎᒃ UNEA 5.2−ᒥ, 
ᖃᕆᓴᐅᔭᒃᑯᑦ ᐱᒋᐊᕐᓂᖓᓂ ᒫᑦᓯ Nairobi, Kenya−ᒥ. 

ICC ᐃᓚᒋᔭᐅᓚᐅᖅᑐᑦ ᐊᒻᒪᓗ ᑐᓂᓯᓪᓗᑎᒃ ᐊᐅᓚᔫᓕᐅᕈᑎᒃᑯᑦ 
ᐅᖃᐅᓯᒃᓴᓂᒃ ICC ᓄᓇᕐᔪᐊᒥ ᐃᒃᓯᕙᐅᑕᕐᒥᒃ ᑖᓕ ᓵᒻᐳ ᑐᕉ, ᐃᑲᔪᖅᓱᐃᓂᕐᒥᓂᒃ 
ᐋᖅᑭᓱᖅᑕᐅᕙᓪᓕᐊᓂᖓᓂᒃ ᒪᓕᒐᕐᓄᑦ−ᕿᓚᒃᓯᒪᔪᖅ ᐱᓕᕆᔾᔪᑎᒃᓴᑦ ᐊᐅᔫᓅ -
ᖓᔪᓂᒃ, ᐊᒻᒪᓗ ᐅᔾᔨᓇᖅᓯᑎᑕᐅᓯᒪᓪᓗᓂ ᒪᓕᒋᐊᖃᕐᓂᕐᒥᒃ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᐱᓕᕆᐊᓂᖓ ᐊᒻᒪᓗ ᓇᓗᓇᐃᖅᓯᒪᔭᐅᔾᔪᑎᒥᒃ ᐊᔾᔨᐅᑎᑕ -
ᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐃᓚᒋᔭᐅᔪᑦ ᑕᒪᐃᓐᓄᑦ UN ᑲᑎᒪᓂᖏᓐᓄᑦ. 
UNEA 5.2 ᐊᑐᓕᖅᑎᑦᓯᓚᐅᖅᑐᑦ ᑲᑎᓪᓗᒋᑦ 14-ᓂᒃ ᐱᖁᔨᕗᖔᕈᑎᓂᒃ, 
ᐃᓚᒋᔭᐅᓪᓗᑎᒃ ᒪᕐᕉᒃ ᐱᖁᔨᕗᖔᕈᑏᒃ ᐱᒋᐊᕈᑎᒃᓴᒥᒃ ᐋᔩᕋᕐᓂᕐᒧᑦ ᓄᙳᐸ -
ᓗᒋᓂᖅᓴᖓᓂ 2022 ᓄᓇᕐᔪᐊᒥ, ᒪᓕᒐᕐᓄᑦ−ᕿᓚᑦᓯᒪᔪᓄᑦ ᐊᖏᖃᑎᒌᒍᑎᓂᒃ 
ᐊᐅᔫᓄᑦ ᐊᒻᒪᓗ ᐋᖅᑭᑦᓱᐃᓗᑎᒃ ᖃᐅᔨᓴᖅᑎᕐᔪᐊᓄᑦ−ᐊᑐᐊᒐᕐᓄᑦ ᖃᐅᔨᒪᔨᑕᕐᓂᒃ. 
ᐋᖅᑭᑦᓯᒪᔪᓂᒃ ᐅᓪᓗᖏᓐᓂᒃ ᐊᒻᒪᓗ ᑲᑎᒪᕕᐅᓂᐊᖅᑐᓂᒃ ᓱᓕ ᓇᓗᓇᐃᖅᑕᐅᖏᑦᑐᑦ.  

ᒪᑭᒪᐃᓐᓇᑎᑦᓯᓂᖅ ᐅᑭᐅᖅᑕᖅᑐᒥ 
ᑐᓵᔭᖅᑐᖃᑎᒌᒍᑎᓂᒃ (SAON)  
ICC−ᑯᑦ ᑭᒡᒐᑐᖅᑕᐅᔪᑦ SAON ᑲᑎᒪᔨᖏᓐᓂ, SAONI ᓯᕗᓕᖅᑏᑦ ᑲᑎᒪᔨ -
ᕋᓛᖏᑦ, ᐊᒻᒪᓗ ᐃᓚᒋᔭᐅᔪᑦ ᐸᕐᓇᑏᑦ ᑲᑎᒪᔨᕋᓛᖏᓐᓄᑦ ᐅᑭᐅᖅᑕᖅᑐᒥ 
ᑐᓵᔭᖅᑐᖅᓯᒪᔪᑦ ᑲᑎᒪᓂᕐᔪᐊᖓᓂ (AOS), ᑖᓐᓇ SAON ᐊᐅᓚᑕᖓ. ICC-ᑯᑦ 
ᐃᓚᒋᔭᐅᓚᐅᖅᑐᑦ ᐅᖄᓚᐅᑎᒃᑯᑦ ᑲᑎᒪᓂᖓᓂᒃ SAON ᓯᕗᓕᖅᑏᑦ ᑲᑎᒪ -
ᔨᕋᓛᑦ, SAON ᑲᑎᓯᒪᔨᖏᑦ, ᐊᒻᒪᓗ ᐊᔭᐅᖅᑏᑦ ᑲᑎᒪᔨᖏᑦ ᓇᓗᓇ ᐃᖅ -
ᑕᐅᓯᒪᔪᓄᑦ ᐊᐅᓚᓂᐅᔪᓄᑦ ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᓂᖏᓐᓄᑦ AOS 
ᐸᕐᓇᑏᑦ ᑲᑎᒪᔨᕋᓛᑦ ᐊᒻᒪᓗ ᐃᑲᔪᓚᐅᖅᑐᑦ ᐸᕐᓇᑕᐅᓂᖓᓄᑦ AOS 
ᖃᕆᓴᐅᔭᒃᑯᑦ Tromsø, ᓄᐊᕗᐃᒥ, ᒫᑦᓯᐅᑉ ᓄᙳᐊᓂ. ICC ᑲᓇᑕ 
ᐃᓚᒋᔭᐅᓚᐅᖅᑐᑦ ᖃᕆᓴᐅᔭᒃᑯᑦ ᐊᒻᒪᓗ ᐃᑲᔪᓚᐅᕐᒥᔪᑦ ᐱᔭᕆᐊᑭᓪᓕᑎᕆᔨᓂᒃ 

ᐃᓚᒋᔭᐅᖃᑦᑕᓚᐅᖅᑐᑦ ᐊᒥᓱᐃᒐᓚᑦᑐᑎᒃ ᖃᕆᓴᐅᔭᒃᑯᑦ 2020-ᒥ ᐊᒻᒪᓗ 
ᐱᒋᐊᓕᓵᕐᓂᖓᓂ 2021, ᐊᒻᒪᓗ ᐅᖃᐅᓯᖃᕐᕕᖃᖅᓱᑎᒃ ᑎᑎᕋᖅᓯᒪᔪᓂᒃ. 
ᑎᑎᕋᕆᐊᙵᐅᑏᑦ “ᐊᑐᐊᕋᑦᓴᑦ ᓇᐅᑦᓯᑐᕐᓂᕐᒧᑦ ᓄᖑᔪᐃᑦᑐᑦᓴᓂᒃ ᒨᑯᕆ ᐊᒻᒪᓗ 
ᓄᖑᔪᐃᑦᑐᑦᓴᔭᖃᓲᓄᑦ ᐃᑲᔫᑎᒃᓴᓂᒃ ᑲᔪᓯᑦᓯᐊᕈᑎᒃᓴᖓᓄᑦ ᖃᐅᔨᓴᕐᓂᖅ 
Minamata−ᒥ ᑲᑎᒪᓂᕐᒥ” ᐸᕐᓇᑕᐅᓚᐅᖅᑐᖅ ᑐᓴᖅᑎᑦᓯᒍᑎᒃᓴᒫᖑᓪᓗᓂ 
ᐋᔩᕋᕐᓂᐅᔪᓄᑦ ᓯᑕᒪᒋᓕᖅᑕᖓᓂ ᑲᑎᒪᓂᕐᔪᐊᖓᓂ ᐱᓇᓱᐊᖃᑎᒌᑦ 
Minamata−ᒥ ᑲᑎᒪᓂᕐᔪᐊᒥ (COP-4).  

COP-4 ᐸᕐᓇᑕᐅᒋᐊᙵᖅᓯᒪᓚᐅᖅᑐᖅ ᓅᔭᐃᒻᕙᒥ Bali, ᐃᓐᑐᓃᓯᐊᒥ. 
ᓄᕙᔾᔪᐊᕐᓇᖅ−19 ᐱᔾᔪᑕᐅᓪᓗᓂ ᒪᓕᒐᑦᓴᓕᐅᕈᑕᐅᓯᒪᐃᓐᓇᕐᓂᖓᓄᑦ, ᒪᕐᕉᓕᔭ -
ᐅᓕᓚᐅᖅᑐᖅ: ᓯᕗᓪᓕᖅ ᖃᕆᓴᐅᔭᒃᑰᖓᔪᒥᒃ ᓅᕙᐃᒻᕙ 1-5, 2021, 
ᑮᓇᐅᔭᖅᑑᑎᒃᓴᐃᓐᓇᕐᓄᑦ. ᐊᐃᑉᐹ ᑲᑎᙵᓗᑎᒃ ᑲᑎᒪᓂᖅ ᒫᑦᓯ 21 – 25, 
2022 Bali, ᐃᓐᑐᓃᓯᐊᒥ ᐊᓯᓕᒫᖏᓐᓄᑦ.  

ᓴᓂᕌᒍᑦ ᑲᑎᓐᓂᐅᖃᑦᑕᓚᐅᖅᑐᑦ ᖃᕆᓴᐅᔭᒃᑰᑎᓪᓗᒋᑦ COP−4, ᒪᑐᐃᖓᓪ -
ᓗᓂ ᑭᓇᑐᐃᓐᓇᕐᒧᑦ ᐊᑎᓕᐅᖅᓯᒪᔪᒧᑦ. ICC ᑲᑐᔾᔨᖃᑎᖃᓚᐅᖅᑐᖅ ᑲᓇᑕ 
ᒐᕙᒪᒃᑯᖏᓐᓂᒃ ᐊᒻᒪᓗ AMAP ᐊᒻᒪᓗ ᐋᖅᑭᓱᐃᓪᓗᑎᒃ ᓴᓂᕌᒍᑦ ᑲᑎᒪᓂᕐᒥᒃ 
ᑕᑯᑦᓴᐅᑎᑦᓯᓂᕐᒧᑦ NCP ᐊᑲᐅᓂᖅᐹᒃᑯᑦ ᐆᑦᑐᕋᐅᑎᒥᒃ ᐱᓇᓱᐊᖃᑎᒌᓄᑦ 
ᐊᑐᕋᑦᓴᒥ ᒨᑯᕆᒥᒃ ᖃᐅᔨᓴᕐᓂᕐᒧᑦ. 

ᑲᑎᓐᓂᖓᓂᖓᓃᖃᑕᐅᓚᐅᖅᑐᑦ ᑭᐅᔨᒃᓴᑦ ᑕᕝᕙᓃᖃᑕᐅᓪᓗᑎᒃ ᐊᐅᓚᑦᓯᔨ -
ᐅᓪᓗᓂ ICC ᑲᓇᑕ ᐊᖓᔪᖅᑳᖓ ᒫᓂᑲ ᐃᐅᓪ−ᑲᓇᔪᖅ ᐊᒻᒪᓗ ᓯᑕᒪᑦ 
ᖃᐅᔨᒪᔨᑕᑦ ᑭᒡᒐᖅᑐᐃᔪᑦ ᑲᓇᑕᐅᑉ ᒐᕙᒪᖓᓂᒃ (ᓯᐅᕋ ᑲᐅᕼᐅᒃ), ᑲᑎᒪᔨ 
NCP−ᑯᓐᓂ), ᐃᓚᖓᑦ ᐊᕕᑦᑐᖅᓯᒪᓃᑦ (ᐋᓚᓐ ᑐᐊᖕ, ᓄᓇᑦᓯᐊᒥ ᐋᓐᓂᐊᖅᑐ ᓕᕆᔨ), 

26

EU ᑮᓇᐅᔭᓖᓯᒪᔪᑦ “ᐅᑭᐅᖅᑕᖅᑐᒥ ᐱᔪᒪᔭᖏᑦ” ᑐᒃᓯᕋᐅᑦ, ᐃᖅᑲᓇᐃᔭᖃᑎᓖᑦ  
US ᐊᒻᒪᓗ ᑲᓇᑕ, ᐱᕚᓪᓕᑎᑦᓯᓇᓱᐊᕈᑎᒻᒪᕆᐅᔪᖅ ᓄᓇᖃᖅᑳᖅᓯᒪᔪᑦ ᐃᓚᐅᑦᓯᐊᖃᑦᑕᖁᓪᓗᒋᑦ 
ᐋᖅᑭᑦᓯᒪᔭᖏᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᐅᓚᑕᐅᔪᓂ, ᐃᓚᒋᔭᐅᓪᓗᑎᒃ ICC ᖃᐅᔨᒪᔨᑕᐅᓪᓗᑎᒃ, 
ᐊᒻᒪᓗ ᐃᑲᔪᕐᓂᐊᕐᒥᔪᖅ SAON ROADS ᐊᐅᓚᓂᕐᒧᑦ.



ᒥᓂᔅᑕᐅᑏᑦ ᐅᖃᐅᓯᕆᓯᒪᔭᖏᑦ, ᐊᒻᒪᓗ ᑲᑎᖅᓱᖅᑕᐅᓯᒪᔪᑦ ᓄᐊᑦᓯᕕᖕᒥ, ᑕᒪᕐᒥᒃ 
ᐊᑐᐃᓐᓇᐃᑦ ᐃᑭᐊᖅᑭᔾᔪᑎᒃᑯᑦ. ICC−ᑯᑦ ᐃᑲᔫᑎᒋᓚᐅᖅᑕᖏᑦ ᐅᖃᐅᓯᕆᓚᐅᖅ -
ᑕᖏᓪᓗ ᐊᒃᑐᐃᓂᓕᒻᒪᕆᐊᓘᓚᐅᖅᑐᑦ ᓴᖅᑭᖅᑐᓂᒃ ᑕᕝᕙᙵᑦ ᐊᐅᓚᓂᕐᒥᒃ. 

SAON ᐃᖅᑲᓇᐃᔭᖃᑎᖃᐃᓐᓇᖅᑐᖅ ᐊᐅᓚᑦᓯᔪᓐᓇᕐᕕᐅᔪᒧᑦ ᐋᖅᑭᑦᓯᒪ -
ᓂᖓᓂᒃ ᐋᖅᑭᑦᓱᐃᔾᔪᑎᒥᒃ “ᐊᖅᑯᑎᒃᓴᖅ ᐅᑭᐅᖅᑕᖅᑐᒥ ᑐᓵᔭᖅᑐᖅᓯᒪᓂᕐᒧᑦ 
ᑲᑎᖅᓱᖅᑕᐅᓯᒪᔪᓂᓪᓗ ᐊᐅᓚᑦᓯᒍᑏᑦ” (ROADS). ᓄᑖᑦ ᑎᒥᐅᔪᑦ ᐃᑲᔪᖅ -
ᓯᒪᔪᒃᓴᑦ ᑖᑦᓱᒥᖓ ᐊᐅᓚᓂᖓᓂᒃ, ᓲᕐᓗ ᖃᐅᔨᒪᔨᑕᑦ ᑲᑎᒪᔨᖏᑦ ᐊᒻᒪᓗ 
ᖃᐅᔨᒪᔪᕐᔪᐊᑦ ᑲᑎᒪᔨᖏᑦ, ᓴᖅᑭᖅᑕᐅᒋᐊᖃᕐᓂᐊᖅᑐᑦ, ᐊᒻᒪᓗ ᐱᓇᓱᐊᒐᖏᑦ 
ᐅᑭᐅᖅᑕᖅᑐᒥ ᑲᑎᒪᔩᑦ ᐊᒻᒪᓗ ᐊᑕᐃᓐᓇᖅᑐᑦ ᐃᓚᒋᔭᐅᔪᑦ ᓇᓗᓇᐃᖅ -
ᑕᐅᑦᓯᐊᕆᐊᖃᕐᓂᐊᖅᑐᑦ. 

ᐃᓚᖃᖅᑐᖅ, EU ᑮᓇᐅᔭᓖᓯᒪᔪᑦ “ᐅᑭᐅᖅᑕᖅᑐᒥ ᐱᔪᒪᔭᖏᑦ” ᑐᒃᓯᕋᐅᑦ, 
ᐃᖅᑲᓇᐃᔭᖃᑎᓖᑦ US ᐊᒻᒪᓗ ᑲᓇᑕ, ᐱᕚᓪᓕᑎᑦᓯᓇᓱᐊᕈᑎᒻᒪᕆᐅᔪᖅ 
ᓄᓇᖃᖅᑳᖅᓯᒪᔪᑦ ᐃᓚᐅᑦᓯᐊᖃᑦᑕᖁᓪᓗᒋᑦ ᐋᖅᑭᑦᓯᒪᔭᖏᓐᓄᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᐊᐅᓚᑕᐅᔪᓂ, ᐃᓚᒋᔭᐅᓪᓗᑎᒃ ICC ᖃᐅᔨᒪᔨᑕᐅᓪᓗᑎᒃ, ᐊᒻᒪᓗ 
ᐃᑲᔪᕐᓂᐊᕐᒥᔪᖅ SAON ROADS ᐊᐅᓚᓂᕐᒧᑦ. 

ᓄᓇᖃᖅᑳᖅᓯᒪᔪᑦ ᓂᕿᖃᑦᓯᐊᓂᕐᒧᑦ ᓇᓗᓇᐃᖅᓯᒪᕕᐅᖁᓪᓗᒋᑦ. 
ᐸᕐᓇᑎᓪᓗᒋᑦ AOS, ᐊᒥᓱᒐᓚᐃᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖃᖃᑦ -

ᑕᓚᐅᖅᑐᑦ ᐅᑭᐅᖅᑕᖅᑐᒥ ᑕᑯᓯᒪᔭᒥᓂᒃ ᐊᐅᓚᓂᐅᔪᓂᒃ, ᐃᓚᒋᔭᐅᓪᓗᓂ ᓕᔾ 
ᐱᔮᒡ (ᓄᓇᑦᓯᐊᕗᑦ) ᐊᒻᒪᓗ ᒫᒃᔅ ᓚᐃᕗᕌᓐ (ᒧᒥᕆᐅ ᐃᓕᓐᓂᐊᕕᔾᔪᐊᓂᒃ), 
ᐃᓚᒋᔭᐅᓚᐅᕐᒥᔪᑦ ᖃᕆᓴᐅᔭᒃᑯᑦ ᖃᐅᔨᒪᔨᑕᕐᓄᑦ ᓄᓇᓕᑦᑎᒍᑦ ᓇᐅᑦᓯᑐᖅᑎᓄᑦ. 
ᐱᔭᕆᐊᑭᓪᓕᑎᕆᔩᑦ ᐊᐅᓚᑦᓯᔪᓐᓇᕐᕕᖕᒥᒍᑦ ᑲᑐᔾᔨᓂᕐᒥᒃ ᓯᕗᓕᖃᑎᒌᒍᑕ -
ᐅᓚᐅᖅᑐᖅ ᑭᒡᒐᖅᑐᔫᓐᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᑳᕐᕕᒃ. 

ᐱᖓᔪᐊᓐᓂ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᔪᐊᒧᑦ ᒥᓂᔅᑕᐅᑏᑦ (ASM-3) 
ᖃᕆᓴᐅᔭᒃᑰᑎᓪᓗᒋᑦ, ᐊᒻᒪᓗ Tokyo−ᒥ ᒪᐃ 2021-ᒥ. ICC−ᑯᑦ ᐃᒃᓯᕙᐅᑕᖓ, 
ᑖᓕ ᓵᒻᕗ ᑑᕈ, ᐃᓚᒋᔭᐅᓚᐅᖅᑑᒃ ᖃᕆᓴᐅᔭᒃᑯᑦ, ᐅᖃᓕᒪᓪᓗᑎᒃ, ᐊᒻᒪᓗ 
ᐃᓚᒋᔭᐅᓪᓗᑎᒃ ᐋᔩᕌᕐᓂᐅᔪᒧᑦ. ICC ᐅᖃᓕᒪᓂᖓ ᐸᕐᓇᑕᐅᓯᒪᓚᐅᖅᑐᖅ 
ᐅᖃᕐᕕᖃᕈᓐᓇᑎᑦᓯᓂᕐᒧᑦ ITK−ᑯᓐᓂᒃ. ITK ᐊᖓᔪᖅᑳᖓ ᓇᑖᓐ ᐅᐱᑦ 
ᐃᓚᒋᔭᐅᓚᐅᖅᑐᖅ ᑲᓇᑕᒦᙶᖅᑐᓂᒃ ᑲᑎᒪᔭᖅᑐᖅᑐᓂ ASM-3-ᒥ, 
ᓯᕗᓕᖅᑕᐅᓪᓗᓂ ᑲᓇᑕᒥ ᒥᓂᔅᑕᒧᑦ ᐅᑭᐅᖅᑕᖅᑐᓕᕆᓂᕐᒧᑦ, ᑖᓂᐅ ᕚᓐᑎᐅ. 

ᐃᓘᓐᓈᒍᑦ, ASM-3 ᐊᐅᓚᓂᖓᓂᒃ ᓴᖅᑭᓚᐅᖅᑐᑦ ᐊᒥᓱᒐᓚᐃᑦ, 
ᐃᓚᒋᔭᐅᓪᓗᑎᒃ ᑭᖑᓪᓕᐹᖅᓯᐅᑦ ᐅᓂᒃᑳᖅ, ᐊᑐᓕᖁᔨᔾᔪᑏᑦ, ᑲᑐᔾᔨᓂᒃᑯᑦ 

ICC−ᑯᑦ ᐅᓄᖅᑐᓂᒃ ᐃᓄᓐᓂᒃ ᒪᒃᑯᑦᑐᓂᒃ  
ᐃᓚᐅᑎᑦᓯᓚᐅᖅᑐᑦ EEE ᑲᑎᖃᑦᑕᕐᓂᕐᓄᑦ  
ᐃᓄᐃᑦ ᓄᓈᓐᓃᙶᖅᑐᓂᒃ. 

ICC−ᑯᓐᓂᒃ ᐃᓚᖃᖅᑐᓂ ᔭᔅᑎᓐ ᒥᐅᑕᓐ ᐊᒻᒪᓗ ᒪᐃᑯᓪ ᒥᐅᑕᓐ (ᑕᒪᒃᑮᒃ ᐃᓅᒃ 
ᒪᒃᑯᑦᑑᑦ ᒥᑦᑎᒪᑕᓕᖕᒥᐅᑕᑦᓴᔮᒃ, ᓄᓇᕗᒻᒥ). ᑲᑎᙵᓂᐅᖃᑦᑕᓚᐅᖅᑐᑦ 
ᐊᐅᒡᒍᓯᒥᓂᒃ ᓅᕙᐃᒻᕙ 2021-ᒧᓄᑦ. 

ICC ᑲᓇᑕ ᐱᓕᕆᖃᑦᑕᖅᓯᒪᔪᖅ ᑐᓴᐅᒪᔭᐅᔾᔪᑎᒃᓴᓂᒃ ᖃᐅᔨᒋᐊᕐᕕᒃᓴᓂᒃ 
ᑲᓲᒪᔾᔪᑎᒃᓴᖏᓐᓄᑦ ᐃᓄᐃᑦ ᒪᒃᑯᑦᑐᖁᑎᑦᑕ. ᒪᑐᐃᖓᐃᓐᓇᖅᑐᒥᒃ ᑎᑎᕋᕐᕕᒃ -
ᓴᓕᐅᖅᓯᒪᓕᖅᑐᒍᑦ ᖃᐅᔨᒋᐊᕐᕕᒃᓴᓂᒃ ᑕᒪᐃᓐᓂᒃ ᐃᓄᓐᓂᒃ ᒪᒃᑯᑦᑐᓂᒃ 
ᐃᓚᒋᔭᐅᖃᑦᑕᖅᓯᒪᔪᖁᑎᑦᑎᓐᓂᒃ. ᕿᒥᕐᕈᒻᒥᔪᒍᑦ ᐋᖅᑭᑦᓱᐃᓂᕐᒥᒃ ᖃᐅᔨᒋᐊᕐ -
ᕕᒃᓴᓂᒃ ᐃᓄᓐᓂᒃ ᐃᓐᓇᕐᓂᒃ ᑎᑎᕋᖅᑕᐅᓯᒪᓇᔭᖅᑐᓂᒃ ᑲᓲᒪᔭᐅᒍᓐᓇᖅᑐᓂᒃ 
ᐃᓄᓐᓄᑦ ᒪᒃᑯᑦᑐᓄᑦ ᐃᓕᓴᐃᒃᑲᓐᓂᕈᓐᓇᕋᔭᖅᑐᓂᒃ/ᖃᐅᔨᒪᔨᑕᕐᓂᒃ. 
ᐅᓄᖅᓯᒋᐊᖅ ᑎᓂᐊᖅᑕᕗᑦ ᐃᓄᐃᑦ ᒪᒃᑯᑦᑐᑦ ᐃᓚᐅᖃᑦᑕᖅᑐᑦ ICC−ᑯᓐᓂ 
ᐊᐅᓚᑕᑦᑎᓐᓄᑦ. 

ᕕᕝᕗᐊᓕ 2022-ᒥ, ICC−ᑯᑦ ᖃᕆᓴᐅᔭᒃᑯᑦ ᐃᓄᐃᑦ ᒪᒃᑯᑦᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑐᓴᕆᐊᕈᓐᓇᑎᑦᓯᓚᐅᖅᑐᑦ. ᐱᔾᔪᑎᖃᖅᑐᓂ ᐃᓚᐅᑎᑕᐅ -
ᓂᖏᓐᓄᑦ ᓇᓗᓇᐃᖅᓯᒍᑎᒃᓴᒥᒃ ᓯᕗᓪᓕᐅᑎᒍᒪᔭᖏᓐᓂᒃ ᐃᓄᐃᑦ ᒪᒃᑯᑦᑐᑦ 
ᑲᓇᑕᒥ ᐊᒃᑐᐊᓂᖏᓐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᖃᓄᖅ ICC−ᑯᑦ 
ᐃᓚᐅᑎᑦᓯᓯᐊᒃᑲᓐᓂᕈᓐᓇᕐᒪᖔᑕ ᐃᓄᓐᓂᒃ ᒪᒃᑯᑦᑐᓂᒃ ᓯᕗᓂᑦᑎᓐᓂ ᐊᐅᓚ -
ᑕᐅᔪᓄᑦ ᓲᕐᓗ UNFCCC COP. ᐅᓂᒃᑳᖅ ᑐᓴᕆᐊᕐᕕᖃᕐᓂᕐᒧᑦ 
ᐱᐊᓂᒃᑕᐅᓯᒪᓕᖅᑐᖅ. 

ICC−ᑯᓐᓂ ᐃᓄᒃ ᒪᒃᑯᑦᑐᖅ ᖃᐅᔨᒪᔨᑕᖅ ᑯᕆᔅᑐ ᒫᑎᓐ−ᓚᐸᓐᔅᑭ ᐋᖅᑭᑦᓱᐃᓪ -
ᓗᐊᑕᓚᐅᖅᑐᖅ ᐊᒻᒪᓗ ᑲᔪᓯᑎᑦᓯᓪᓗᓂ ᒪᒃᑯᑦᑐᓅᖓᔪᓂᒃ ᑲᑎᓐᓂᐅᔪᓂᒃ COP-
26-ᒥ ᓈᖕᒪᓈᖅᓯᒪᓪᓗᓂ ᐃᓄᐃᑦ ᐅᓪᓗᖓᓄᑦ ᓅᕙᐃᒻᕙ 7, 2021, ᐊᒻᒪᓗ 
ᐃᖅᑲᓇᐃᔭᖃᑎᖃᖅᓱᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᐃᖢᐊᖅᓴᐃᔨᒥᒃ, 
ᔪᐊᓇ ᒪᒃᑖᓄᑦ ᐸᕐᓇᓂᕐᒧᑦ ᐋᖅᑭᑦᓱᐃᓂᕐᒧᓪᓗ ICC−ᑯᓐᓄᑦ ᑲᑎᒪᔭᖅᑐᓂ -
ᐊᖅᑐᓂᒃ, ᐊᒻᒪᓗ ᓴᓂᕋᖏᓐᓂ ᑲᑎᓐᓂᐅᖃᑦᑕᓂᐊᖅᑐᓂᒃ. 

ICC−ᑯᑦ ᑲᓇᑕᒥ ᐃᓄᒃ ᒪᒃᑯᑦᑐᖅ ᔩᕆᒥ ᐃᑦᑐᐊᖓᑦ ᐃᐅᔅᕗᐊᑦ 
ᐃᑲᔪᓚᐅᖅᑐᖅ ᒪᒃᑯᑦᑐᓅᖓᔪᓂᒃ ᐃᓗᓯᕐᒥ ᑲᑎᒪᕐᔪᐊᓂᕐᒥᒃ ᐃᓱᒪᒃᑯᑦ 
ᖃᓄᐃᙱᓯᐊᕐᓂᕐᒧᑦ/ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᓂᒃ. ᔨᕆᒥ 
ᐃᑲᔪᓚᐅᖅᑐᖅ ICC−ᑯᑦ ᐃᖢᐊᖅᓴᐃᓂᕐᒧᑦ ᑲᒪᔨᖓᓂᒃ, ᓯᐅᒪ ᕗᐊᑦ 
ᐋᖅᑭᑦᓱᐃᑎᓪᓗᒍ ᑲᑎᒪᓂᕐᔪᐊᒥᒃ ᐊᒻᒪᓗ ᐊᐅᓚᑦᓯᖃᑎᒋᔭᐅᓪᓗᓂ ᑲᑎᒪᓂᕐᓂ 
ᐱᓇᓱᐊᕈᓯᑕᒫᑦ ᓯᑉᑎᒻᕙ 20−ᒥᓂᒃ ᐆᑦᑑᑉᐱᕆ 26-ᒧᓄᑦ. ᐊᖏᔪᕐᔪᐊᖑᓚᐅᖅᑐᖅ 
ᑖᓐᓇ ᒪᒃᑯᑦᑐᓄᑦ ᐃᓄᐃᑦ ᓄᓈᓐᓃᖔᖅᓯᒪᔪᓄᑦ 50−ᐅᓗᐊᖅᑐᓄᑦ ᒪᒃᑯᑦᑐᓄᑦ 
ᑲᑎᒪᖃᑕᐅᔪᓄᑦ ᐊᕕᑦᑐᖅᓯᒪᓂᕐᓃᙶᖅᑐᓂᒃ ᑲᓇᑕᒥᓪᓗ.  ᑯᐃᓐ ᑭᒡᒐᑐᖅᑎᖓ 
ᒥᐊᓕ ᒪᐃ ᓴᐃᒪᓐ ᐃᓚᐅᒍᓐᓇᖅᓯᓚᐅᕐᓂᖓ ᑭᖑᓪᓕᐹᖅᓯᐅᕐᓂᖏᓐᓄᑦ 
ᐊᑐᖅᑕᐅᒋᐅᕐᓂᖓᓄᑦ ᐃᖅᑲᕐᓇᖅᑐᒻᒪᕆᐅᖃᑦᑕᓂᐊᖅᑐᖅ ᑕᐃᑲᓂ ᐅᖃᓕᒪᑦᓱᓂ 
ᐱᖕᒪᕆᐅᓂᖓᓂᒃ ᐃᓱᒪᒃᑯᑦ ᖃᓄᐃᙱᑦᓯᐊᕆᐊᖃᕐᓂᖅ. 

ICC−ᑯᑦ ᐱᓕᕆᖃᑕᐅᖏᓐᓇᖅᓯᒪᒻᒥᔪᑦ ᓴᖅᑭᐸᓪᓕᐊᔪᓂᒃ ᓯᕗᓕᖅᑎᓂᒃ 
ᐱᓕᕆᐊᒧᑦ ICC ᐊᓛᔅᑲᒧᑦ. ᐱᓕᕆᐊᖅ ᑲᑎᑎᑦᓯᖃᑦᑕᖅᑐᖅ ᐃᓄᓐᓂᒃ ᒪᒃᑯᑦᑐᓂᒃ 
ᓄᓇᕐᔪᐊᖅ ᐅᑭᐅᖅᑕᖅᑐᖓᓃᙶᖅᑐᓂᒃ ᓇᓗᓇᐃᖅᓯᓇᓱᐊᖅᑐᑎᒃ ᑲᑐᔾᔭᐅᔪᓂᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᓴᖅᑮᒍᒪᓪᓗᑎᒃ ᑐᑭᒧᐊᒍᑎᒃᓴᓂᒃ ᐃᓚᒋᔭᐅᒋᐊᒃ -
ᑲᓐᓂᕈᑎᒃᓴᖏᓐᓄᑦ ᐃᓄᐃᑦ ᒪᒃᑯᑦᑐᑦ. ᐃᓚᐅᑎᑕᐅᑎᓪᓗᒋᑦ ᑲᑎᒪᓂᕐᓄᑦ 
ᖃᕆᓴᐅᔭᒃᑯᑦ ᓯᑕᒪᓂ ᓄᓇᕐᔪᐊᖅ ᐅᑭᐅᖅᑕᖅᑐᖓᓂ ᐊᕕᑦᑐᖅᓯᒪᓂᕐᓄᑦ 
ᐄᑉᕈᒥᓂᒃ ᒪᐃᒧᓄᑦ, 2021, ᓴᖅᑭᐸᓪᓕᐊᔪᑦ ᓯᕗᓕᖅᑏᑦ ᓇᓗᓇᐃᖅᓯᓚᐅᖅᑐᑦ 
ᐱᓕᕆᐊᕆᓪᓗᐊᑕᕆᐊᓕᓐᓂᒃ ᐋᖅᑭᑦᓲᑎᒃᓴᓄᑦ ᐊᐳᖅᑕᕐᕕᐅᕙᑦᑐᓂᒃ ᐊᒻᒪᓗ 
ᐊᐳᖅᓯᒪᕕᒋᕙᑦᑕᖏᓐᓂᒃ ᐃᓄᐃᑦ ᒪᒃᑯᑦᑐᑦ. 

ICC−ᑯᑦ ᐅᓄᖅᑐᓂᒃ ᐃᓄᓐᓂᒃ ᒪᒃᑯᑦᑐᓂᒃ ᐃᓚᐅᑎᑦᓯᓚᐅᖅᑐᑦ EEE 
ᑲᑎᖃᑦᑕᕐᓂᕐᓄᑦ ᐃᓄᐃᑦ ᓄᓈᓐᓃᙶᖅᑐᓂᒃ. ᑲᓇᑕᒦᙶᓚᐅᖅᑐᖅ ᔨᕆᒥ 

ᐃᓚᐅᑎᑦᓯᓂᖅ ᒪᒃᑯᑦᑐᑦ ᓄᓇᕐᔪᐊᒨᖓᔪᓂᒃ ᐱᓕᕆᐊᓄᑦ

ᐃᓄᐃᑦ ᒪᒃᑯᑦᑐᑦ ᑐᕌᖓᕕᐅᓪᓗᐊᑕᓚᐅᖅᑐᑦ ᐃᓚᖏᓐᓂ ᑲᒪᒋᓪᓗᐊᑕᑦᑎᓐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐱᓗᐊᖅᑐᒥ 

UNFCCC COP26 ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᑎᒪᕐᔪᐊᓂᕐᒥ Glasgow, ᓯᑳᓪᓚᓐᒥ, ᐊᒻᒪᓗ ICC ᐃᓗᓯᕐᒧᑦ ᑲᑎᒪᓂᕐᔪᐊᖓᓂ 

ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᐊᒻᒪᓗ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᒃᓴᓄᑦ. ᑖᒃᑯᐊ ᓇᓗᓇᐃᔭᖅᑕᐅᓯᒪᔪᑦ 

ᑖᒃᑯᓇᓂ ᐅᓂᒃᑳᓂ ᓯᕗᓪᓕᖅᐹᒐᓚᖏᓐᓂ.



ᖁᓕᑦ ᖃᕆᓴᐅᔭᒃᑯᑦ ᐴᖅᑲᖅᑕᐅᓯᒪᓕᖅᑐᑦ ᐊᕐᕌᓂᓂᒃ ᑖᒃᑯᓂᖓ  
ᐴᖅᑲᖅᑕᐅᕙᓪᓕᐊᔪᓂᒃ, ᑲᒪᔨᒋᔭᐅᓪᓗᓂ ᔪᐊᓇ ᐊᕙ, ᐊᒻᒪᓗ ᒫᑦᓕᓐ  
ᐊᓚᒃᑲᕆᐊᓪᓚᒃ ᑲᓇᑕᒥ, ᐊᒻᒪᓗ ᐃᙵ ᕼᐊᓐᓴᓐ ᐊᑯᑭᑦᑐᒥᒃ.

ᐅᐱᒋᔭᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᐃᑲᔪᖅᑕᐅᓚᐅᕐᓂᕗᑦ ᑐᓂᔪᓐᓇᓚᐅᖅᑕᑎᓐᓂᒃ 
ᓄᓇᕐᔪᐊᒥ ᑲᑎᒪᔨᕐᔪᐊᑦ ᐋᖅᑭᑦᓯᒪᔭᖓᓄᑦ ᑲᑎᒪᓂᕐᔪᐊᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ (UNFCCC) COP26 ᑲᑎᒪᓂᐅᓚᐅᖅᑐᖅ Glasgow−ᒥ 
ᓅᕙᐃᒻᕙᒥ. ᐊᔾᔨᐅᖏᑦᑐᖅ ᐃᑭᐊᖅᑭᕕᒃ ᓴᖅᑭᖅᑕᐅᓚᐅᖅᑐᖅ, ᐊᒻᒪᓗ 
ᐊᒥᓱᕐᔪᐊᓄᑦ ᑎᑎᕋᕐᕕᐅᖃᑦᑕᖅᓯᒪᓕᖅᑐᖅ ᐃᓅᓕᒫᓄᑦ ᑲᓲᒪᔾᔪᑎ ᐃᑲᔫᑎᒃᓴᓂᒃ 
ICC−ᑯᑦ ᑲᑎᒪᔭᖅᑐᑐᒃᓴᖏᓐᓂᒃ ᓄᓇᒥ Glasgow-ᒥ. ᐊᒥᓱᒐᓚᐃᑦ ᑐᓴᕈᑎᓕᕆᔩᑦ 
ᑐᒃᓯᕋᐅᑎᖏᑦ ᑲᒪᒋᔭᐅᖃᑦᑕᓚᐅᖅᑐᑦ ᐊᔾᔨᒌᙱᑦᑐᓂᒃ ᐅᖃᐅᓯᕐᓂᒃ ᐊᑐᖅᑐᑦ, 
ᐊᒻᒪᓗ ᖃᐅᔨᒋᐊᖃᑦᑕᓚᐅᖅᑕᕗᑦ ᑲᑎᒪᓂᕐᔪᐊᖅ ᖃᕆᓴᐅᔭᒃᑯᑦ ᐃᓄᒃᑎᑐᑦ 
ᖃᓪᓗᓈᑎᑐᓪᓗ ᐱᒋᐊᓕᓵᕐᓂᖓᓂ ᑏᓰᒻᐱᕆ, 2021. 

ᐃᓚᒋᔭᐅᓪᓗᓂ ICC ᖃᕆᓴᐅᔭᒃᑰᖓᔪᖅ “ᐅᓂᒃᑳᑦ/ᓄᓇᕐᔪᐊᖅ ᐅᑭᐅᖅ -
ᑕᖅᑐᖓᓂ ᒪᓪᓖᑦ”, ᓴᖅᑮᓚᐅᖅᑐᒍᑦ ᐃᓄᒃᑎᑑᖅᑐᓂᒃ ᑭᖑᓕᕇᓂᒃ ᑭᓇᐅᔭᑎᒍᑦ 
ᐃᑲᔪᖅᑕᐅᓪᓗᑕ ᐃᑦᑕᕐᓂᓴᓕᕆᔨᕐᔪᐊᑯᓐᓂᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓅᖓᔪᓂᒃ. ᖁᓕᑦ ᖃᕆᓴᐅᔭᒃᑯᑦ ᐴᖅᑲᖅᑕᐅᓯᒪᓕᖅᑐᑦ ᐊᕐᕌᓂᓂᒃ 
ᑖᒃᑯᓂᖓ ᐴᖅᑲᖅᑕᐅᕙᓪᓕᐊᔪᓂᒃ, ᑲᒪᔨᒋᔭᐅᓪᓗᓂ ᔪᐊᓇ ᐊᕙ, ᐊᒻᒪᓗ ᒫᑦᓕᓐ 
ᐊᓚᒃᑲᕆᐊᓪᓚᒃ ᑲᓇᑕᒥ, ᐊᒻᒪᓗ ᐃᙵ ᕼᐊᓐᓴᓐ ᐊᑯᑭᑦᑐᒥᒃ. 

ᖃᕆᓴᐅᔭᒃᑯᑦ ᖃᐃᖅᑯᔭᐅᓯᒪᖃᑕᐅᓚᐅᖅᑐᑦ ICC−ᑯᑦ ᐃᒃᓯᕙᐅᑕᕆᓚ -
ᐅᖅᓯᒪᔭᖓ ᒥᐊᓕ ᓴᐃᒪᓐ − ᒫᓐᓇ ᑯᐃᓐ ᑭᒡᒐᑐᖅᑎᒋᓕᐊᖅᑕᖓ − 
ᐅᖃᓕᒪᓚᐅᖅᑐᖅ ᓴᖅᑭᖅᑕᐅᕙᓪᓕᐊᓂᕆᓚᐅᖅᓯᒪᔭᖓᓂᒃ ᐅᑭᐅᖅᑕᖅᑐᒥ 
ᑲᑎᒪᔩᑦ ᐊᒻᒪᓗ ᐋᖅᑭᓱᖅᑕᐅᕙᓪᓕᐊᓂᕆᓚᐅᖅᑕᖓ ᐅᑭᐅᖅᑕᖅᑐᒥ ᐊᑐᐊᒐᖅ. 
ᐊᖓᔪᖅᑳᖓ ᓄᓇᕐᔪᐊᒥ ᐅᑭᐅᖅᑕᖅᑐᒥ ᐃᓄᐃᑦ ᐃᓗᓯᖏᓐᓂᒃ ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ, ᒥᓂ ᒍᕇ, ᐅᖃᐅᓯᖃᓚᐅᖅᑐᖅ ᐊᑐᖅᓯᒪᔭᒥᓂᒃ ᐱᓕᕆ -
ᐊᖃᖃᑦᑕᓂᕐᒥᒃ ᓄᕙᔾᔪᐊᕐᓇᖅ−19 ᐃᓄᐃᑦ ᓄᓇᖓᓂ. ᐅᖃᖃᑎᒋᓚᐅᖅᑕᕗᑦ 
ᕌᐳᑦ ᕗᐊᑦ, ᑐᑭᒧᐊᒃᑎᑦᑎᔨᐅᖃᑕᐅᔪᖅ ᓄᑖᒥ ᐊᓪᓚᕝᕕᖓᓂ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓄᑦ ᑲᒥᓯᓇᐅᑉ. ᐹᓪ ᐃᕐᖓᐅᑦ ᑕᑯᒋᐊᖅᑎᑦᓯᒍᑎᖃᓚᐅᖅᑐᖅ 
ᓴᐳᔾᔨᓯᒪᒍᑎᓂᒃ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᒃ ᓄᓇᕐᔪᐊᒥ 
ᓂᕐᔪᑎᓕᕆᔨᒃᑯᑦ ᑲᑎᒪᓂᕐᔪᐊᖏᓐᓂ. ICC ᐊᑯᑭᑦᑐᓂ ᐊᖓᔪᖅᑳᖓ ᕼᐊᔭᒫ ᑖᓪ 
ᓇᓗᓇᐃᔭᐃᓚᐅᖅᑐᖅ ᐊᕐᕌᒍᓂ ᐃᑲᔪᖅᓱᐃᖃᑦᑕᖅᓯᒪᓂᕐᒥᓂᒃ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓄᓇᕐᔪᐊᒥ ᑲᑎᒪᔨᕐᔪᐊᑦ ᐊᑕᐃᓐᓇᖅᑐᓄᑦ ᑲᑎᒪᓂᖓᓂᒃ 
ᓄᓇᖃᖅᑳᖅᓯᒪᔪᓅᖓᔪᓂᒃ. ᑭᖑᓪᓕᖅᐹᒥ, ᐊᓗᑭ ᑰᑦᑎᖅ ᐅᖃᓕᒪᓚᐅᖅᑐᖅ 

ᑐᓴᐅᒪᔾᔪᑎᓕᕆᓂᖅ

ᓄᓇᕐᔪᐊᕐᒥ ᖃᓂᒪᓐᓇᖅ ᓱᓕᐅᑎᓪᓗᒍ ᐊᕐᕌᒍᒥ, ᑐᓴᐅᒪᔾᔪᑎᓕᕆᓂᕐᒧᑦ ᐃᑲᔪᐃᓐᓇᓚᐅᖅᑐᒍᑦ ᐊᐅᓚᓂᖏᓐᓄᑦ ICC ᑲᓇᑕ. 

ᖁᕕᐊᓇᖅᐳᖅ, ᒪᑐᔭᐅᓯᒪᖃᑦᑕᓚᐅᖅᑐᑦ ᖃᓱᔭᐅᓚᐅᕐᓂᖏᓐᓂᒃ, ᐅᕝᕙᓘᓐᓃᑦ ᒪᑐᐃᖅᑕᐅᕋᕐᔪᑦᑐᑎᒃ ᐃᓚᖏᑦ 

ᐊᐅᓪᓚᖃᑦᑕᕈᓐᓇᑲᓐᓂᓕᖅᑐᑦ, ᐊᒻᒪᓗ ᑲᑎᙵᓗᑎᒃ ᑲᑎᒪᓂᖃᖃᑦᑕᓕᖅᑐᑦ.

ᖁᕕᐊᒋᒻᒪᕆᑦᑕᒥᓂᒃ ᓴᐳᔾᔨᓯᒪᓂᕐᒥᒃ ᐱᕚᓪᓕᕈᑎᒃᓴᓂᓪᓗ ᐃᓄᐃᑦ ᐅᖃᐅᓯᖓᓄᑦ 
UN ᐊᕐᕌᒍᓄᑦ ᖁᓕᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓄᑦ ᐱᒋᐊᓕᖅᑎᓪᓗᒍ. 

ᐋᖅᑭᒋᐊᖅᓯᒪᔪᑦ ICC ᑲᓇᑕᒥ ᐃᑭᐊᖅᑭᕕᖓ ᑕᑯᑦᓴᐅᑦᓴᐅᑎᒋᓚᐅᖅᑐᖅ 
ᕕᕝᕗᐊᓕ 2022 ᐃᓄᒃᑎᑑᖅᑐᓂᒃ ᖃᓪᓗᓇᐅᔨᖓᔪᓂᒃ, ᐃᓄᒃᑎᑑᖅᑐᓂᒃ 
ᑎᑎᕋᐅᓯᖏᓐᓂᒃ, ᐊᒻᒪᓗ ᖃᓪᓗᓈᑎᑐᑦ. 175-ᖑᓗᐊᖅᑐᑦ ᐊᔾᔨᒌᙱᑦᑐᑦ ᒪᑉᐱᒐᑦ 
ᑐᓵᔨᑎᒎᖅᑕᐅᖃᑦᑕᓚᐅᖅᑐᑦ ᑎᑎᕋᖅᓯᒪᔪᑦ ᐅᖃᐅᓯᖅᑕᓖᑦ ᐅᖓᑖᓃᑦᑐᓂᒃ 
79,000 ᑕᒪᒃᑮᓐᓂ ᐃᓄᒃᑎᑑᖓᔪᓂᒃ ᑎᑎᕋᐅᓯᖏᑎᒍᑦ ᐊᒻᒪᓗ 
ᖃᓪᓗᓇᐅᔨᖓᔪᓂᒃ. ᐃᓕᓰᓐᓇᖅᑐᒍᑦ ᐃᑭᐊᖅᑭᕕᖕᒧᑦ ᐱᓇᓱᐊᕈᓯᑕᒫᑦ. 

ᓇᓗᓇᐃᖅᓯᒪᔪᖅ 2022 ICC ᐅᓪᓗᖅᓯᐅᑎᖓ ᓴᖅᑭᖅᑕᐅᓚᐅᖅᑐᖅ 
ᐊᔾᔨᙳᐊᓕᒃ ᐃᓄᓐᓃᙶᖅᑐᓂᒃ ᓯᑕᒪᓂ ᐃᓄᐃᑦ ᓄᓇᖏᓐᓂᒃ. ᓇᓗᓇᐃᖅᑕᐅ -
ᓯᒪᔾᔪᑎᓕᒃ ᐆᒪᔪᕐᓂᐊᕐᓂᖅ ᐊᒻᒪᓗ ᓂᕆᔭᒃᓴᖃᑦᓯᐊᕐᓂᖅ. ᖁᔭᒋᔭᕗᑦ ᐃᓄᐃᑦ 
ᐊᔾᔨᓕᐅᕆᔩᑦ ᐃᑲᔪᖅᓯᒪᔪᑦ ᐊᔾᔨᓂᒃ ᑐᓂᓯᓯᒪᓪᓗᑎᒃ ᑕᕝᕗᖓ ᐱᓕᕆᐊᒧᑦ. 

ᐊᕐᕌᒎᒥ ᓴᖅᑮᓚᐅᖅᑐᒍᑦ ᒪᕐᕉᓐᓂᒃ ᐊᑭᓐᓇᒨᖅᑐᓵᓐᓂᒃ. ᓯᕗᓪᓕᖅ, 
ᓴᖅᑭᔮᖅᑎᑦᓯᔪᖅ ICC ᒐᕙᒪᓕᕆᓂᕐᒧᑦ ᓯᓚᕐᔪᐊᖓᓂᒃ, ᑎᑎᕋᖅᑕᐅᓯᒪᓪᓗᑎᒃ 12 
ᓈᖕᒪᖏᓪᓕᐅᕈᑏᑦ ᐃᓚᒋᔭᐅᕕᕗᑦ ᑲᑎᒪᓂᕐᔪᐊᓪᓗᐊᑕᕐᓂ ᐃᓄᐃᑦ ᓂᐱᖓᓂᒃ 
ᑐᓴᖅᑎᑦᓯᕕᒋᖃᑦᑕᑕᑦᑎᓐᓂ. ᐊᐃᑉᐹ ᐅᐱᒋᔭᐅᔾᔪᑎᖓ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ 
ᓄᓇᕐᔪᐊᓕᒫᒥ ᖁᓕᓄᑦ ᐅᑭᐅᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓄᑦ.  

ᑲᑎᒪᔨᖏᓐᓄᑦ ᑐᕌᖅᑐᖅ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ (ᑲᓇᑕᒥ) ᑎᒥᙳᖅᑎᑕᐅᓯᒪᔪᖅ 

ᕿᒥᕐᕈᓂᐅᓯᒪᔪᖅ 
ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᑦ, ᐃᓗᓕᓖᑦ ᓇᐃᓈᖅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ ᒫᑦᓯ 31, 2022 ᐊᒻᒪᓗ ᓇᐃᓈᖅᓯᒪᔪᓂᒃ 
ᐊᐅᓚᑦᓯᔾᔪᑎᒥᓂᕐᓂᑦ ᐊᕐᕌᒍᑉ ᐃᓱᓕᑦᑕᕐᕕᖓ ᑮᓇᐅᔭᓕᕆᓂᕐᒧᑦ ᑎᑭᑦᓱᒍ, ᑮᓇᐅᔭᓕᕆᔾᔪᑎᒥᓃᑦ ᓈᓴᖅᑕᐅᓯᒪᔪᓃᖔᖅᓯᒪᔪᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ 
ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ (ᑲᓇᑕᒥ) ᑎᒥᖁᑎᐅᔪᒧᑦ. (ᑕᒪᑐᒪ ᑭᖑᓂᖓᓂ” ᑖᒃᑯᐊ ᑲᑎᒪᔩᑦ”) ᐃᓱᐊᓄᑦ ᐊᕐᕌᒎᑉ ᐃᓱᓕᑦᑕᕐᕕᖓᑕ 
ᐃᓱᓕᓐᓂᒥᓂᖓᓄᑦ ᒫᑦᓯ 31, 2022.  

ᕿᒥᕐᕈᓯᒪᔭᑦᑎᓐᓂ, ᑎᑎᕋᖅᑕᐅᓯᒪᔪᑦ ᐃᓕᐅᑎᔭᐅᓯᒪᔪᑦ ᓇᐃᓈᖅᓯᒪᔪᓄᑦ ᑮᓇᐅᔭᓕᕆᔾᔪᑎᒥᓂᕐᓄᑦ ᐅᓂᒃᑳᖅᓯᒪᔪᑦ ᓈᒻᒪᑦᓱᑎᒃ ᓈᓴᖅᑕᐅᓯᒪᔪᓄᑦ 
ᑮᓇᐅᔭᓕᕆᔾᔪᑎᒥᓂᕐᓂ, ᒪᓕᑦᓱᒍ ᑲᓇᑕᒥ ᓈᓴᐃᓂᕐᒧᑦ ᐊᑐᐊᒐᕐᓂᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑎᒥᖁᑕᐅᔪᓄᑦ.  

ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᑦ  
ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᑦ ᐊᑕᖐᖏᑦᑐᑦ ᒪᓕᒋᐊᓕᓐᓂᒃ ᐅᖃᖅᑕᐅᓯᒪᔪᓂᑦ ᑲᓇᑕᒥ ᓈᓴᐃᓂᕐᒧᑦ ᐊᑐᐊᒐᕐᓂ ᑮᓇᐅᔭᓕᐅᕋᓱᐊᖅ -
ᑎᐅᙱᑦᑐᓄᑦ ᑎᒥᖁᑕᐅᔪᓄᑦ ᓈᓴᐃᓂᕐᒧᑦ. ᐅᖃᓕᒫᖅᓱᒋᑦ ᑖᒃᑯᐊ ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᑎᑎᕋᖅᓯᒪᔪᑦ ᐊᒻᒪᓗ ᓈᓴᐃᓕᐅᑉ ᐅᓂᒃᑳᖓ 
ᑖᒃᑯᓇᓂ, ᑕᐃᒪᐃᓐᓂᖓᓄᑦ, ᐅᖃᓕᒫᕆᐊᖃᖏᒍᑕᐅᒻᒪᑕ ᑮᓇᐅᔭᓕᕆᔾᔪᑎᒥᓂᖏᑕ ᓇᓕᖅᑲᖏᓐᓂᒃ ᑲᑎᒪᔩᑦ  ᓈᓴᐃᔨᐅᓪᓗ ᐅᓂᒃᑳᓕᐊᕆᓯᒪᔭᖓᓃᒻᒪᑕ. 

ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᓇᓕᖅᑲᖏᑦ ᓈᓴᖅᑕᐅᓯᒪᔪᓪᓗ ᑮᓇᐅᓕᕆᔾᔪᑎᒥᓃᑦ ᓂᑦᑕᖏᑦᑐᑦ ᐊᑐᖅᑕᐅᔪᒥᓃᑦ ᐊᓯᖏᑦ ᑭᖑᓂᖓᓂ 
ᐅᓪᓗᖓᑕ ᐅᓂᒃᑳᓕᐅᕐᕕᒥᓂᑦᑕ ᓈᓴᖅᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᓃᑦᑐᓂ. 

ᓇᓕᖅᑲᖏᑦ ᓈᓴᖅᑕᐅᓯᒪᔪᑦ ᑮᓇᐅᓕᕆᔾᔪᑎᒥᓃᑦ ᐅᓂᒃᑳᓕᐊᕆᓯᒪᔭᕗᓪᓗ 
ᓇᓗᓇᐃᔭᐃᓯᒪᔪᒍᑦ ᓱᕐᕋᐃᑦᑐᒥᒃ ᓈᓴᖅᑕᐅᓯᒪᔪᑦ ᒪᓕᒃᓱᒋᑦ ᕿᒥᕐᕈᓯᒪᔭᕗᑦ ᓈᓴᖅᑕᐅᓯᒪᕙᒌᖅᑐᓃᑦᑐᓂᑦ ᑮᓇᐅᔭᓕᕆᔾᔪᑎᒥᓂᖅᑎᒍᑦ ᐅᓂᒃᑳᓕᐊ ᕆ -
ᓯᒪᔭᑦᑎᓐᓂ ᔪᓚᐃ 5−ᖑᑎᓪᓗᒍ, 2022. 

ᐱᓕᕆᐊᒃᓴᖏᑦ ᐊᐅᓚᑦᓯᔨᐅᔪᑦ ᑕᐃᒃᑯᐊᓗ ᑐᐊᕕᕐᓇᖅᑐᓕᕆᔨᑦ ᒐᕙᒪᓕᕆᓂᒃᑯᑦ ᑖᒃᑯᓄᖓ  
ᓇᐃᓈᖅᓯᒪᔪᓄᑦ ᑮᓇᐅᔭᓕᕆᔾᔪᑎᒥᓂᕐᓄᑦ ᐅᓂᒃᑳᓕᐊᖑᓯᒪᔪᓄᑦ 
ᐊᐅᓚᑦᓯᔩᑦ ᐱᓕᕆᐊᕆᖕᒪᒍ ᐱᕙᒌᔭᐃᓂᖅ ᓇᐃᓈᖅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ ᐅᓂᒃᑳᓕᐅᕐᓂᖅ ᒪᓕᓪᓗᒍ ᑲᓇᑕᒥ ᓈᓴᐃᓂᕐᒧᑦ ᐊᑐᐊᒐᐃᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑎᒥᖁᑕᐅᔪᓄᑦ. 

ᓈᓴᐃᔨᐅᑉ ᐱᓕᕆᐊᖓ 
ᐱᓕᕆᐊᕗᑦ ᓇᓗᓇᐃᖅᓯᔭᕆᐊᖃᕐᓂᖅ ᓱᓕᔪᕆᔭᑦᑎᓐᓂᒃ ᑖᒃᑯᐊ ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᑦ ᓈᒻᒪᒐᓗᐊᕐᒪᖔᑕ ᓇᐃᓈᖅᓯᒪᓗᑎᒃ 
ᓈᓴᖅᑕᐅᓯᒪᔪ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᓕᐊᕆᓯᒪᓗᑎᒃ ᒪᓕᓪᓗᒋᑦ ᐱᓕᕆᔾᔪᓯᕆᔭᕆᐊᓕᕗᑦ, ᓈᓴᖅᑕᐅᓯᒪᔪᑦ ᒪᓕᑦᓱᒍ ᑲᓇᑕᒥ ᓈᓴᐃᓂᕐᒧᑦ ᐊᑐᐊᒐᖅ 
(CAS) 810, ᐱᖃᑕᐅᔪᑦ ᐅᓂᒃᑳᓕᐅᕆᐊᖃᖅᑎᑕᐅᓂᕐᒥᒃ ᓇᐃᓈᖅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ ᐅᓂᒃᑳᓕᐅᕐᓂᕐᓂ. 
 
 
 
ᐃᖅᑲᓇᐃᔭᖅᑎᒋᔭᖅ ᖃᐅᔨᒪᓂᔨᒃ  
ᓈᓴᐃᔨᐅᖃᑕᐅᔪᖅ, ᓚᐃᓴᓐᓯᓕᒃ ᓈᓴᐃᔨᐅᓂᕐᓂ 
ᐋᑐᐊ, ᑲᓇᑕ 
ᔪᓚᐃ 5, 2022 
 
 

ᐅᓂᒃᑳᓕᐊᑦ ᐃᒻᒥᒃᑯᑦ ᑮᓇᐅᔭᖁᑎᒋᔭᓂᑦ ᖃᐅᔨᓴᕐᓂᖅ ᑕᕝᕘᓇ  
ᓇᐃᓈᖅᑕᐅᓯᒪᔪᒃᑯᑦ ᑮᓇᔭᐃᑦ ᓇᓗᓇᐃᖅᑕᐅᓯᒪᓂᖏᑎᒍᑦ

ᓇᐃᓈᖅᓯᒪᔪᑦ ᐅᓂᒃᑳᓕᐊᖑᓯᒪᔪᑦ ᑮᓇᐅᔭᓕᕆᔾᔪᑎᒥᓂᕐᓄᑦ 
ᒫᑦᓯ 31, 2022 

2022 2021 

ᑮᓇᐅᔭᖁᑕᐅᔪᑦ 

ᒫᓐᓇᐅᔪᒥ: 
ᑮᓇᐅᔭᑦ $ 1,996,121 $ 1,760,277 
ᑕᐅᖅᓯᐅᑎᒥᓃᑦ ᐅᑎᖅᑐᒃᓴᐃᓪᓗ ᐊᓯᖏᑦ 184,398 373,338 
ᐊᑭᓖᖅᓯᒪᔪᑦ ᐊᑭᓕᐅᑎᒥᓃᑦ 10,346 6,433 

2,190,201 2,140,048 

ᓯᕕᑐᔪᒨᖓᔪᑦ:  
ᐊᑐᕋᑦᓴᐃᑦ ᐊᑭᑐᔪᖅᑑᑎᑦ 10,336 17,141 

2,201,201 2,157,189 

ᐊᑭᓕᑦᓴᐅᑐᐃᓐᓇᕆᐊᓖᑦ ᑮᓇᐅᔭᖁᑕᐅᔪᓪᓗ  

ᒫᓐᓇᐅᔪᒥ: 
ᐊᑭᓕᒃᓴᐃᑦ ᐊᓯᖏᓪᓗ ᐊᐅᓚᔾᔪᑎᓄᑦ ᐊᑭᓕᑦᓴᐅᑐᐃᓐᓇᕆᐊᓖᑦ $ 354,031 $ 548,253 
ᑭᖑᕙᕆᐊᖅᑕᐅᓯᒪᔪᑦ ᑮᓇᐅᔭᖃᖅᑎᑕᐅᒍᑎᒃᓴᒫᑦ 1,788,259 1,548,956 
ᒫᓐᓇᐅᔪᒥ ᐊᒥᐊᒃᑯᑦ ᐊᑭᑐᔪᖅᑑᑎᓄᑦ ᐊᑐᖅᑐᐊᓂᕐᒨᖓᔪᑦ – 2,565 

2,142,290 2,099,774  

ᑮᓇᐅᔭᖁᑕᐅᔪᑦ ᑲᑎᒃᓱᒋᑦ: 
ᑐᖅᑯᖅᑕᐅᓯᒪᔪᑦ ᐊᑐᕋᑦᓴᐃᑦ ᐊᑭᑐᔪᖅᑑᑎᓄᑦ 10,336 14,576 
ᑭᓪᓕᖃᖅᑎᑕᐅᒍᑎᖃᖏᑦᑐᑦ 48,575 42,839 

58,911 57,415 

$ 2,201,201 $ 2,157,189 

ᑕᑯᒋᐊᕐᓗᒋᑦ ᐃᓚᓕᐅᑎᓯᒪᔪᑦ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᒧᑦ ᑮᓇᐅᔭᓕᕆᔾᔪᑎᒥᓃᑦ.

ᑮᓇᐅᔭᐃᑦ ᓇᓗᓇᐃᖅᑕᐅᓯᒪᓂᖏᑦ

ᓇᐃᓈᖅᓯᒪᔪᑦ ᐊᐅᓚᑦᓯᔾᔪᑎᓅᖓᔪᑦ 
ᓄᖑᐊᓂ ᐊᕐᕌᒍ ᑮᓇᐅᔭᓕᕆᓂᕐᒧᑦ ᒫᑦᓯ 31, 2022 

2022 2021 

ᑮᓇᐅᔭᖃᖅᑎᑦᓯᒍᑕᐅᔪᑦ 
ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓅᖓᔪᓄᑦ ᐊᒻᒪᓗ ᐅᑭᐅᖅᑕᖅᑐᒨᖓᔪᑦ ᑲᓇᑕ $ 207,822 $ 410,112 
ᐃᓄᐃᑦ ᑕᐱᕇᑦ ᑲᓇᑕᒥ 411,895 308,665 
ᓄᓇᕐᔪᐊᒥ ᐱᓕᕆᔾᔪᑏᑦ ᑲᓇᑕ 286,220 238,505 
ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ. 191,000 159,000 
I.C.C−ᑯᑦ ᑎᒥᖁᑎᖓ 113,684 174,950 
ᒐᕙᒪᒃᑯᖏᑦ ᓄᓇᕗᑦ 100,000 75,000 
ᐃᓄᕕᐊᓗᐃᑦ ᑯᐊᐳᕇᓴᖓ 100,000 125,000 
ᓄᓇᑦᓯᐊᕗᑦ ᒐᕙᒪᖓ 75,000 75,000 
ᓚᕕᐅᓪ ᓯᓚᑦᑐᓴᕐᕕᔾᔪᐊᖅ 60,000 60,000 
ᐊᕙᑎᓕᕆᓂᕐᒧᑦ ᓯᓚᐅᓪᓗ ᐊᓯᔾᔨᕐᓂᖓ ᐱᓪᓗᒍ ᑲᓇᑕ 33,444 82,327 
ᓄᓇᖃᖅᑳᖅᓯᒪᔪᓄᑦ ᐱᖦᑦᓯᕋᐅᑎᓄᑦ ᑲᓇᑕ (FNIHB) 112,550 7,450 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 12,055 91,395 
ᐊᓯᖏᓐᓄᑦ 232,997 48,445  
ICC−ᑯᑦ ᐊᓛᔅᑲ 52,681 1,782  
ᐃᓗᓯᓕᕆᔨᒃᑯᑦ ᑲᓇᑕ – 3,000 
ᑲᓇᑕᒥ ᐱᖅᑯᓯᓕᕆᔨᒃᑯᑦ 240,323 181,605 
ᓄᓇᕕᒃ ᑲᑎᒪᔩᑦ 10,000 –  
ᐅᑭᐅᖅᑕᖅᑐᒥ ᖃᐅᔨᒪᓂᖃᕐᓂᖅ ᑲᓇᑕ – 50,000 
ᒪᑭᕕᒃ ᑯᐊᐳᕇᓴᒃᑯᑦ 100,000 10,000 

2,339,671 2,102,236 

ᐊᑭᓕᐅᑎᒥᓃᑦ: 
ᑮᓇᐅᔭᒃᓵᓄᑦ ᐃᖅᑲᓇᐃᔭᖅᑎᓄᓪᓗ ᐃᑲᔫᑎᑦ 1,067,935 988,306 
ᐊᐅᓪᓚᖃᑦᑕᓂᕐᒧᑦ 61,899 – 
ᖃᐅᔨᒪᓕᑕᕐᓄᑦ ᐊᑭᓖᒍᑎᑦ 934,425 765,660 
ᐸᐃᑉᐹᓕᕆᓂᕐᒧᑦ ᐊᑭᓕᕆᐊᓕᑦ ᐱᓕᕆᐊᓄᑦ 132,740 162,996 
ᑐᓴᐅᒪᔾᔪᑎᓕᕆᓂᕐᒧᑦ 123,836 203,345 
ᐊᑐᖅᑐᐊᕈᑎᒧᑦ ᐃᓪᓗᒥᒃ, ᓱᓇᒃᑯᑖᓄᑦ ᐊᒻᒪᓗ ᐃᓪᓗᖁᑕᐅᔪᓄᑦ 76,485 73,394 
ᐊᐅᓚᑦᓯᔾᔪᑎᓄᑦ ᐊᑭᑦ 66,790 52,285 
ᐅᑎᖅᑎᑕᐅᓯᒪᔪᑦ ᐸᐃᑉᐹᓕᕆᓂᕐᒧᑦ ᐊᑭᓕᕆᐊᖃᖅᓯᒪᔪᓄᑦ ᐱᓕᕆᐊᓄᑦ (132,740) (163,709) 
ᐊᑭᓕᖅᑐᐃᓂᕐᒧᑦ ᓱᒃᑲᐃᑦᑐᒥᒃ ᐊᑭᑐᔪᖅᑐᕈᑎᓄᑦ ᐊᑭᓕᕆᐊᓕᓐᓄᑦ 6,805 6,806 

2,338,175 2,089,083 

ᖄᖏᕐᓂᑯᓕᐅᕈᑕᐅᓯᒪᔪᑦ ᑮᓇᐅᔭᓄᑦ ᖄᖓᒍᑦ ᐊᑭᓕᖅᑑᑕᐅᓯᒪᔪᑦ 1,496 13,153 

ᑕᑯᒋᐊᕐᓗᒋᑦ ᐃᓚᓕᐅᑎᓯᒪᔪᑦ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᓄᑦ ᑮᓇᐅᔭᓕᕆᔾᔪᑎᒥᓃᑦ.



1. ᐊᐅᓚᑦᓯᓂᖓᑕ ᐋᖅᑭᑦᓯᒪᓂᖏᑦ ᐱᔾᔪᑎᖓᓗ ᑲᑎᒪᔨᐅᑉ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑲᑎᒪᔩ ᑎᒥᐅᓪᓗᓂ ᑎᑎᖅᑲᑎᒍᑦ ᐃᔾᔪᐊᖅᑕᐅᒍᓐᓇᕋᓂ ᒪᓕᑦᓱᒋᑦ ᐊᑐᐊᒐᖏᑦ ᐃᓚᖓᓂ 2−ᒦᑦᑐᑦ ᑲᓇᑕᒥ ᑯᐊᐳᕇᓴᓄᑦ 
ᐱᖁᔭᕐᔪᐊᑉ ᐱᒋᐊᖅᑎᑕᒥᓂᐅᓪᓗᓂ ᓄᕙᐃᒻᕙ 5, 1984, ᐊᐅᓚᑦᓯᒋᐊᓕᖅᑐᒥᓂᐅᓪᓗᓂ ᐄᑉᐳᓘ 1, 1985. ᐊᑐᓕᖅᓱᓂ ᓄᕙᐃᒻᕙ 1, 2013, ᑖᓐᓇ ᑯᐊᐳᕇᓴ 
ᑲᔪᓯᑎᑦᓯᓯᒪᔪᖅ ᑎᑎᕋᖅᑕᐅᓯᒪᔪᓂᑦ ᑯᐊᐳᕇᓴᐅᓂᕐᒥᒍᑦ ᑲᓇᑕᒥ ᑯᐊᐳᕇᓴᓄᑦ ᐱᖁᔭᕐᔪᐊᑉᒥ ᑮᓇᐅᔭᓕᐅᕋᓱᐊᖅᑎᐅᓇᓂ ᑯᐊᐳᕇᓴᓄᑦ ᐱᖁᔭᕐᔪᐊᒥ 
ᒪᓕᑦᓱᓂ. ᑲᑎᒪᔨᐅᓂᖓ ᐲᖅᑕᐅᓯᒪᔪᖅ ᑖᒃᓰᔭᕆᐊᖃᕐᓂᕐᒥ. 

ᐱᔾᔪᑎᖓ ᑲᑎᒪᔨᐅᑉ ᖃᐅᔨᔭᐅᑎᓪᓗᒍ ᐃᓄᐃᑦ ᐱᖅᑯᓯᖓ ᑲᓇᑕᒥ ᐅᑭᐅᖅᑕᖅᑐᒥᐅᖃᑎᒌᓪᓗ ᖃᐅᔨᒪᓂᖅᑖᑲᓐᓂᖁᓪᓗᒋᓪᓗ ᑲᑎᒪᔨᖁᑎᖏᑦ 
ᐃᓅᓇᓱᐊᕈᓯᐅᑉ, ᒪᑭᒪᓇᓱᐊᕈᓯᐅᑉ ᐱᖅᑯᓯᕐᒥᓪᓗ ᐃᓕᓐᓂᐊᖃᑦᑕᓂᕐᒥᒃ ᐃᓄᐃᑦ ᒥᒃᓵᓐᓄᑦ. 

 
2. ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᑎᑎᕋᖅᓯᒪᓂᖏᑦ 
ᑮᓇᐅᔭᓕᕆᔾᔪᑎᒥᓃᑦ ᓇᐃᓈᖅᓯᒪᔪᑦ ᑎᑎᕋᖅᓯᒪᓂᖏᑦ ᐱᔭᐅᓯᒪᔪᑦ ᓈᓴᖅᑕᐅᒌᖅᓯᒪᔪᓂ ᑮᓇᐅᔭᓕᕆᔾᔪᑎᒥᓂᕐᓂᑦ, ᐱᕙᒌᔭᖅᑕᐅᓯᒪᔪᓂᑦ ᑲᓇᑕᒥ 
ᑮᓇᐅᓕᕆᓂᕐᒧᑦ ᐊᑐᐊᒐᖏᓐᓂ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑎᒥᖁᑕᐅᔪᓄᑦ ᐃᓚᖓᓂ ᑎᑎᕋᖅᓯᒪᔪᓂ III−ᒥ ᑕᕝᕙᓂ CPA−ᒥ ᑲᓇᑕᐅᑉ 
ᑎᑎᕋᖅᓯᒪᔪᖁᑖᓃᑦᑐᓂ – ᖃᐅᔨᓴᖅᑕᐅᓯᒪᔪᑦ ᓄᖑᐊᓄᓄᑦ ᑎᑭᓯᒪᑎᓪᓗᒋᑦ ᒫᑦᓯ 31, 2022. 

ᐱᕙᒌᔭᖅᑕᐅᓯᒪᓂᖏᑦ ᑖᒃᑯᐊ ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ ᐊᐅᓚᑕᐅᔭᕆᐊᖃᕐᓂᖓ ᒪᓕᓪᓗᒍ ᖃᐅᔨᔭᐅᖁᓪᓗᒋᑦ ᑐᓴᕋᑦᓴᓕᐊᑦᓴᐃᑦ 
ᐊᔾᔨᒋᔭᕆᐊᖃᕐᒪᒋᑦ ᓇᐃᓈᖅᓯᒪᔪᑦ ᑎᑎᕋᖅᓯᒪᓂᖏᑕ ᑮᓇᐅᔭᓕᕆᔾᔪᑎᒥᓃᑦ ᐊᔾᔨᒌᖕᓂᐊᕐᒪᑕ, ᑎᑎᕋᕆᐊᓕᓕᒫᓂ ᐊᑐᖅᑐᒥᓂᕐᓂ, ᐊᔾᔨᒋᓗᓂᒋᑦ ᓈᓴᖅᑕᐅᓯᒪᔪᑦ 
ᑮᓇᐅᔭᓕᕆᓪᔪᑎᒥᓃᑦ ᑎᑎᕋᖅᓯᒪᓂᖏᑕ.  

ᑖᒃᑯᐊ ᓇᐃᓈᖅᓯᒪᔪᑦ ᑎᑎᕋᖅᓯᒪᓂᖏᑕ ᑮᓇᐅᔭᓕᕆᔾᔪᑎᒥᓃᑦ ᐱᕙᒌᔭᖅᑕᐅᓯᒪᔪᑦ ᐊᐅᓚᑦᓯᔨᒧᑦ ᒪᓕᑦᓱᒋᑦ ᐅᑯᐊ ᒪᓕᒋᐊᓖᑦ: 

(a) ᑎᑎᕋᖅᑕᐅᓯᒪᔪᑦ ᓇᐃᓈᖅᓯᒪᔪᑦ ᑎᑎᕋᖅᓯᒪᓂᖏᑕ ᑮᓇᐅᔭᓕᕆᔾᔪᑎᒥᓂᕐᓂ ᐊᖏᖃᑕᐅᑉᐸᑕ ᐊᒃᑐᐊᓂᓕᓐᓄᑦ ᑐᓴᐅᒪᔭᐅᔭᕆᐊᓕᖕᓄᑦ  
ᐃᖅᑲᓇᐃᖅᑕᐅᓯᒪᔪᓃᑦᑐᓄᑦ ᓈᓴᖅᑕᐅᓯᒪᔪᓄᑦ ᑮᓇᐅᔭᓕᕆᔾᔪᑎᒥᕐᓂ; ᐊᒻᒪᓗ 

(b) ᐃᒪᐃᒐᓗᐊᖅᐸᑦ, ᐃᓘᓐᓇᖏᓐᓂ ᑎᑎᕋᖅᑕᐅᓯᒪᔪᓂ, ᓇᐃᓈᖅᓯᒪᔪᑦ ᑮᓇᐅᔭᓕᕆᔾᔪᑎᒥᓂᕐᓂ ᐃᓗᓕᖃᖅᐸᑕ ᑐᓴᐅᒪᔭᐅᒋᐊᓕᓐᓂᑦ  
ᐃᓱᐃᓪᓖᖁᓇᒋᑦ ᐅᕝᕙᓘᓐᓃᑦ ᓇᓗᓇᖅᓯᒍᑕᐅᖁᓇᒋᑦ ᐅᖃᐅᓯᐅᓯᒪᔪᑦ ᐃᖅᑲᓇᐃᖅᑕᐅᓯᒪᔪᓂ ᓈᓴᖅᑕᐅᓯᒪᔪᓂ ᑮᓇᐅᔭᓕᕆᔾᔪᑎᒥᓂᕐᓂ,  
ᐱᖃᓯᐅᑎᑦᓱᒋᑦ ᑎᑎᕋᖅᑕᐅᓯᒪᔪᑦ ᑕᒪᒃᓱᒧᖓ. 

ᐊᐅᓚᑦᓯᔨ ᓇᓗᓇᐃᖅᓯᖃᑦᑕᖅᑐᖅ ᑎᑎᕋᖅᑕᐅᓯᒪᔪᓂ ᐊᓯᔾᔨᖅᓯᒪᔪᑦ ᐊᒥᐊᑯᓃᑦᑐᓂ ᑮᓇᐅᔭᑦ ᐊᒻᒪᓗ ᑎᑎᕋᖅᑕᐅᓯᒪᔪᓂ ᑮᓇᐅᔭᐃᑦ ᒥᒃᓵᓐᓄᑦ 
ᐃᓚᓕᐅᔾᔭᐅᓯᒪᖃᑦᑕᖏᓐᓂᖏᓐᓂᑦ ᑐᓴᐅᒪᔭᕆᐊᓕᖕᓂ ᑕᐃᒪᐃᓐᓂᖓᓗ ᐃᓚᓕᐅᔾᔭᐅᓯᒪᖃᑦᑕᖏᑦᑐᑦ ᓇᐃᓈᖅᓯᒪᔪᒥ ᑮᓇᐅᔭᓕᕆᔾᔪᑎᒥᓂᕐᓂ. 

ᑖᒃᑯᐊ ᐃᖅᑲᓇᐃᕇᖅᓯᒪᔪᑦ ᓈᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᒥᓂᖏᑦ ᐃᓄᐃᑦ ᐅᑭᐅᖅᑕᖅᑕᑐᒥᐅᖃᑎᒌᑦ ᑲᑎᒪᔨᖏᑕ (ᑲᓇᑕᒥ) ᑎᒥᖁᑕᐅᔫᑉ 
ᐊᑐᐃᓐᓇᐅᔪᑦ ᑐᒃᓯᕋᖅᑕᐅᑉᐸᑕ ᖃᐅᔨᒃᑲᕐᓗᒋᑦ ᑲᑎᒪᔩᑦ. 

ᑎᑎᕋᖅᑕᐅᓯᒪᔪᑦ ᓇᐃᓇᖅᓯᒪᔪᒥ ᑮᓇᐅᔭᓕᕆᔾᔪᑎᒥᓂᕐᓂ ᓄᙳᐊᓂ ᐊᕐᕌᒍ 

ᒫᑦᓯ 31, 2022



ᐃᓄᐃᑦ ᐃᒪᐃᒻᒪᑕ, ᐱᙳᐊᑐᐃᓐᓇᓲᖑᙱᒻᒪᑕ  
ᐱᓇᓱᐊᓪᓚᕆᓲᙳᒻᒪᑕ ᑕᐃᒪᖓᓕᒫᖅ — ᑕᐃᒪᐃᒻᒪᑦ  
ᐃᓕᑦᓯᓯᒪᕕᒋᔭᕗᑦ ᐃᖅᑲᓇᐃᔮᖅ ᐃᖅᑲᓇᐃᕐᓗᒍ. 

• ᐱᓕᕆᐊᒋᔭᖏᑦᑕ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ  
(ᑲᓇᑕᒥ) ᑐᕌᖅᑎᑕᑦ ᑕᐃᑯᖓ ᒪᓕᑦᑐᓄᑦ ᐱᒐᓱᐊᖅᑕᐅᓂᖏᑦ  
ᐊᒻᒪᓗ ᑐᕌᒐᖏᑦ: 

• ᑭᒡᒐᖅᑐᕐᓗᒋᑦ ᐱᒍᒪᓯᒪᔭᖏᑦ ᑲᓇᑕᒥᐅᑕᐃᑦ ᐃᓄᖏᑦ ᑕᐃᑰᓇ  
ᓄᓇᖁᑎᖏᑦᑕ ᑲᑐᔾᔨᖃᑎᒌᖏᑎᒍᑦ (ᐃᓄᐃᑦ ᑕᐱᕇᑦ ᑲᓇᑕᒥ),  
ᐊᒻᒪᓗ ᑕᐃᑰᓇ ᓄᓇᑖᕆᔭᐅᓯᒪᔪᒃᑯᑦ ᑲᑐᔾᔨᖃᑎᒌᖏᑎᒍᑦ,  
ᐱᔾᔪᑕᐅᔪᑦ ᓄᓇᕐᔪᐊᒥ ᐱᔪᑦ; 

• ᐱᐅᖅᓱᐊᕐᓗᒋ ᐊᒻᒪᓗ ᖁᕝᕙᐸᓪᓕᐊᓗᒋ ᑲᑐᔾᔨᖃᑎᒌᓐᓂᑎᒍᑦ  
ᐃᓄᐃᑦ ᐃᓄᑐᐃᓐᓇᐅᓗᑎᒃ ᐃᓗᐊᓂ ᓯᓚᕐᔪᐊᓕᒫᒥ ᐅᑭᐅᖅᑕᖅᑐᒥᑦ  
ᐊᒻᒪᓗ ᐃᑲᔪᖅᑐᕐᓗᒋᑦ ᑲᓇᑕᒥᐅᑕᐃᑦ ᐃᓄᖏᑦ ᐅᖃᓕᒪᒍᓐᓇᖅᓯᓂᕐᒥᑦ  
ᑲᑐᔾᔨᖃᑎᒌᓪᓗᑎᒃ ᐃᓄᐃᑦ ᐅᑯᐊ ᐅᓛᓴ, ᐊᓛᔅᑲ, ᐊᒻᒪᓗ  
ᐊᑯᑭᑦᑐᖅᑎᑐᑦ ᑕᕝᕘᓇ ᓄᓇᕐᔪᐊᕐᒥᐅᑕᓄᑦ ᐱᔾᔪᑕᐅᔪᑦ; 

• ᐱᖃᑕᐅᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᑐᓂᓯᑎᓪᓗᒋᑦ ᐃᓂᖏᑦᑕ  
ᑲᓇᑕᒥᐅᑕᐃᑦ ᐃᓄᐃᑦ ᑕᕝᕘᓇ ᓄᓇᕐᔪᐊᕐᒥᐅᑕᓄᑦ ᐱᔾᔪᑕᐅᔪᑦ; 

• ᑭᒡᒐᖅᑐᕐᓗᒋᑦ ᑲᓇᑕᒥᐅᑕᐃᑦ ᐃᓄᐃᑦ ᐃᓱᒪᒋᔭᖏᑦᑕ ᑕᒪᑦᓱᒪ  
ᓯᕗᓕᖅᑎᓄᑦ ᑲᑎᒪᔨᖏᓐᓄᑦ ᑖᕝᕗᖓ ᐃᓄᐃᑦ ᓯᓚᕐᔪᐊᓕᒫᒥ  
ᑲᑎᒪᔨᕐᔪᐊᖏᑦᑕ ᑲᑎᒪᓂᖏᓐᓄᑦ (ᓄᓇᕐᔪᐊᓕᒫᒧᑦ) ᐊᒻᒪᓗ  
ᐊᑐᓕᖅᑎᑦᓯᓂᖅ, ᑲᓇᑕᒥ, ᑐᑭᑖᕈᑎᑦ ᑕᕝᕙᙶᖅᑐᑦ ᐃᓘᓐᓈᒍ  
ᐋᖅᑭᓱᖅᑕᐅᔪᑦ ᑖᒃᑯᓄᖓ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ  
ᑲᑎᒪᔨᖃᑎᒌᓄᑦ; 

• ᑐᑭᒧᐊᑎᑦᓯᓗᓂ ᐊᒻᒪᓗ ᐱᔨᑦᓯᕐᓗᓂ ᐱᖃᑕᐅᓂᕐᒧᑦ ᑕᒪᒃᑯᐊ  
ᐃᓄᐃᑦ ᓄᓇᑖᕆᔭᐅᓯᒪᔪᒃᑯᑦ ᑲᑐᔾᔨᖃᑎᒌᖏᑦ ᑕᕝᕙᓂ ᓄᓇᕐᔪᐊᒥ  
ᐱᔾᔪᑕᐅᔪᓂᑦ; 

• ᐱᔨᑦᓯᕐᓗᓂ ᐱᔨᑦᓯᕋᖅᑎᐅᓂᕐᒧᑦ, ᒪᓕᓪᓗᒋᑦ ᐃᓄᐃᑦ ᑕᐱᕇᑦ  
ᑲᓇᑕᒥ, ᖁᕝᕙᖅᑎᕆᓂᖅ ᑲᑐᔾᔨᖃᑎᒌᑎᒍᑦ ᐊᑯᓐᓂᖏᓐᓂ  
ᑲᓇᑕᒥᐅᑕᐃᑦ ᐃᓄᐃᑦ ᐊᒻᒪᓗ ᐃᓄᐃᑦ ᐅᓛᓴᒥ, ᐊᓛᔅᑲ, ᐊᒻᒪᓗ  
ᐊᑯᑭᑦᑐᒥᑦ; 

• ᑎᒍᓯᓗᑎᒃ ᐆᑦᑐᕋᐅᑎᓂᒃ ᐅᖓᒻᒧᐊᒃᑲᓐᓂᖁᓪᓗᒋᑦ ᐱᒍᓐᓇᕐᓂᖏᑦ  
ᑲᓇᑕᒥᐅᑕᐃᑦ ᐃᓄᐃᑦ ᐊᑐᕐᓗᒋᑦ ᐃᓘᓐᓈᒍ ᓇᒻᒥᓂᖏᑦᑕ  
ᓄᓇᕐᔪᐊᒥ ᐱᔪᓐᓇᐅᑎᖏᑦ ᐊᒻᒪᓗ ᐱᒍᒪᓯᒪᔭᖏᑦ  
ᓄᓇᖃᖅᑳᖅᓯᒪᔪᓄᑦ ᐃᓄᐃᑦ ᐃᓗᐊᓂ ᑲᓇᑕᒥ ᐊᒻᒪᓗ ᓯᓚᕐᔪᐊᒥᑦ; 

• ᐱᔨᑦᓯᕐᓗᓂ ᓄᓇᕐᔪᐊᒥ ᐱᓕᕆᔨᓄᑦ ᑕᕝᕘᓇ ᐃᓘᓐᓇᒍ  
ᑲᓇᑕᒥᐅᑕᐃᑦ ᐃᓄᖏᑦ ᓂᐱᖃᕐᓂᐊᕐᒪᑕ ᐃᓱᒫᓘᑎᒥᓂᒃ  
ᓯᓚᕐᔪᐊᒥᐅᑕᓄᑦ ᑎᒥᐅᔪᓄᑦ, ᓯᓚᕐᔪᐊᒥ ᑲᑎᒪᕕᔾᔪᐊᕐᓂᐅᔪᓂᑦ,  
ᒐᕙᒪᐅᖃᑎᒌᑦᑐᓄᑦ ᑲᑎᒪᓂᕐᓄᑦ, ᓯᓚᕐᔪᐊᒥ ᒐᕙᒪᐅᖃᑎᒌᙱᑦᑐᓄᑦ  
ᑲᑐᔾᔨᖃᑎᒌᑦᑐᓄᑦ, ᐊᒻᒪᓗ ᓯᓚᕐᔪᐊᕐᒥᑦ ᓄᓇᖃᖅᑳᖅᓯᒪᔪᓄᑦ  
ᐊᐅᓚᔾᔪᑏᑦ;

• ᐆᑦᑐᕋᐅᑎᖃᕐᓗᑎᑦ ᓯᓚᕐᔪᐊᕐᒥ ᖁᑦᓯᓐᓂᓕᒻᒥᑦ ᓴᐳᔾᔨᓂᕐᒥᑦ  
ᐅᑭᐅᖅᑕᖅᑑᑉ ᐊᕙᑎᖓᓂ ᐊᒻᒪᓗ ᐊᓯᔾᔨᖅᐸᓪᓕᐊᕙᒃᑐᓂᑦ  
ᐊᑐᖅᑕᐅᔪᓐᓇᖅᑐᓂᒃ ᑕᒪᒃᑯᐊ ᐅᓪᓗᒥᐅᔪᖅ ᐊᒻᒪᓗ ᓯᕗᓂᑦᑎᓐᓂ  
ᑭᖑᕚᕆᔭᐅᔪᑦ ᑲᓇᑕᒥᐅᑕᐃᑦ ᐃᓄᐃᑦ ᐃᓘᓐᓈᒍ ᐱᔪᓐᓇᐅᑎᖃᑦ- 
ᓯᐊᕐᓗᑎᒃ ᓄᓇᒥ ᐊᒻᒪᓗ ᐃᒪᖓᑕ ᐊᕙᑎᖏᓐᓂ ᐊᒻᒪᓗᑦᑕᐅᖅ  
ᑕᒪᒃᑯᐊ ᖁᐃᕐᕈᐊᕐᔪᖏᑦ ᑲᑎᙵᐅᖅᑐᑦ ᐊᒻᒪᓗ ᐆᒪᔪᖏᑦ; 

• ᑎᒍᓯᖃᑦᑕᕐᓗᑎᒃ ᐆᑦᑐᕋᐅᑎᓂᑦ ᑕᐃᑲᓂ ᓯᓚᕐᔪᐊᒥ ᖁᑦᓯᓐᓂᓕᒻᒥᑦ  
ᓴᐳᔾᔨᓂᕐᒥᑦ ᐊᒻᒪᓗ ᖁᕝᕙᐸᓪᓕᐅᑎᓂᒃ ᐃᓄᐃᑦ ᐱᔪᓐᓇᐅᑎᖏᑦᑕ  
ᐃᓚᒋᔭᐅᔪᑦ ᑕᒪᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ,  
ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᓂᖅ, ᐱᖅᑯᓯᓪᓚᕇᑦ, ᑭᒃᑯᑐᐃᓐᓇᕐᓄᑦ  
ᐱᔪᓐᓇᐅᑏᑦ, ᐅᕝᕙᓗ ᐊᓯᖏᑦ ᐱᔾᔪᑕᐅᔪᑦ ᐊᑦᑐᐃᓂᖃᓲᖑᔪᓂᑦ  
ᐱᔪᓐᓇᐅᑎᖏᑦᑕ ᐃᓄᐃᑦ ᓴᓇᕙᓪᓕᐊᓂᖏᑦᑕ ᓯᕗᓂᖏᑦᑕ  
ᐃᓅᖃᑎᒌᑦ ᐃᓗᐊᓂ ᓯᓚᕐᔪᐊᓕᒫᒥ ᐅᑭᐅᖅᑕᖅᑐᒥᑦ ᐊᒻᒪᓗ  
ᓯᓚᕐᔪᐊᖅ ᐃᓘᓐᓈᒍᑦ; 

• ᑎᒍᓯᖃᑦᑕᕐᓗᑎᒃ ᐆᑦᑐᕋᐅᑎᓂᒃ ᑕᐃᑲᓂ ᓯᓚᕐᔪᐊᒥ  
ᖁᑦᓯᓐᓂᖓᑎᒍᑦ ᑲᔪᖏᑦᓴᐅᑎᓂᒃ ᑕᐅᖅᓱᐃᓂᕐᓄᑦ ᐊᒻᒪᓗ  
ᐱᕙᓪᓕᐊᔪᓕᕆᒃᑯᑦ ᑲᓇᑕᒥᐅᑕᓄᑦ ᐃᓄᐃᑦ ᐊᒻᒪᓗ ᐃᑲᔪᕐᓗᒋᑦ  
ᐱᕙᓪᓕᐊᔾᔪᓂᑦ ᑲᔪᓯᐅᑎᑦᓯᐊᖅᑐᓂᑦ ᓇᒻᒥᓂᖃᕐᓂᕐᒧᑦ  
ᐱᕙᓪᓕᐊᓂᖏᓐᓂ ᓯᓚᑎᐊᒍ;  

• ᖃᐅᔨᒃᑲᐅᑎᓗᒋᑦ ᑲᓇᑕᒥᐅᑕᐃᑦ ᐃᓄᐃᑦ ᑕᐃᒪᐃᓕᖅᑭᑦᑖᔪᓂᑦ  
ᐊᑲᐃᓪᓕᐅᕈᑏᑦ ᐊᒻᒪᓗ ᐃᓱᒫᓘᑕᐅᔪᑦ ᐃᓄᖕᓂᑦ ᑕᕝᕙᓂ ᐅᓛᓴᒥ,  
ᐊᓛᔅᑲ, ᐊᒻᒪᓗ ᐊᑯᑭᑦᑐᖅ ᐊᒻᒪᓗᑦᑕᐅᖅ ᐊᐱᕆᕙᓪᓗᒋᑦ  
ᑲᓇᑕᒥᐅᑕᐃᑦ ᐃᓄᖏᑦ ᐃᑲᔪᖅᑕᐅᒋᐊᖃᕐᒪᖔᑕ; 

• ᐱᑕᖃᐃᓐᓇᕐᓗᒍ ᑖᕗᖓᐅᑎᔪᒃᑯᑦ ᐅᖃᓕᒫᕋᑦᓴᓂᒃ ᒥᓂᔅᑕᐅᔪᓄᑦ  
ᑲᓇᑕᒥᐅᑕᐃᑦ ᒐᕙᒪᖏᓐᓄᑦ ᑕᒪᑦᓱᒪ ᐊᑲᐃᓪᓕᐅᕈᑕᐅᕙᑦᑐᑦ  
ᓯᓚᕐᔪᐊᕐᒥᑦ ᐱᒻᒪᕆᐅᑎᒋᔪᑦ ᑕᒪᒃᑯᓄᖓ ᑲᓇᑕᒥᐅᑕᐃᑦ  
ᐃᓄᖏᓐᓄᑦ; 

• ᐱᑕᖃᐃᓐᓇᕐᓗᒍ ᑖᕗᖓᐅᑎᔪᒃᑯᑦ ᐅᖃᓕᒫᕋᑦᓴᓄᑦ ᒥᓂᔅᑕᐅᔪᓄᑦ  
ᑲᓇᑕᒥᐅᑕᐃᑦ ᒐᕙᒪᖏᓐᓂᑦ ᑕᒪᒃᑯᐊ ᐊᑲᐃᓪᓕᐅᕈᑕᐅᔪᓄᑦ  
ᐱᒻᒪᕆᐅᑎᒋᔪᓄᑦ ᐃᓄᖕᓄᑦ ᑕᕝᕙᓂ ᐅᓛᓴᒥ, ᐊᓛᔅᑲ ᐊᒻᒪᓗ  
ᐊᑯᑭᑦᑐᖅ ᐊᒻᒪᓗᑦᑕᐅᖅ ᖁᕝᕙᕐᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ  
ᐱᒍᒪᔭᖏᑦ ᑲᓇᑕᐅᑉ ᐃᓗᐊᓂ. 

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᒪᓕᒐᓕᕆᓂᕐᒧ ᓇᓗᓇᐃᕈᑏᑦ ᐊᒻᒪᓗ ᑲᑎᒪᔨᓄ ᐃᓚᒋᔭᐅᔾᔪᑎ 
ᑲᓇᑕᒥᐅᑕᓄᑦ ᑐᑦᑕᕐᕕᖓ ᑖᒃᑯᓄᖓ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑎᒥᙳᓚᐅᖅᓯᒪᕗᖅ ᑮᓇᐅᔾᔭᓴᐅᑎᐅᖏᑦᑐᑎᒍᑦ ᑲᑐᔾᔨᖃᑎᒌᑦ ᐊᑖᒍ 
ᑲᓇᑕᒥ ᑯᐊᐱᕆᓴᓐ ᒪᓕᒐᖅ ᑕᐃᑲᓂ 1984ᒥ. ᑲᑎᒪᔨᖏᑦᑕ ᑐᑭᒧᐊᑎᑦᓯᔨᖏᑦ ᓴᓇᓯᒪᔪᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦᑕ ᑲᓇᑕᒥ 
ᐊᖏᔪᖅᑳᖅ, ᐊᖏᔪᖅᑳᑉ-ᑐᖏᓕᐊ ᑲᒪᒋᐊᖃᓲᖅ ᓄᓇᕐᔪᐊᒥ ᐱᔨᑦᓯᖅᑎᖏᑦ/ᑲᑎᒪᔨᒧᑦ ᐃᓚᒋᔭᐅᔪᖅ, ᐊᖏᔪᖅᑳᑉ ᑐᖏᓕᐊᓂ ᑲᓇᑕᒥᐅᑕᓄᑦ ᐱᓕᕆᔨᓄᑦ, 
ᐊᒻᒪᓗ ᓂᕈᐊᖅᑕᐅᓯᒪᔪᑦ ᓯᕗᓕᖅᑏᑦ ᓯᑕᒪᑦ ᓄᓇᑖᕋᓱᐊᕐᓂᕐᒧᑦ ᐊᖏᖃᑎᒌᒍᑎᑦ ᐃᖅᑲᖅᑐᐃᕕᒃᑯᑎᒍᑦ ᐊᕕᑦᑐᖅᓯᒪᔪᓂᑦ ᑕᕝᕙᓂ ᑲᓇᑕᒥ. ᑲᓇᑕᒥᐅᑕᓄᑦ 
ᐃᓄᐃᑦ ᒪᒃᑯᑦᑐᓄᑦ ᑲᑎᒪᔩᑦ ᐊᒻᒪᓗ ᐸᐅᒃᑑᑎᒃᑯᑦ ᐊᑐᓂ ᑎᒍᒥᐊᖅᑑᒃ ᐃᓚᒋᔭᐅᔾᔪᑎᓂᒃ ᐃᑦᓯᕙᐅᑕᓂᒃ ᑲᑎᒪᔨᓄᑦ. ᔭᓐᓄᐊᕆ 7, 2007ᒥ, ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ (ᑲᓇᑕᒥ) ᐊᑑᑎᓚᐅᖅᑐᑦ ᒪᓕᒐᖅᑎᒍᑦ ᐊᑎᕐᒥᑦ ᐊᓯᔾᔩᓂᕐᒥᑦ ᐊᒻᒪᓗ ᒫᓐᓇ ᐊᑎᓕᐅᖅᑕᐅᓯᒪᔪᖅ ᐃᒫᒃ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᓐᓄᑦ (ᑲᓇᑕᒥ).

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ  
ᐱᒐᓱᐊᖅᑕᖏᑦ ᐊᒻᒪᓗ ᑐᕌᒐᖏᑦ

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᒃᑯᑦ ᓯᕗᓕᖅᑏᑦ ᑲᑎᒪᔨᖏᑦ 
ᐃᒃᓯᕙᐅᑕᖅ  
ᑕᓕ ᓴᒻᐳ ᑐᕉ (ᐊᓛᔅᑲ)  

ᑲᓇᑕ  
ᐃᒃᓯᕙᐅᑕᐅᑉ ᑐᒡᓕᖓᑦ 
ᒫᓂᑲ ᐃᐅᓪ-ᑲᓇᔪᖅ 
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓗᒋᔭᐅᔪᖅ  
ᓖᓴ ᖁᐱᕐᕈᐊᓗᒃ  

ᐊᓛᔅᑲ 
ᐃᒃᓯᕙᐅᑕᐅᑉ ᑐᒡᓕᖓᑦ 
ᔭᐃᒻᔅ ᓯᑐᑦᔅ  
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓗᒋᔭᐅᔪᖅ  
ᕕᐅᕋ ᒪᑦᑳᕝ 

ᑲᓛᖡᑦ ᓄᓈᑦ  
ᐃᒃᓯᕙᐅᑕᐅᑉ ᑐᒡᓕᖓᑦ 
Hᐊᔭᓪᒫᕐ ᑕᕼᐊᓪ, ᐊᖓᔪᖅᑳᖅ 
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓗᒋᔭᐅᔪᖅ  
ᓄᑲ ᑭᓖᒪᓐ 

ᐅᓛᓴ  
ᐃᒃᓯᕙᐅᑕᐅᑉ ᑐᒡᓕᖓᑦ 
ᓕᐅᐳᕝ ᑕᐃᐊᓐ 
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓗᒋᔭᐅᔪᖅ  
ᐊᓚᐃᓇ ᑲᒥᓐᔅᑲᔭ

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑕ ᑲᓇᑕᒥ ᐃᖅᑲᓇᐃᔭᖅᑎᖏᑦ 
ᓖᓴ ᓯᒥᔅ, ᐊᐅᓚᑦᓯᔨ ᑐᑭᒧᐊᑦᑎᑦᓯᔨ  
ᔮᓴᓕᓐ ᑐᕈᓱ, ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓄᓪᓗ ᑐᑭᒧᐊᑦᑎᑦᓯᔨ  
ᑭᐅᕈ ᓴᐃᒪᓐ, ᑐᑭᒧᐊᑦᑎᑦᓯᔨᐅᑉ ᐃᑲᔪᖅᑎᖓ  
ᔮᓐ ᑯᕋᒻᑉ, ᐊᖓᔪᖅᑳᖅ ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎ  
ᔪᐊᓇ ᒪᒃᑖᓄᑦ, ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᓯᓚᐅᑉ ᐊᓯᔾᔨᕐᓂᖓᓄᑦ  
ᓯᐅᓪᒪ ᕗᐊᑦ, ᐃᓗᓯᓕᕆᓂᕐᒧᑦ ᐱᓕᕆᔨ  
ᕼᐊᐃᓱ ᐆᑦᑐᕙᒃ, ᐊᓪᓚᕝᕕᓕᕆᔨ ᐊᒻᒪᓗ ᐱᓕᕆᐊᒧᑦ ᑐᑭᒧᐊᒃᑎᑦᓯᔨ  
ᔨᐅᕋᒥ ᐃᐅᓪᕗᐊᔅ, ᐊᕙᑎᓕᕆᓂᕐᒥ ᖃᐅᔨᓴᖅᑐᓕᕆᓂᕐᒧᓪᓗ ᑐᑭᒧᐊᒃᑎᑦᓯᔨ  
 

ᒫᓂᑲ ᐃᐅᓪ-ᑲᓇᔪᖅ 
ᐊᖓᔪᖅᑳᖅ, ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ 
ᑲᑎᒪᔨᖏᑦ ᑲᓇᑕᒥ 

ᓖᓴ ᖁᐱᕐᕈᐊᓗᒃ  
ᐊᖏᔪᖅᑳᑉ ᑐᖏᓕᖓ, ᓯᓚᕐᔪᐊᒥ 
ᐱᓕᕆᐊᖑᔪᓄᑦ 
ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ  
ᑲᑎᒪᔨᖏᑦ ᑲᓇᑕᒥ 

ᓇᑖᓐ ᐅᐸᑦ   
ᐊᖏᔪᖅᑳᑉ ᑐᖏᓕᖓ - ᑲᓇᑕᒥ ᐱᓕᕆᐊᓂᑦ 
ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ 
ᑲᓇᑕᒥ 
ᐊᖓᔪᖅᑳᖅ, ᐃᓄᐃᑦ ᑕᐱᕇᑦ ᑲᓇᑕᒥ 

ᐊᓗᑭ ᑰᑦᑎᖅ 
ᐊᖓᔪᖅᑳᖅ 
ᓄᓇᕗᒃ ᑐᙵᕕᒃ ᑎᒪᖓ 

ᐲᑕ ᐋᑕᒥ 
ᐊᖓᔪᖅᑳᖅ 
ᒪᑭᕕᒃ ᑎᒪᖓ 

ᔫᕼᐋᓐᔅ ᓛᒻᑉ  
ᐊᖓᔪᖅᑳᖅ 
ᓄᓇᑦᓯᐊᕗᑦ ᒐᕙᒪᒃᑯᑦ  

ᑐᐊᓐ ᓯᒥᑦ 
ᐃᒃᓯᕙᐅᑕᖅ ᐊᐅᓚᑦᑎᔨᒻᒪᕆᒃ 
ᐃᓄᕕᐊᓗᐃᑦ ᐊᕕᒃᑐᕐᓯᒪᔪᓂ ᑯᐊᐳᕆᓴᐅᔪᑦ 

ᐅᓖᐱᑲ ᑲᓪᓗ  
ᐊᖓᔪᖅᑳᖅ 
ᐸᐅᒃᑑᑎᑦ  

ᑯᕆᔅᑐᓪ ᒫᑎᓐ−ᓚᐱᓐᓯᑭ 
ᐊᖓᔪᖅᑳᖅ 
ᑲᓇᑕᒥ ᐃᓄᐃᑦ ᐃᓅᓱᑦᑐᑦ ᑲᑎᒪᔨᖏᑦ 

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᑲᑎᒪᔩᑦ

ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᖁᔭᒋᔭᓕᐹᓗᐃᑦ ᑲᔪᓰᓐᓇᖅᑐᒥᒃ ᐃᑲᔪᖅᑎᒋᕙᑦᑕᒥᓐᓂᒃ 
ᑮᓇᐅᔭᖃᖅᑎᑦᓯᔨᒋᕙᑦᑕᑎᓐᓂᒃ ᖁᕕᐊᓱᑉᐳᓪᓗ ᖁᔭᒋᔭᒥᖕᓂᒃ ᑕᐃᓯᔭᕆᐊᒃᓴᖅ ᐅᑯᓂᖓ ᑮᓇᐅᔭᖃᖅᑎᑦᓯᔪᓂᑦ 
ᐊᕐᕌᒍᒧᑦ 2021-2022. 
 

ᒪᑭᕕᒃ ᑯᐊᐳᕇᓴᒃᑯᑦ 

ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ 

ᓄᓇᑦᓯᐊᕗᑦ ᒐᕙᒪᖓ 

ᐃᓄᕕᐊᓗᐃᑦ ᐊᕕᑦᑐᖅᑕᐅᓯᒪᓂᒃᑯᑦ ᑯᐊᐳᕇᓴᖓᑦ 

ᒐᕙᒪᖓ ᓄᓇᕗᑦ 

ᓄᓇᕕᒃ ᐊᕕᑦᑐᖅᑕᐅᓯᒪᓂᒃᑯᑦ ᑲᑎᒪᔨᖏᑦ 

ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᕐᓂᖓ ᐱᓪᓗᒍ ᑲᓇᑕ  

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᒐᕙᒪᑐᖃᒃᑯᑦ−ᓄᓇᖃᖅᑲᖅᓯᒪᔪᓅᖓᔪᓂᑦ ᐱᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᒥ ᐱᔾᔪᑎᓕᓐᓂ ᑲᓇᑕᒥ 

ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕋᐅᑎᑎᒍᑦ ᑲᓇᑕ  

ᓄᓇᕐᔪᐊᒥ ᐱᔾᔪᑎᖃᖅᑐᓂᑦ ᑲᓇᑕ 

ᑲᓇᑕᒥ ᐃᓕᖅᑯᓯᓕᕆᔨᒃᑯᑦ  

ᐃᓗᓯᓕᕆᔨᒃᑯᑦ ᑲᓇᑕ (ᐊᖅᑯᑎᒋᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ) 

ᓚᕕᐅᓪ ᓯᓚᑦᑐᓴᕐᕕᔾᔪᐊᖅ  

ᓴᐳᒻᒥᐅᓯᖅᑕᐅᓯᒪᓂᖏᓐᓂᑦ ᐅᑭᐅᖅᑕᖅᑐᒥ ᐃᒪᕐᒥᐅᑕᑦ ᐊᕙᑎᓕᕆᔨᒃᑯᑦ (PAME) 

ᒍᐊᑕᓐ ᐊᒻᒪᓗ ᐱᐊᑎ ᒧᐊ ᑲᑐᔾᔨᖃᑎᒌᖑᕕᒃ 

ᒍᐊᑕᓐ ᑲᑐᔾᔨᖃᑎᒌᖑᕕᒃ 

ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᐅᖅᓱᐊᓂᕐᒧᑦ ᑲᑐᔾᔨᖃᑎᒌᑦ 

ᓯᓚ ᐱᓪᓗᒍ ᓱᕐᕋᐃᑑᔭᕆᐊᖃᕐᓂᖓᓄᑦ ᑮᓇᐅᔭᖃᖅᑎᑦᓯᒍᑎᑦ 

ᓄᓇᕐᔪᐊᒥ ᐆᒪᔪᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᓯᕙᑦᑐᑦ ᑲᓇᑕ 

 

ᓵᓪ ᐃᓚᔮᕇᓪᓗ ᑲᑐᔾᔨᖃᑎᒌᖑᕕᒃ 

ᓯᒃᑳᓯᒃᑯᑦ ᒐᕙᒪᖓᑕ ᐊᓪᓚᕝᕕᖓ 

ᕈᐃᓪ ᓯᒃᑳᓯᒃᑯᑦ ᓄᓇᓕᕆᔨᒃᑯᑦ ᑲᑐᔾᔨᖃᑎᒌᖓ 

ᑯᓄᑯᐱᓕᑉᔅ (ᐊᖅᑯᑎᒋᓪᓗᒋᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᑲᑎᒪᔨᖏᑦ ᐊᓛᔅᑲ) 

ᑎᒥᖁᑕᐅᔪᖅ ᑐᑭᓯᐅᒪᖃᑎᒌᖕᓂᖅ ᐱᓪᓗᒍ (ᐊᖅᑯᑎᒋᓪᓗᒋᑦ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕᒥ ᑲᑎᒪᔨᖏᑦ ᐊᓛᔅᑲ) 

  

 
 
 

ᑮᓇᐅᔭᖃᖅᑎᑦᓯᖃᑦᑕᖅᑐᓂᑦ ᖁᔭᒋᔭᖃᕐᓂᖅ 

